
1. Achoimre Feidhmiúcháin 

Togra 

 
Dírítear san aighneacht seo ar an togra ó TG4 maidir le: 

 

 

Tá d'aidhm ag TG4 na cainéil nua a sheoladh ar Saorview an 1 Feabhra 2023 (chomh maith le Cúla4 

a chur ar fáil do Virgin Media agus a chinntiú gur féidir é a chur ar fáil do Sky Ireland). I rith na bliana 

2022, beifear ag cur an obair phleanála maidir leis na seirbhísí sin i gcrích (ábhar agus cúrsaí 

teicniúla). 

 
Tábhacht 
Cé nach é is soiléire gur cheart infheistíocht sna meáin chumarsáide a chur chun tosaigh ar nithe eile 

nuair atá oiread sin earnálacha eile freisin a dteastaíonn cúnamh ina leith, ní mór súil a bheith chun 

cinn againn, an tráth a bhfuiltear ag teacht ón bpaindéim agus ag tabhairt aghaidh ar chásanna 

géarchéime eile ar fud an domhain, ar chineál an tsaoil is mian linn a bheith ag na glúnta atá le 

theacht. Ní mór aird a thabhairt freisin ar na modhanna ina gcothófar seasmhacht, cumas agus 

cruthaitheacht faoi mar a bhíonn de dhíth orthu i leanaí na tíre. Déantar talamh slán de gur cuid 

bhunúsach d'fhorbairt an linbh, maidir le tuiscint, meon agus caidreamh leis an saol mór, a mbíonn 

le taithí acu ar na meáin chumarsáide. Ní mór spéis leanaí agus daoine óga a chothú i 

seirbhísí sábháilte iontaofa le hábhar fiúntach. Tá ról ag craoltóirí seirbhíse poiblí ina leith sin. 

 
 

Scóip & Tráthchlár 

 
I nGaeilge amháin a chraolfar ar Cúla4 a bheith ar an aer ón 6.00 ar maidin go dtí 20.00 tráthnóna.  Tá 

de chuspóir ag TG4 go mbeadh seirbhís nuachta do leanaí, ábhar oideachais, ábhar drámaíochta agus 

siamsaíochta san áireamh le hábhar an chainéil agus go léireofaí bunadh iléagsúil leanaí a mhaireann i 

ngach cuid d'Éirinn ach go háirithe sa Ghaeltacht agus i bpobal inarb í an Ghaeilge teanga na ndaoine.    

Déanfar ábhar uile chainéal Cúla4 a sholáthar trí ábhar nua a choimisiúnú ó Earnáil na 

Léiritheoirí Neamhspleácha in Éirinn; ábhar a fháil ar athcheadúnas ó Earnáil na 

Léiritheoirí Neamhspleácha in Éirinn; agus, ábhar a cheannach ó dháilitheoirí idirnáisiúnta agus a 

shocrú go ndéantar athghuthú air chun leagan Gaeilge a chur ar fáil. 

 
Ní bheidh aon ábhar fógraíochta ná urraíochta ar an gcainéal ionas gur lú an t-ábhar cumarsáide 

tráchtála a bhíonn os comhair na leanaí. 

 
Gné riachtanach amháin is gá ionas go mbeidh ar chumas TG4 cainéal Cúla4 faoi leith a chur ar bun 

is ea ionad do chainéal 24 uair a chloig ar an ilphléacs DTT.  Beidh gá le breis ábhair chomh maith 

ó tharla go mbeidh TG4 ag craoladh ar feadh 14 uair a chloig sa lá ar an gcainéal seo i gcomórtas le 

6.5 uair a chloig d'ábhar do leanaí a chraoltar ar TG4 faoi láthair. 

 
Tá de rún ag TG4 chomh maith cainéal TG4+1 a chur ar bun ar an aon ilphléacs 24 uair a chloig sin ar  Saorview, 

gan aon chostas breise.  Beidh TG4+1 á chraoladh ón 20.00 gach tráthnóna tar éis dheireadh craolta Cúla4 

agus leanfar mar sin go dtí 6.00 ar maidin nuair a thagann Cúla4 ar ais ar an aer. Leathcheann díreach 

sceideal TG4 i rith na bpríomhthráthanna craolta (ón 19.00 gach tráthnóna ar chainéal TG4) a bheidh ar TG4+1 

ach é uair a chloig ar atráth. Cainéal atrátha a thugtar ar a leithéid seo agus is é ábhar cláracha 

phríomhchainéal TG4 a bheidh á athchraoladh air ach sin aon uair a chloig níos moille. 

 
Cúla4 a chur ar bun mar chainéal Gaeilge faoi leith do leanaí ar Saorview, an tArdán Teilifíse 

Digiteach Trastíre (DTT). 

 
Trí leas breise a bhaint as an ilphléacs DTT, cainéal TG4+1 a chur ar bun ar an ilphléacs 

céanna ag craoladh ón 20.00 gach tráthnóna nuair a thagann deireadh le craoladh an lae ar 

Cúla4. 

Baineann ábhar buartha eile le cás TG4. Bíonn de dheacracht breise le sárú ag meáin chumarsáide na 

Gaeilge go mbítear in iomaíocht ó thaobh lucht féachana a mhealladh le comhlachtaí meáin 

chumarsáide an Bhéarla ar mhargadh domhanda. Mura gcuirtear bonn treise faoi mheáin chumarsáide 

na Gaeilge agus mura mbíonn siad chun tosaigh ar na hardáin éagsúla, is mór an chontúirt gur lú an 

tábhacht a cheapfar leo, go háirithe i measc na ndreamanna óga atá ag éirí aníos i dtimpeallacht 

meán cumarsáide olldomhanda. Is tábhachtaí ná riamh anois go gcothaíonn TG4 tábhacht ag daoine 

óga le hábhar Gaeilge agus go ndéantar freastal orthu mar is cóir agus go spreagtar an dream seo a 

shocróidh a bhfuil i ndán don Ghaeilge mar theanga pobail. Ní mór treisiú le seirbhísí TG4 do leanaí, 

ceangal na leanaí le TG4, agus an ceangal atá acu leis an nGaeilge dá réir, a neartú. 

 
Achoimre ar an mBunchúis leis an Togra 

 
Tá isteach is amach le 21 cainéal líneach teilifíse dírithe ar leanaí in Éirinn (gan leaganacha +1 agus HD a 

áireamh). Taobh amuigh de RTÉJr, is cainéil de chuid na Ríochta Aontaithe nó na Stát Aontaithe 

mórchuid mhór na gcainéal sin. Le teacht chun cinn na n-ollghrúpaí domhanda meán cumarsáide a 

chuireann a gcuid ábhair ar fáil don lucht féachana ar fud an domhain, níl dóthain éagsúlachta ná 

ionadaíochta san ábhar a chuireann siad ar fáil, go háirithe do leanaí, agus bíonn cur chuige domhanda 

i gceist leis an meon eagarthóireachta freisin. Ní chuireann siad ábhar sainiúil ná tuairisciúil ó thaobh 

cultúir ar fáil a léiríonn dáimh leis an lucht féachana. I gcodarsnacht leis sin, is fada dearcadh áitiúil 

á chur in iúl agus á léiriú ag craoltóirí seirbhíse poiblí. 

 
Chomh maith leis sin, tá cineálacha áirithe de chláracha do leanaí (go mór mór drámaíocht 

dhúchasacha, cláracha faisnéise agus oideachais etc.) nach mbíonn suim ag comhlachtaí tráchtála iad 

a léiriú. Fágann sin bearnaí san ábhar a chuirtear ar fáil, go háirithe san ábhar a chuirtear ar fáil do 

leanaí i nGaeilge. Cuideoidh an cainéal Cúla4 atá á bheartú le heasnamh de chineálacha mar sin a 

chúiteamh.  Beidh sé ar an aon chainéal amháin teilifíse i nGaeilge do leanaí in Éirinn.  Beidh 

príomhthábhacht ag TG4 leis an aoisghrúpa 7-14 (nach ndéantar freastal mar ba chóir faoi láthair 

orthu le hábhar siamsúil i nGaeilge). Beidh béim ó thaobh na hinfheistíochta ar ábhar coimisiúnaithe 

a théann i gcion go mór le haird ar chláracha drámaíochta, grinn, siamsaíochta agus spóirt, chomh 

maith le seirbhís nua nuachta do dhaoine óga, d'fhonn an ceangal le TG4 a chruthú agus a threisiú. 

Cuirfear nuacht seirbhíse poiblí do dhaoine óga ar fáil i nGaeilge ar Cúla4. Tá bunriachtanas le hábhar 

nuachta neamhchlaon ar ardchaighdeán maidir lena chinntiú go mbíonn leanaí agus daoine óga ar an 

eolas mar is ceart faoi chúrsaí an tsaoil. Tá de chúram ar TG4, eagraíocht meán cumarsáide seirbhíse 

poiblí, cur i gcoinne a mbíonn d'fhíseáin éithigh, le hábhar a bheadh scanrúil do leanaí óga, ar líne 

agus ábhar a chur ar fáil atá ina lón oideachais agus eolais agus a chuirtear i láthair ar bhealach atá 

oiriúnach do leanaí de gach aois. 

 
Ina chainéal faoi leith, beidh Cúla4 ar fáil mar “spás sábháilte” a mbeidh teacht go háisiúil air ag 

tuismitheoirí agus ag leanaí. Cuirfear bonn treise agus forfheabhais faoi le hacmhainní digiteacha 

agus idirghníomhaíochta de scoth an domhain maidir le láithreáin gréasáin, Seinnteoirí agus ardáin 

eile ar líne TG4. Cuirfear dlús le caidreamh TG4 le leanaí agus le ceangal na leanaí leis an ábhar a 

chuireann TG4 ar fáil. Cuirfear chomh maith le hábhar oideachais TG4. Bíonn tairbhe cheana féin as 

an ábhar a chuireann TG4 ar fáil ar Cúla4 maidir le hacmhainní Gaeilge ag bunscoileanna na hÉireann. 

Is léir ó thaighde neamhspleách go mbaineann 44% de mhúinteoirí bunscoile na tíre ar fad agus 80% 

de na múinteoirí i mbunscoileanna lán-Ghaeilge, agus 250,000 de dhaltaí bunscoile ar fud na 

hÉireann, úsáid go rialta as Seinnteoir TG4 nó as Seinnteoir Cúla4 sa seomra ranga1. Cuirfidh cainéal 

Cúla4 faoi leith ar ár gcumas níos mó arís d'ábhar oideachais idirghníomhaíochta a chur ar fáil atá 

ceangailte go dlúth leis an gcuraclam, rud a fhágann spraoi san fhoghlaim sa seomra ranga. 

Tá tábhacht mhór ag TG4 le Cúla4 a chur ar bun mar chainéal Gaeilge faoi leith do leanaí ar ardán 

saorview. Is tábhachtach an t-ardán Saorview in Éirinn le 634,000 teaghlach teilifíse á úsáid2  
 

     

 

1 Red C, Taighde R4 2020. 
2 Saorview, Samhain

, redacted trí ardán Saorview faoi láthair. Cuireann RTÉ iomlán a gcuid seirbhísí ar fáil ar Saorview, an 

cainéal do leanaí, RTÉJr, ina measc. Is tábhachtach an rud go gcuirfeadh TG4, bealach Meán 

Cumarsáide Seirbhíse Poiblí na Gaeilge, cainéal faoi leith do leanaí ar fáil sa teanga náisiúnta ar ardán 

seirbhíse poiblí na hÉireann. 

 
Tá TG4 den tuairim gur beart tairbheach a bheidh in infheistíocht i gcainéal faoi leith Cúla4 do 

leanaí ar Saorview d'fhonn a chinntiú go mbíonn teacht go furasta ag leanaí ar ábhar seirbhíse poiblí i 

nGaeilge. Cuideoidh feabhsú na seirbhísí do leanaí le dlús a chur leis an gceangal a bhraitheann siad 

le TG4 agus le ceangal leis an nGaeilge a chothú sna leanaí ó bhlianta a luathóige. 

 

Mar chuid de bhunú chainéal Cúla4, cinnteoidh TG4 go mbíonn léiriú ar an saol sin acu féin le feiceáil 

ar an scáileán ag leanaí na hÉireann.  Déanfar gné an chainéil a fhorbairt le láithreoirí rialta agus 

seónna bóthair ionas go dtugtar branda agus ábhar an chainéil i láthair phobal na Gaeilge agus 

mhuintir na Gaeltachta ina gcomharsanacht féin. Cuideoidh Cúla4 le sóisialú na Gaeilge a chothú agus 

tumadh sa Ghaeilge a chruthú do leanaí óga. Feicfear dóibh gur beo an teanga an Ghaeilge agus go 

bhfuil feidhm léi i ngach líonra sóisialta, sa bhaile agus in ionaid eile taobh amuigh den scoil. 

 
Achoimre maidir leis an Tairbhe Phoiblí & an Tionchar ar an Earnáil 
Tabharfar tairbhe phoiblí i gcrích don lucht féachana le Cúla4. Díreofar ar dhream leanaí sa lucht 

féachana nach ndéantar freastal mar is cóir orthu, cuirfear spás sábháilte ar fáil do leanaí, cuideofar 

le teaghlaigh Gaeilge, agus beidh teacht níos furasta ar ábhar do leanaí. Sásófar chomh maith éileamh 

an lucht féachana – ón lucht féachana náisiúnta agus ó phobal na Gaeilge araon.  Is léir ó dhá shuirbhé 

neamhspleácha3 go bhfuil daoine den tuairim go bhfuil gá agus fiúntas le cainéal Cúla4 ann féin. 

• 98% de na freagróirí as pobal labhartha na Gaeilge a aontaíonn/a aontaíonn go láidir gur 

tábhachtach an rud cainéal faoi leith a bheith ar fáil maidir le hábhar i nGaeilge do leanaí 

agus 94% a aontaíonn/a aontaíonn go láidir go ngríosfaidís a gcuid leanaí chun féachaint air. 

• 89% de na freagróirí ón lucht féachana náisiúnta, a aontaíonn/a aontaíonn go láidir gur 

tábhachtach an rud do phobal na hÉireann cainéal do leanaí i nGaeilge a bheith ar fáil saor ó 

tháille ar an aer, le 83% a aontaíonn/a aontaíonn go láidir go gcuideodh cainéal nua Cúla4 lena 

chinntiú go mbeadh ábhar i nGaeilge do leanaí le tabhairt chun aire go furasta. 

 
Tá leibhéal rí-ard de na freagróirí ar fad (80% den lucht féachana náisiúnta agus 96% de phobal 

labhartha na Gaeilge) a aontaíonn/a aontaíonn go láidir gurbh fhiúntach an caiteachas ar chistíocht 

do TG4 cainéal nua Cúla4 a chur ar bun. 

 
Chomh maith leis an tairbhe don lucht féachana, déanfaidh Cúla4 fónamh freisin do phobal na hÉireann trí: 

acmhainn ardchaighdeáin oideachais agus siamsaíochta a chur ar fáil; cuidiú le hógánaigh na tíre a 

mhúnlú le seirbhís nuachta do leanaí; agus, ábhar Gaeilge do leanaí a bheith níos feiceálaí sa chaoi 

is go gcothaítear an ceangal leis an nGaeilge. 

 
Gné thábhachtach den togra go bhfónfadh sé do dhaoine cumasacha a thabhairt chun cinn in earnáil 

an léiriúcháin agus sa tionscal, láithreoirí agus daoine eile a fheictear ar an scáileán san áireamh. Is 

é is mian le TG4 go dtabharfadh ábhar breise do leanaí agus ábhar oideachais a chruthú an deis do 

chomhlachtaí léiriúcháin a léiríonn ábhar do leanaí leathnú a dhéanamh agus dul i dtreis.  D'fhágfadh 

infheistíocht i gcainéal do leanaí fostaíocht leanúnach ar fáil ag meithle léiriúcháin atá tugtha d'ábhar 

do leanaí agus do dhaoine óga agus a bhfuil saineolas faoi leith acu sa chineál sin. De réir meastacháin, 

sa chás go ndéanann TG4 redacted sa bhreis gach bliain a infheistiú in ábhar agus i seirbhísí ó earnáil 

na léiritheoirí neamhspleácha  trí chainéal Cúla4, thiocfadh 150-200 post nua (measta) in earnáil na 

léiritheoirí neamhspleácha dá thoradh sin faoin tríú bliain agus is postanna do dhaoine oilte i mbun 

obair theicniúil agus cruthaitheachta maidir le hábhar a léiriú do leanaí agus do dhaoine óga a bheadh 

ina mórchuid. Ní amháin go gcuirfidh an infheistíocht le líon na bpostanna agus leis na scileanna, cuirfear 

chomh maith leis an infreastruchtúr agus leis an acmhainn ábhar drámaíochta, siamsaíochta agus oideachais 

agus eile a léiriú do leanaí sna réigiúin in Éirinn. 
3 IPSOS MRBI agus OÉG, 2022. Mionsonraí ar fáil i gCuid 4. 

Trí infheistíocht a dhéanamh i seirbhís nua nuachta i nGaeilge do leanaí, beidh infheistíocht á 

dhénamh ag TG4 freisin in acmhainn iriseoireachta agus eagarthóireachta sna réigiúin, go háirithe in 

iriseoirí óga nua Gaeilge agus i dtuairisceoirí pobail, ionas go dtugtar chun cinn an cumas nuacht 

Gaeltachta agus réigiúnach a chur ar fáil i nGaeilge ar fud na tíre. 

 
Chomh maith leis an tairbhe don lucht féachana agus don phobal, tá fiúntas do TG4 freisin le cainéal 

Gaeilge faoi leith Cúla4 do leanaí. Cuirfear le punann seirbhísí TG4 agus déanfar maith d'aidhmeanna 

seirbhíse poiblí TG4 a thabhairt i gcrích.  Fairsingeofar an sciar den lucht féachana a mbíonn aird acu 

ar TG4 (i mbun craolacháin agus sna réimsí ar líne, mar a leagtar amach i gCuid 4) agus cuirfear bonn 

faoi chaidreamh ar feadh a saoil ag an lucht féachana le TG4. Anuas air sin, tabharfar éifeachtúlacht 

breise agus luach breise ar an airgead i gcrích agus meastar go n-ísleofar costas measta uair a chloig 

craolacháin TG4 idir 18% agus 42%, agus an costas measta in aghaidh gach duine den lucht féachana  

idir 5% agus 13%, ach na cainéil bheartaithe Cúla4 agus TG4+1 a chur ar fáil. 

 
Seasann na páirtithe leasmhara go neamhbhalbh le cainéal teilifíse seirbhíse poiblí faoi leith i 

nGaeilge do leanaí.  Tá luaite go sainráite ag earnáil na léiritheoirí neamhspleácha (trí SPI) agus ag 

na príomhghrúpaí páirtithe leasmhara maidir leis an nGaeilge agus cúrsaí oideachais (Conradh na 

Gaeilge; Tuismitheoirí na Gaeltachta; agus Gaeloideachas) go bhfuil siad i bhfabhar thogra TG44. 

 
Déanann tograí beartaithe TG4 fónamh chomh maith maidir lena leagtar de chúram seirbhíse poiblí ar 
an eagraíocht a thabhairt i gcrích agus maith a dhéanamh den fhís agus den straitéis atá ag TG4.  

 
Réamh-mheastachán maidir le Costas & Ioncam 

 
Is é an costas incriminteach (costas tionscanta, costas caipitil bliantúil agus costas oibriúcháin 

bliantúil), agus an riachtanas breise cistíochta, a ghabhfadh leis an dá chainéal Cúla4 agus TG4+1 in 

éineacht redacted an dara bliain agus d'fhanfadh a bheag nó a mhór ar an leibhéal sin (ach amháin 

maidir le boilsciú) ón mbliain sin amach. redacted l an costas tarchuradóireachta agus baineann an 

chuid is mó den fhuílleach le hinfheistíocht in ábhar do chainéal Cúla4. Ní thugtar san áireamh leis 

seo an infheistíocht atá á dhéanamh ag TG4 in ábhar cláracha do leanaí sa bhliain 2022, beagnach 

redacted 
 

Níl aon ioncam tráchtála a ghnóthófaí as cainéal Cúla4 á thuar ag TG4 ó tharla go mbeidh an cainéal 

saor ó fhógraíocht.  Níl forás suntasach ar an ioncam tráchtála á thuar maidir le cainéal  TG4+1 ach 

oiread. Leis an leathnú ar phunann seirbhísí TG4, tá deis cur leis an luach a luaitear le deiseanna 

fógraíochta TG4.  Meastar gur ardú 8% ar a mhéid a d'fhéadfaí a thabhairt i gcrích maidir le hioncam 

fógraíochta TG4.  Arna bhunú ar ioncam fógraíochta na bliana 2021, ioncam breise redacted a bheadh 

i gceist leis sin.  D'fhéadfadh freisin go dtiocfadh deis chun cinn comhchistíocht do chlár a aimsiú ó 

pháirtnéirí urraíochta, de réir mar is cuí, maidir le cláracha áirithe.  Mar shampla, redacted. 

Léaráid 1.1: Achoimre maidir leis an bhFiúntas Poiblí & an Tionchar ar an Earnáil ó Cula4 agus TG4+1 

2. An Tábhacht atá le Meáin Chumarsáide Seirbhíse Poiblí do 
Leanaí 

2.1 Réamhrá5
 

 
Cé nach é is soiléire gur cheart infheistíocht sna meáin chumarsáide a chur chun tosaigh ar nithe eile 

nuair atá oiread sin earnálacha eile freisin, mar shampla cúram sláinte, tithíocht agus oideachas, a 

dteastaíonn cúnamh ina leith, ní mór súil a bheith chun cinn againn, an tráth a bhfuiltear ag teacht 

ón bpaindéim agus ag tabhairt aghaidh ar chásanna géarchéime eile maidir le cúrsaí geopholaitíochta 

agus daonchairdis ar fud an domhain ar chineál an tsaoil is mian linn a bheith ag na glúnta atá le 

theacht agus ar an dóigh a dtabharfar chun cinn sna leanaí an teacht aniar, an cumas agus an 

chruthaitheacht a ligfidh dóibh an tairbhe is fearr a bhaint as an saol sin. 

 

Ní sa chóras foirmeálta oideachais amháin a fhoghlaimíonn an leanbh, foghlaimítear freisin óna 

dtaithíonn siad i rith bhlianta na hóige ar fad.  Ní féidir a shéanadh go bhfuil a dtaithítear ar na meáin 

chumarsáide buntábhachtach maidir leis an bhforbairt a thagann ar thuiscint agus ar mheon an linbh 

agus ar chaidreamh an linbh leis an saol mór.  Cuidíonn an taithí sin leo an saol atá rompu a mhúnlú, 

bunaithe ar an tuiscint a bhíonn acu ar chultúr an phobail agus ar an ionad atá acu féin sa phobal sin.  

Is minice arís agus arís eile de réir a chéile faoin tráth seo, nach iléagsúlacht ábhair de chineál 

spreagúil lán eolais, a chuidíonn leo meon tairbheach a chothú, a gcleachtann leanaí ó na meáin 

chumarsáide. 

 
Ó bhlianta na luathóige, tá úsáid á bhaint ag leanaí as YouTube agus ábhar á bhreathnú acu ar 

Instagram, Snapchat agus TikTok a chruthaíonn úsáideoirí agus daoine cáiliúla. Is léir ó thaighde de 

chuid Ofcom mar shampla, go mbíonn láithreáin nó aipeanna meán sóisialta in úsáid ag 55% de dhaoine 

5-15 sa Ríocht Aontaithe, agus gur airde ná sin, 87%, an céatadán maidir le daoine 12-15 bhliana d'aois. 

Léirítear chomh maith go bhfuil ábhar a bhreathnú trí ardáin scaipthe físeán (VSP - video sharing 

platform, e.g. YouTube agus TikTok) in nós ag beagnach iomlán na ndaoine óga (97% maidir le leanaí 

5-15) agus gur coitianta sin mar nós ó tharla paindéim Covid-19.  Dúirt suas le leath na leanaí 5-15 go 

raibh siad ag faire físbhlagairí nó imreoirí tionchair ar YouTube i rith na bliana 2020 (34% de leanaí 5-7, 

47% de leanaí 8-11 agus 49% de leanaí 12-15 bhliana d'aois)6. 

 
Is minice de réir a chéile gur ábhar lena gcuireann siad “like” atá á bhreathnú ag leanaí agus sin á  

eagrú dóibh de réir algartaim an ardáin arb é atá de chuspóir leis go gcoinnítear an lucht úsáide ag 

faire ábhair ar an ardán amháin sin. D'fhéadfadh baol de chineálacha éagsúla a bheith ag baint le 

hábhar ar líne do leanaí, ó thaobh chaighdeán an ábhair nó an t-ábhar a bheith de chineál díobhálach.  

Ní móide gur ábhar fírinneach, lón eolais ná ábhar dóchais a bheadh ann.  I rith na mblianta sin is mó 

a dtarlaíonn an leanbh a mhúnlú, tráth a mbíonn an meon agus an tuairimíocht ag leanaí ina leith 

féin, i leith dhaoine eile agus i leith an tsaoil ina dtimpeall á dtabhairt chun cinn, tá tionchar á imirt 

orthu ag a dtaithíonn siad ar líne. 

 
Is ceart níos mó ábhair ar ardchaighdeán a chur ar fáil ar chainéil sheanbhunaithe, chomh maith le 

spásanna agus ardáin shábháilte breise a chur ar fáil ar líne, ionas go gcuidítear le leanaí a theacht 

in inmhe ina ndaoine stuama, eolasacha, cineálta. Ní mór spéis leanaí agus dhaoine óga a spreagadh 

i spásanna sábháilte iontaofa agus in ábhar fiúntach.  Tá ról faoi leith le craoltóirí seirbhíse poiblí i 

ndáil lena leithéid seo.  Is soláthraithe iontaofa iadsan maidir le hábhar fiúntach ar ardchaighdeán ar 

a mbíonn aird ag sciar forleathan den lucht féachana.  Is é ár ndúshlán ábhar nua, spéisiúil, siamsúil 

a chruthú a mbeidh leanaí ag faire air dá rogha féin agus ní foláir ar mhaithe leis sin infheistíocht 

bhreise a dhéanamh in ábhar don dream tábhachtach seo sa lucht féachana. 

5 Arna bhunú ar shleachta as aistí le húdair éagsúla arna bhfoilsiú in “Our Children’s Future: Does Public Service Media Matter (Children’s 
Media Foundation, 2021). 

6 Children and parents: media use and attitudes report 2020/2021. Ofcom. 

2.2 Meáin Chumarsáide Seirbhíse Poiblí i nGaeilge do Leanaí 
 

Pobal domhanda ilchultúir atá in Éirinn agus tá sciar mór den daonra nach dtuigeann an ról ná an 

suntas atá leis an nGaeilge.  Cé go bhfuil seasamh faoin mbunreacht ag an nGaeilge, is ina teanga 

mionlaigh atá sí in Éirinn féin agus í faoi bhrú mór maidir lena cur ar aghaidh ó ghlúin go glúin sa 

Ghaeltacht agus ar fud na tíre.  Tagann leanaí i dteaghlaigh Gaeilge ar an tuiscint luath go maith 

nach é an tábhacht céanna atá lena dteanga féin ag baile agus atá leis an teanga a labhraítear i 

mórchuid na dteaghlach in Éirinn.  Is lú an chúis agus an spreagadh a bhíonn ag gach glúin i ndiaidh a 

chéile lena gcuid leanaí a thógáil le Gaeilge. 

 
Is tábhachtach an ról atá le TG4 – agus le heagraíochtaí eile meán cumarsáide agus ealaíne Gaeilge – 

maidir le cur chun cinn na féiniúlachta, treisiú le pobal na Gaeilge agus fónamh don Ghaeilge a chur 

chun cinn ó ghlúin go glúin. Bíonn de dheacracht breise le sárú ag meáin chumarsáide na Gaeilge go 

mbítear in iomaíocht ó thaobh lucht féachana a mhealladh le comhlachtaí meáin chumarsáide an 

Bhéarla ar mhargadh domhanda. Mura gcuirtear bonn treise faoi mheáin chumarsáide na Gaeilge agus 

mura mbíonn siad chun tosaigh ar na hardáin éagsúla, is mór an chontúirt gur lú an tábhacht a 

cheapfar leo, go háirithe i measc na ndreamanna óga atá ag éirí aníos i dtimpeallacht meán 

cumarsáide olldomhanda.  

 

Is tábhachtaí ná riamh anois go gcothaíonn TG4 tábhacht ag daoine óga le hábhar Gaeilge agus go 

ndéantar freastal orthu mar is cóir agus go spreagtar an dream seo a shocróidh a bhfuil i ndán don 

Ghaeilge mar theanga pobail. Ní mór treisiú le seirbhísí TG4 do leanaí, ceangal na leanaí le TG4, agus 

an ceangal atá acu leis an nGaeilge dá réir, a neartú. 

3. Forléargas ar Thogra TG4 

3.1 Buneolas 
 

Cuireann TG4, an comhlacht náisiúnta meán cumarsáide seirbhíse poiblí Gaeilge, seirbhísí iontaofa 

maidir le hábhar cruthaitheachta ar fáil. Áirítear ar an réimse leathan de thoradh saothair a chuirtear 

ar fáil: nuacht & cúrsaí reatha; cláracha oideachais; ealaín & drámaíocht; Cúla4 agus ábhar eile do 

leanaí; imeachtaí náisiúnta a bhfuil tábhacht cultúir leo, ócáidí comórtha san áireamh; 

imeachtaí naisiúnta spóirt arna gcraoladh beo saor ó tháille; cláracha faisnéise lena bhfuil tábhacht 

ó thaobh na staire agus an chultúir; agus cuid mhór eile. Cuirtear toradh an tsaothair ar fáil ar fud 

na n-ardán líneach agus neamhlíneach ionas go gcinntítear gur féidir ceangal níos dlúithe a chothú 

leis an lucht féachana cibé gléas is fearr leo a úsáid. 

 
Cúla4 an tseirbhís craolacháin a chuireann TG4 ar fáil gach lá do leanaí.  Déantar a chraoladh ar 

chainéal TG4 ón 7.00 go dtí timpeall a 11.00 ar maidin agus ón 15.00 go dtí timpeall a 17.30 tráthnóna 

ó Luan go hAoine agus ón 7.00 go dtí a 9.30 maidin Dé Sathairn agus Dé Domhnaigh.  Déantar craoladh 

go comhuaineach air freisin mar chainéal faoi leith do leanaí ar ardán Virgin Media (cainéal 602). Sa 

bhreis air sin, cuireann TG4 seinnteoir Cúla4, cluichí idirghníomhaíochta, Aipeanna agus cainéal Cúla4 

ar YouTube ar fáil do leanaí agus teacht orthu gach tráth den lá. Is sócmhainn rífhiúntach ag 

bunscoileanna na hÉireann Cúla4 ó thaobh na Gaeilge (líon suntasach daoine le beagnach 550,000 

dalta 5-12 bhliain d'aois7 i gceist) agus is léir ó thorthaí taighde go mbaineann isteach is amach le 

17,000 múinteoir agus 250,000 dalta bunscoile leas go rialta as TG4 nó seinnteoir Cúla4 sa seomra 

ranga cheana féin8. 

 
Nuair a tháinig paindéim Covid-19, sheol TG4 Cúla 4 ar Scoil, clár scolaíochta ag baile.  Tugadh san 

áireamh an Ghaeilge, an Mhatamaitic, Stair agus Tíreolaíocht mar ábhair chomh maith le béim a 

leagan ar bhearta cruthaitheachta agus ealaíne, ar an eolaíocht, ar thraidisiúin béil, ar chúrsaí sláinte 

agus ar dhea-bhail an duine. Rinneadh an tsraith, arna léiriú le comhairle oideachais ón Roinn 

Oideachais agus ó Choláiste Mhuire gan Smál i Luimneach, a chraoladh ó Luan go hAoine amach go 

dtí mí Meitheamh 2020.  Tugadh Cúla4 ar Scoil ar ais arís i bhfómhar na bliana 2020 don scoilbhliain 

nua.  Lean an tsraith ar aghaidh sa bhliain 2021 ó mhí Eanáir go mí Meitheamh, ceithre lá in aghaidh 

na seachtaine.  Cuireadh ábhar na sraithe ar fáil ar líne freisin agus ar chainéal YouTube Cúla4. 

Chuthaigh an tsraith go han-mhaith leis an lucht féachana. 

 
Ag cur leis an mbéim atá ag TG4 ar acmhainní oideachais i nGaeilge, cuirtear TG4 Foghlaim ar  fáil 

freisin, acmhainn foghlama ar líne atá ina chrann taca ag na bunscoileanna agus ag na scoileanna 

iarbhunscolaíochta (lena n-áirítear ábhar closamhairc a chur ar fáil maidir le curaclam na 

hArdteistiméireacha agus le curaclam an Teastais Shóisearaigh). Rinneadh an tairseach sin a fhorbairt 

i gcomhar leis an gComhairle um Oideachas Gaeltachta agus Gaelscolaíochta (COGG). 

 

 
 
7 Daonáireamh 2016, An Phríomh-Oifig Staidrimh. 

8 Arna bhunú ar shaothar taighde le Red C (2020) agus 37,839 oide bunscoile le 15 dalta ar an meán in aghaidh an mhúinteora (An 
Roinn Oideachais).

Tá béim san aighneacht seo ar an togra ó TG4 maidir le: 

 
1. Cúla4 a chur ar bun mar chainéal Gaeilge faoi leith do leanaí ar Saorview, an tArdán Teilifíse 

Digiteach Trastíre (DTT). 

 
2. Trí leas breise a bhaint as an ilphléacs DTT, cainéal TG4+1 a chur ar bun ar an ilphléacs 

céanna ag craoladh ón 20.00 gach tráthnóna nuair a thagann deireadh le craoladh an lae ar 

Cúla4. 

https://www.youtube.com/channel/UCusPSXmu_J8eKbEz0duYVfQ

3.2 Cúla4 mar Chainéal Gaeilge faoi leith do Leanaí ar Saorview 
 

Tá á bheartú ag TG4 cainéal Cúla4 faoi leith do leanaí i nGaeilge a chur ar bun ar Saorview. Bheadh 

an cainéal seo á chraoladh ón 6.00 ar maidin go dtí an 20.00 tráthnóna seacht lá na seachtaine agus 

é ar an nGnáthchaighdeán Gléine (SD) amháin (faoi mar is gnáth maidir le cainéil eile do leanaí).  

Ábhar Gaeilge ar fad a bheidh á chraoladh ar Cúla4. 

 
Ó tharla go mbeidh an cainéal á chraoladh ar ardáin Saorview agus Virgin Media agus go bhfuil rún go 

mbeadh sé ar fáil freisin i ndeireadh báire ar Sky Ireland, beidh teacht go forleathan agus go háisiúil 

air ar na hardáin go léir. Ós cainéal seirbhíse poiblí a bheidh ann, beidh sé ar fáil go feiceálach ar na 

hardáin atá ar fáil saor ó tháille, chomh maith lena bheith ar fáil ar a éileamh agus ar líne ionas go 

mbíonn teacht air ag an uile leanbh.  Ina sheirbhís craolacháin is cuid de phunann meán cumarsáide 

seirbhíse poiblí TG4, is ábhar iontaofa sábháilte meán cumarsáide a bheidh á chur ar fáil.  Molann 

TG4 cainéal Cúla4 a choinneáil saor ó ábhar fógraíochta nó urraíochta ionas go maolaítear aon 

chumarsáid tráchtála a rachadh i gcion ar leanaí. 

 
Beidh an cainéal beartaithe á shlánchóiriú go hiomlán le hardáin dhigiteacha TG4 agus ar fáil mar 

chainéal beo ar sheinnteoir TG4.  Is é ab fhearr, go fadtéarmach, dá bhféadfaí a chur ar fáil freisin 

ar an seinnteoir RTÉ Player, ach tá sin ag brath ar thoradh comhchainteanna le RTÉ. 

 
Leanfaidh TG4 de Cúla4 a chraoladh ón 7.00 go dtína 11.00 ar maidin agus de Cúla4 na nÓg a chraoladh 

ón 15.00 go dtína 17.30 tráthnóna ar phríomhchainéal TG4.  Is é sin an gnáthnós ag craoltóirí le linn 

cainéal do leanaí a chur ar bun – leanann craoltóirí de bhlocanna d'ábhar do leanaí a chur ar fáil ar 

an bpríomhchainéal ginearálta go ceann roinnt blianta, le pátrún éagsúil sceidealaithe nó pátrún 

éagsúil maidir leis an ábhar a bhíonn ar fáil, go dtí go mbíonn bonn daingean faoin gcainéal do leanaí.  

Fágfaidh cainéal faoi leith Cúla4 a bheith ar fáil do leanaí deiseanna ag TG4 athruithe a thabhairt i 

bhfeidhm maidir le príomhchainéal TG4 más gá sin, e.g., sa chás go mbíonn ócáid bheo spóirt á 

craoladh an tráth céanna a mbeadh seirbhís TG4 do leanaí ar an aer go hiondúil.  Go fadtéarmach, 

cuirfidh cainéal faoi leith do leanaí a bheith ar fáil ar chumas TG4 cur leis an tairbhe a bhaintear as 

ábhar TG4 do dhreamanna níos sine / fásta sa lucht féachana agus an leas is mó a cheadaítear a 

bhaint as ar an bpríomhchainéal (maidir le cearta, craoladh atrátha, athchraoladh etc.). Ar cheann 

de na príomhchúiseanna atá le cainéal faoi leith do leanaí a chur ar bun, tá go dtarlaíonn cheana féin 

ábhar do dhaoine fásta i rith an lae a bheith ag brú isteach ar an spás craolacháin do leanaí e.g. 

rásaí capall, spórt ar an deireadh seachtaine etc. Cuirfidh cainéal Cúla4 faoi leith ar chumas TG4 

cásanna a sheachaint ina dtarlódh ábhar féachana do leanaí agus ábhar féachana do dhaoine fásta 

leanúint óna chéile. 

 
Riachtanas buntábhachtach maidir le cainéal faoi leith Cúla4 a chur ar bun is ea ionad nua 24 uair a 

chloig ar an ilphléacs DTT.  Beidh gá le hábhar breise chomh maith ó tharla TG4 a bheith ag craoladh 

ar feadh 14 uair a chloig sa lá ar an gcainéal nua faoi leith i gcomparáid le 6.5 uair a chloig d'ábhar 

do leanaí faoi láthair - 7.5 uair a chloig d'ábhar breise gach lá. 

 
Ní mórán brandála ná margaíochta breise a bheidh de dhíth ó tharla gur féidir cur lena bhfuil curtha 

i gcrích ag TG4 go dtí seo.  Mar shampla, rinne TG4 athnuachan ar bhrandáil Cúla4 sa bhliain 2021 

agus tá cumraíocht nua brandála ar an aer á sheoladh maidir le Cúla4 i rith R2 2022. Tugtar san 

áireamh leis sin láithreoirí nua a bheidh ina n-ambasadóirí óige ag TG4 agus a thiocfaidh i láthair mar 

ionadaí de chuid Cúla4 ag imeachtaí agus ócáidí poiblí, ar an scáileán mar láithreoir Cúla4 agus ar 

ardáin eile ag seasamh ar son Cúla4. Beidh bonn daingean ar bun ar an gcaoi sin maidir le cainéal 

faoi leith do leanaí agus maolófar ar an gcaoi sin a mbeadh de dhíth d'infheistíocht bhreise i gcúrsaí 

margaíochta. 

 
Bheadh de rún ag TG4, dá bhféadfaí sin, cainéal nua faoi leith Cúla4 do leanaí a sheoladh ar Saorview 

ar an 1 Feabhra 2023 (chomh maith lena chur ar fáil do Virgin Media agus a chinntiú gur féidir a chur 



Príobháideach & Faoi Rún 
 

Lch 12 / 56 

 

 

ar fáil do Sky Ireland). Tabharfar i gcrích i rith na bliana 2022 an phleanáil maidir leis an tseirbhís (an 

t-ábhar a bheidh de dhíth agus na riachtanais teicniúla).  Tá ról nua, Bainisteoir Cúla4, curtha ar bun 

ag TG4 maidir le ceannródaíocht agus stiúrthóireacht i leith an chúraim seo. 

 

3.2.1 Togra maidir le hÁbhar Beartaithe don Chainéal 

 
Tá de chuspóir ag TG4 go mbeadh seirbhís nuachta do leanaí, ábhar oideachais, ábhar drámaíochta 

agus siamsaíochta san áireamh le hábhar an chainéil agus go léireofaí bunadh iléagsúil leanaí a 

mhaireann i ngach cuid d'Éirinn ach go háirithe sa Ghaeltacht agus i bpobal inarb í an Ghaeilge teanga 

na ndaoine. Beartaítear ábhar de na cineálacha a leagtar amach thíos mar chuid den ábhar: 

 
Seirbhís Nuachta do Leanaí 

Clár faoi nuacht na seachtaine do leanaí ina dtabharfar léargas ar scéalta nuachta na hÉireann, an 

domhain agus na Gaeltachta le seachtain anuas.  Beidh seo á chur i láthair ag príomhléitheoir nuachta 

as an stiúideo le míreanna á gcur i láthair ag tuairisceoirí óga ar fud na tíre.  Beidh blas sainiúil an 

lucht féachana óga ar an tseirbhís nuachta.  Taispeánfar "míreanna míniúcháin" maidir le hábhar 

tráthúil na seachtaine chomh maith le míreanna reatha ó cheantair Gaeltachta agus áiteanna eile ar 

fud na tíre. 

 
Ábhar Siamsúil Eolais. 

Beidh béim thréan i sceideal Cúla4 ar chláracha siamsúla eolais.  Leanfar den bhonn daingean 

oideachais faoi na cláracha ceannaithe agus athcheadúnais ar an gcainéal le sraitheanna de leithéid 

Blocuimhreacha (Number Blocs); Polos (Marco Polo World School) agus ábhar de chuid Sesame 

Workshop. Beidh ábhar siamsúil eolais ina chuid den ábhar nua ar coimisiún chomh maith, le béim ar 

ábhair STEAM, ag cur lena bhfuil á bhaint amach cheana féin le sraitheanna de leithéid Innealtóirí, Is 

Eolaí Mé agus Timpeall Orainn. Beidh sraith á forbairt freisin bunaithe ar ghnéithe d'fhonólaíocht na 

Gaeilge d'fhonn fónamh d'fhoghlaim na teanga agus do shaibhreas breise. Beidh béim ar chainéal 

Cúla4 ar láithreoirí agus guthanna a chloistear ar an scáileán a shoirbhíonn do chanúintí na Gaeilge.  

Beidh Cúla4 ar Scoil ina chuid den sceideal chomh maith. 

 
Brandaí So-aitheanta Idirnáisiúnta i nGaeilge 

Leanfar ar an gcainéal den bheartaíocht lena bhfuil dea-chlú tuilte ar Cúla4 maidir leis an gcuid is 

fearr de bhrandaí idirnáisiúnta a aimsiú agus leagan athghuthaithe Gaeilge a chur ar fáil.  Cuidíonn 

brandaí idirnáisiúnta de leithéid Spongebob Squarepants, Dora the Explorer agus PJ Masks a bheith 

ar fáil i nGaeilge le dearcadh fabhrach i leith na teanga a leathnú agus le daoine nua a mhealladh ag 

faire an chainéil.  Cuirfidh an cainéal athleaganacha de bhrandaí idirnáisiúnta ar fáil chomh maith, 

le láithreoirí Gaeilge le feiceáil ar an scáileán agus míreanna físeáin arna gceannach go hidirnáisiúnta 

(mar shampla, cláracha de leithéid WAC agus Wipeout). 

 
Scannáin Cúla4 

Beidh scannáin idirnáisiúnta á gceannach ag cainéal Cúla4 agus leagan athghuthaithe á chur ar fáil i 

nGaeilge le craoladh ar ócáidí speisialta agus ar laethanta saoire. Cuirfidh sin leis an réimse 

fadscannán atá ar fáil i nGaeilge.  Rinneadh roimhe seo scannáin athghuthaithe de chuid TG4 a chur 

ar taispeáint i bpictiúrlanna ar fud na tíre, rud a chuir le stádas na Gaeilge.  Mar shampla, taispeánadh 

Spongebob, Sponge Under Water (Spúinse as Uisce) agus Song of the Sea (Amhrán na Mara) i 

bpictiúrlanna agus taispeánadh Spongebob Sponge on the Run (Rith Spúinse Rith) i nGaeilge ar  

Netflix. Bíonn de bhuntáiste breise leis na scannáin athghuthaithe idirnáisiúnta seo gur acmhainn 

bhreise (trí Access Cinema) an leagan Gaeilge ag eagraíochtaí de leithéid Thuismitheoirí na 

Gaeltachta, grúpaí pobail agus scoileanna maidir le hoíche scannáin nó ócáid áitiúil a eagrú. 

 
Drámaíocht 

Bíonn drámaíocht le háireamh ar ábhar bunriachtanach an chainéil.  Tuigeann TG4 go bhfuil cláracha 

drámaíochta costasach agus go mbíonn cuid mhór ama de dhíth sula dtosaítear ar a léiriú.  Os a 

choinne sin, is mór an fiúntas, maidir le hathchraoladh, a bhíonn ó infheistíocht in ábhar drámaíochta, 

mar is léir ón tsraith drámaíochta de chuid TG4 Aifric a léiríodh do TG4 sa bhliain 2006 agus a bhíonn 

ina chroíchuid de sceideal TG4 go dtí an lá atá inniu ann.  Tá súil sraith drámaíochta sé chlár don 

aoisghrúpa roimh bhlianta an déagóra a chraoladh i rith bhliain tosaigh chainéal Cúla4; tá Saol Ella á 

fhorbairt ón mbliain 2020 i gcomhar le Scáileán Éireann agus leis an Údarás Craolacháin.  Beidh tús á 

chur freisin le sraith drámaíochta do leanaí réamhscoile a fhorbairt.  Maidir leis an dara bliain agus 

an tríú bliain, déanfaidh cainéal Cúla4 infheistíocht níos suntasaí i bhforbairt drámaíochta d'fhonn 

sraith drámaíochta níos fadtréimhsí a chur ar fáil i gcomhar le páirtnéirí comhchistíochta.  

 
Ábhar Anamúlachta de chuid na hÉireann 

D'fhonn cur lena bhfuil d'fhiúntas ó ábhar anamúlachta ón iasacht a cheannaítear agus a ndéantar 

athleagan Gaeilge de, tá rún ag Cúla4 infheistíocht redacted a dhéanamh in ábhar anamúlachta arna 

léiriú in Éirinn i rith bhliain 2 agus bhliain 3. Chuirfeadh an infheistíocht sin bonn treise faoi earnáil 

na hanamúlachta in Éirinn maidir le tograí anamúlachta lena mbaineann bunghnéithe de chuid na 

hÉireann.  Déanfar fónamh freisin do thograí lena mbainfeadh comhléiriúchán idirnáisiúnta.  Áirítear 

ar na tograí anamúlachta ar chuidigh TG4 leo go dtí seo: redacted 

 

Beidh iomlán an ábhair ar chainéal Cúla4 le rangú faoi na catagóirí seo a leanas: ábhar 

nuachoimisiúnaithe ó earnáil Léiritheoirí Neamhspleácha na hÉireann; ábhar ar athcheadúnas 

ó earnáil Léiritheoirí Neamhspleácha na hÉireann (ábhar a léiríodh tamall ó shin a bhfuil na cearta 

craolta ina leith imithe i léig faoi seo); agus, ábhar ó dháilitheoirí idirnáisiúnta, ar athcheadúnas nó 

arna cheannach den chéad uair, a ndéantar athghuthú go Gaeilge air.  Déanfaidh obair athghuthaithe 

nua fónamh freisin maidir le forás ar earnáil na léiritheoirí neamhspleácha in Éirinn, rud a ndéantar 

tuilleadh plé air i gCuid 5 thíos. 

 

3.2.2 An Bhunchúis leis an gCainéal 

 
Leagtar amach i gCuid 2 thuas an tábhacht atá le meáin chumarsáide seirbhíse poiblí do leanaí agus 

le hábhar i nGaeilge do leanaí.  Cuirtear eolas breise i láthair sa chuid seo faoin mbunchúis a bheadh 

le cainéal Cúla4 agus comhthéacs ginearálta an mhargaidh ina mbeadh sé.  Is léiriú breise ar an 

mbunchúis seo an fiúntas poiblí a bhainfeadh leis an gcainéal don lucht féachana agus don phobal i 

gcoitinne (chomh maith le TG4 féin) – agus cuirtear sin i láthair i gCuid 4. 

 
Tá isteach is amach le 30 cainéal líneach teilifíse faoi leith do leanaí (21 nuair nach dtugtar cúig 

leagan +1 ná ceithre leagan HD de chainéil do leanaí san áireamh). Tarraingíonn mórchuid na gcainéal 

seo (23 as 30)aird níos lú ná 1% de na leanaí ar an meán gach seachtain, comhartha ar a bhriste 

scaipthe atá an soláthar ábhair do leanaí agus leibhéil an lucht féachana. 

 
Tábla 3.1: Cainéil Líneacha do Leanaí % den Lucht Féachana ar tarraingíodh a n-aird ar an meán gach seachtain, 

Éire 2021 (% comhdhlúite)9 Leagan Folachais 

# Cainéal % Aird in 

aghaidh na 

Seachtaine - 

Feighlí Tí 

le Leanaí 

% Aird in 

aghaidh 

na 

Seachtain

e -  

Leanaí 

# Cainéal % Aird in 

aghaidh na 

Seachtaine - 

Feighlí Tí 

le Leanaí 

% Aird in 

aghaidh na 

Seachtaine -  

Leanaí 

1        

2        

3        

4        

5        

6        

7        

8        

9        

10        

11        

12        

13        

14        

15        

(FT le Leanaí = Feighlí Tí le Leanaí) 

 

Taobh amuigh de RTÉJr, is cainéil de chuid na Ríochta Aontaithe nó na Stát Aontaithe mórchuid mhór 

na gcainéal sin. Le teacht chun cinn na n-ollghrúpaí domhanda meán cumarsáide a chuireann a gcuid 

ábhair ar fáil don lucht féachana ar fud an domhain, níl dóthain éagsúlachta ná ionadaíochta san 

ábhar a chuireann siad ar fáil, go háirithe do leanaí, agus bíonn cur chuige domhanda i gceist leis an 

meon eagarthóireachta freisin. Ní chuireann siad ábhar sainiúil ná tuairisciúil ó thaobh cultúir ná 

ionadaíochta ar fáil a léiríonn dáimh leis an lucht féachana.  I gcodarsnacht leis sin, is fada dearcadh 

áitiúil á chur in iúl agus á léiriú ag craoltóirí seirbhíse poiblí. 

 
Chomh maith leis sin, tá cineálacha áirithe de chláracha do leanaí (go mór mór drámaíocht 

dhúchasach, cláracha faisnéise agus oideachais etc.) nach mbíonn suim ag comhlachtaí tráchtála iad 

a léiriú.  Fágann sin bearnaí san ábhar a chuirtear ar fáil, go háirithe san ábhar a chuirtear ar fáil do 

leanaí i nGaeilge agus is le modh cistíochta neamhthráchtála amháin a chinnteofar an réimse agus an 

iléagsúlacht maidir le seánraí agus comhthéacsanna an ábhair do leanaí a bhfuil de cheart ag leanaí a 

bheith ag tnúth leis agus a fhágann go dtaithíonn siad réimse iléagsúil, forleitheadach, saibhir chomh 

maith le spás sábháilte, iontaofa, dea-eagraithe ar na meáin chumarsáide. 

 
Is gá spás a chur ar fáil d'ábhar seirbhíse poiblí atá uilechuimsitheach, iléagsúil agus ionchuimsitheach 

maidir le leanaí a bhaineann le dreamanna mionlaigh nach furasta cumarsáid a chothú leo.  Déanfar 

sin le cainéal beartaithe Cúla4. Beidh sé ar an aon chainéal teilifíse Gaeilge amháin in Éirinn.  Is i 

nGaeilge amháin a bheidh an cainéal agus ní bheidh sé in iomaíocht go díreach le cainéil eile do 

leanaí. 

 
Fágtar an t-aoisghrúpa 7-14 faoi láthair gan freastal mar ba chóir orthu le hábhar tréan siamsúil i 

nGaeilge. Beidh aird faoi leith ag TG4 ar an gcuid sin den lucht féachana agus trí leas a bhaint as 

cainéal leanaí Cúla4 díreofar infheistíocht ar ábhar coimisiúnaithe a théann i gcion go mór le béim ar 

chláracha drámaíochta, grinn, siamsaíochta agus spóirt, chomh maith le seirbhís nua nuachta do 

dhaoine óga agus cainéalTG4 ar YouTube d'fhonn an ceangal le TG4 a chruthú agus a bhuanú. 

 
Cuirfear nuacht seirbhíse poiblí do dhaoine óga ar fáil i nGaeilge ar Cúla4. Tá bunriachtanas le hábhar 

nuachta neamhchlaon ar ardchaighdeán maidir lena chinntiú go mbíonn leanaí agus daoine óga ar an 

eolas mar is ceart faoi chúrsaí an tsaoil. Tá de chúram ar TG4, eagraíocht meán cumarsáide seirbhíse 

poiblí, cur i gcoinne a mbíonn d'fhíseáin éithigh, le hábhar a bheadh scanrúil do leanaí óga, ar líne 

agus ábhar a chur ar fáil atá ina lón oideachais agus eolais agus a chuirtear i láthair ar bhealach atá 

oiriúnach do leanaí de gach aois. 

 
Ní hionann agus cuid mhór den ábhar idirnáisiúnta atá ar fáil ar mhargadh na hÉireann, is mian le TG4 

a chinntiú go bhfeictear do leanaí go bhfuil siad féin agus an saol a chaitheann siad á léiriú inár gcuid 

cláracha.  Is díol spéise torthaí taighde de chuid Ofcom sa Ríocht Aontaithe maidir leis an ábhar cláir 

a tharraingíonn aird leanaí.  Fiafraíodh do leanaí 8-15 bhliana d'aois a bhíonn ag faire na teilifíse cé 

chomh mór agus a bhraitheann siad go léirítear a leithéid féin ar chláracha teilifíse (arna gcraoladh 

beo nó á mbreathnú ar a n-éileamh).  D'airigh tuairim is 25% nach raibh dóthain cláracha ar siúl ina 

raibh a leithéid féin le feiceáil – ó thaobh aoise, ceantar sa tír nó leanaí “den chuma chéanna”. Tá 

athbhreithniú á dhéanamh ag Ofcom maidir le feidhmíocht an BBC ina leith sin agus i ndáil le freastal 

ar leanaí go ginearálta, mar chuid de réimse cúraim na heagraíochta faoi Chairt agus Chomhaontú an 

BBC10. Mar chuid den chainéal Cúla4, cinnteoidh TG4 go bhfeictear do leanaí na hÉireann go bhfuil an saol 

sin acu féin á léiriú ar an scáileán.  Déanfar gné an chainéil a fhorbairt le láithreoirí / daoine rialta 

(daoine nua cumasacha le Gaeilge a thabhairt chun cinn i mbun láithreoireachta), chomh maith le 

seónna bóthair ionas go dtugtar branda agus ábhar an chainéil chuig pobal áitiúil na Gaeilge agus 

chuig muintir na Gaeltachta ina gceantar féin.   

Cuideoidh Cúla4 le sóisialú na Gaeilge a chothú agus tumadh sa Ghaeilge a chruthú do leanaí óga.  

Feicfear dóibh gur beo an teanga an Ghaeilge agus go bhfuil feidhm léi i ngach líonra sóisialta, sa 

bhaile agus in ionaid taobh amuigh den scoil. 

 

Beidh Cúla4 ar fáil mar “spás sábháilte” a mbeidh teacht go háisiúil air ag tuismitheoirí agus ag leanaí. 

Beidh sé ar siúl 14 uair a chloig sa lá, rud a fhágfaidh breis áisiúlachta agus caoithiúlachta ag 

tuismitheoirí maidir leis na hamanna a mbreathnaíonn leanaí d'aoisghrúpaí éagsúla an teilifís i rith an 

lae. Cuirfear bonn treise agus forfheabhais faoi le hacmhainní digiteacha agus idirghníomhaíochta de 

scoth an domhain maidir le láithreáin gréasáin, Seinnteoirí agus ardáin eile ar líne TG4. Cuirfear dlús 

le caidreamh TG4 le leanaí agus le ceangal na leanaí leis an ábhar a chuireann TG4 ar fáil. 

 
Cuirfear chomh maith le hábhar oideachais TG4. Léiríodh an tairbhe atá le hábhar oideachais TG4 i rith 

phaindéim Covid-19 agus ó shin i leith.  Tá de chuspóir ag TG4 leanúint den chaidreamh oideachais le 

leanaí agus le cainéal faoi leith Cúla4 agus acmhainní eile TG4 fónamh d'fhoghlaim na Gaeilge. 

Cuirfear ábhar breise idirghníomhaíochta ar fáil le Cúla4 atá ceangailte go dlúth leis an gcuraclam, 

ionas go mbíonn spraoi as an bhfoghlaim.  Is acmhainn fhiúntach Gaeilge ábhar Cúla4 sna 

bunscoileanna cheana féin, faoi mar a leagtar amach i gCuid 3.2.3 thíos. Tá buntábhacht ag TG4 le 

cainéal Cúla4 faoi leith a chur ar bun mar chainéal Gaeilge do leanaí ar ardán Saorview. Is ardán mór 

teilifíse de chuid na hÉireann atá in Saorview le redacted Ní amháin gur ardán suntasach teilifíse 

Saorview, is é ardán seirbhíse poiblí na hÉireann é. redacted. Tagann Saorview faoi úinéireacht agus 

faoi bhainistíocht RTÉ trí 2rn, fochuideachta faoi lánúinéireacht RTÉ. Cuireann RTÉ, comhlacht meán 

cumarsáide seirbhíse poiblí na hÉireann, seirbhísí teilifíse uile na heagraíochta ar fáil ar an ardán, 

RTÉ One agus RTÉ Two ar ghléine HD, RTÉ 1 +1, RTÉ 2 +1, RTÉ News Now agus RTÉJr, cainéal leanaí faoi 

leith RTÉ, san áireamh.  Is den tábhacht go ndéanfadh TG4, comhlacht meán cumarsáide seirbhíse 

poiblí Gaeilge na hÉireann, cainéal faoi leith do leanaí ar fáil sa teanga náisiúnta. 

 
Tá TG4 den tuairim gur beart tairbheach a bheidh in infheistíocht i gcainéal faoi leith Cúla4 do 

leanaí ar Saorview d'fhonn a chinntiú go mbíonn teacht go furasta ag leanaí ar ábhar seirbhíse poiblí i 

nGaeilge.  Cuideoidh feabhsú na seirbhísí do leanaí le dlús a chur leis an gceangal a bhraitheann siad 

le TG4 agus le ceangal leis an nGaeilge a chothú sna leanaí ó bhlianta na luathóige. 

 
Féach Cuid 4, Fiúntas Poiblí, maidir le heolas breise. 

 
3.2.3 An Sprioclucht Féachana 

 
Is é an sprioclucht féachana  maidir le cainéal faoi leith Cúla4 leanaí suas le 14 bliana d'aois, arna 

rangú de réir dhá dhream déimeagrafaíochta: (i) leanaí suas le 6 bliana d'aois; agus (ii) leanaí idir 7- 

bliana d'aois. 

 
Sa Daonáireamh deireanach11, 21.1% den daonra i bPoblacht na hÉireann a bhí idir 0 agus 14 bliana 

d'aois (beagán le cois 1m leanbh). De réir réamh-mheastacháin ag an am, bhíothas á thuar go dtiocfadh ardú 

5.2% ar líon na ndaoine idir 0-14 bliana d'aois agus go mbeadh 22% den daonra i gceist leo faoin mbliain 

2021 (1.08m). As líon na bliana 2016: 

 Leanaí réamhscoile idir 0-4 bliana d'aois ab ea 331,515. 

 Bhí daonra na leanaí in aois bunscoile (5-12 bhliain d'aois) cothrom le 548,693. 

  Bhí c. 120k 13 bliana d'aois agus 14 bliana d'aois. 

 
Tá cainteoirí Gaeilge ar an sprioclucht féachana seo a labhraíonn an teanga gach lá sa chóras 

oideachais nó gach lá, gach seachtain nó tráthanna nach minice ná sin taobh amuigh den chóras 

oideachais.  Tá an lucht féachana atá ag dul faoi oideachas bunscolaíochta faoi láthair le háireamh 

ar spriocdhream ríthábhachtach sa lucht féachana ag TG4. 

 
Meastar cheana féin gur acmhainn fhiúntach é Cúla4 don Ghaeilge sna bunscoileanna, dream 

suntasach sa lucht féachana lena mbaineann beagnach 550,000 leanbh 5-12 bhliain d'aois. Sa bhliain 

2020, choimisiúnaigh TG4 Red C le suirbhé náisiúnta a dhéanamh ar na bunscoileanna (scoileanna 

Béarla, scoileanna Gaeilge sa Ghaeltacht agus Gaelscoileanna)12 maidir leis an eolas ar ábhar TG4 

agus Sheinnteoir Cúla4 agus an úsáid as an ábhar sin. 

 
Tá eolas ag líon mór 85% ar fud na scoileanna ar fad ar sheinnteoir TG4 nó ar sheinnteoir Cúla4. Sna 

scoileanna lán-Ghaeilge, tá na rátaí níos airde arís, 79% maidir le heolas ar sheinnteoir TG4 agus 90% 

maidir le heolas ar sheinnteoir Cúla4. Baineann 80% de na múinteoirí i mbunscoileanna lán-Ghaeilge 

úsáid go rialta as seinnteoir TG4 nó seinnteoir Cúla4 chun ábhar físeáin a chur ar siúl sa seomra ranga. 

Tá ráta rí-ard 44% de na múinteoirí bunscoile ar fad a úsáideann ceann de na seinnteoirí sa seomra 

ranga - tuairim is beirt as gach cúigear múinteoirí i scoileanna Béarla. Ciallaíonn sin go bhfuil isteach 

is amach le 17,000 múinteoir agus 250,000 dalta bunscoile a bhaineann úsáid go rialta as seinnteoir 

TG4 nó seinnteoir Cúla4 sa seomra ranga13. Dúirt 86% de na múinteoirí a ndearnadh suirbhéireacht 

orthu go raibh seinnteoir Cúla4 go maith / an-mhaith. 
 

Leis an infheistíocht in Cúla4 mar chainéal Gaeilge faoi leith do leanaí, agus le breis infheistíochta in 

ábhar do leanaí ar an gcainéal, ar an láithreán gréasáin do leanaí, ar an seinnteoir etc., cuireann TG4 

roimhe dlús breise a chur leis an gcaidreamh le leanaí, agus dlús breise a chur sa cheangal a 

bhraitheann na leanaí leis an ábhar a chuireann TG4 ar fáil agus sa cheangal a bhraitheann siad leis 

an nGaeilge. Cuirtear na spriocanna maidir le hardú ar an lucht féachana i láthair i gCuid 4.4. 

 

3.2.4 Úsáid na Meán Cumarsáide ag Leanaí   

 
Is é is léir ó thorthaí taighde sa Ríocht Aontaithe sa bhliain 2020, gur fhéach leanaí idir 4-15 bhliana 

d'aois ar 6 huaire a chloig agus 54 nóiméad d'ábhar craolacháin ar an meán ar an teilifís gach 

seachtain.  Nuair a thugtar breathnú atrátha agus seirbhísí Físeán ar a Éileamh (VOD) de chuid na 

gcraoltóirí san áireamh (idir 8 lá agus 28 lá tar éis an tráth craolta), tagann ardú go dtí 7 n-uaire a 

chloig agus 41 nóiméad ar an iomlán in aghaidh na seachtaine maidir le hábhar craoltóirí a fhéachaint  

i rith na bliana 202014. Tá níos mó ná uair a chloig sa lá i gceist leis sin, léiriú go bhfuil tábhacht i 

gcónaí le hábhar craoltóireachta do leanaí agus do dhaoine óga. 

 
Tá tuairisc ó shonraí Barb maidir leis an Ríocht Aontaithe ar ábhar eile freisin a mbíonn leanaí ag 

féachaint air ar an teilifíseán (mar shampla ar sheirbhís síntiúis físeán-ar-a-éileamh (SVOD) de leithéid 

Netflix). D'fhéach leanaí idir 4-15 bhliana d'aois na Ríochta Aontaithe ar 11 uair a chloig agus 19 

nóiméad den chineál sin ábhair gach seachtain. Ba mhór an t-ardú sin i gcomparáid leis an mbliain 

2019 (7 n-uaire a chloig agus 49 nóiméad sa bhliain 2019) agus meastar gurbh iad na srianta i rith 

phaindéim Covid-19 ba shiocair leis sin. 

 
Cuirtear i láthair i Léaráid 3.1 thíos cuntas achoimre maidir leis an úsáid a bhaineann leanaí sa Ríocht 

Aontaithe as na meáin chumarsáide (céatadán na leanaí de réir an aoisghrúpa). Léirítear go mbíonn 

56% de na leanaí ar fad 5-15 bhliana d'aois ag faire cláracha beo ar an teilifís. Tagann ardú ar an 

gcéatadán a bhreathnaíonn cláracha beo ar an teilifís go dtí 58% maidir le leanaí 8-11 bhliain d'aois 

agus go dtí  61% maidir le leanaí 12-15 bhliana d'aois. 

 
Tapaíonn 91% de na leanaí ar fad 5-15 bhliana d'aois ábhar VoD - is ceart a thabhairt chun suntais go 

bhfuil ábhar físeán-ar-a-éileamh de chuid craoltóirí (BVoD) san áireamh leis sin. 

 
Cé go bhfuil leanaí sa lucht féachana ag breathnú ar ábhar ar líne agus ar ábhar i bhformáidí gairide, 

is cineál ríthábhachtach meán cumarsáide i gcónaí i saol na leanaí an cláracha beo ar an teilifís, 

cláracha taifeadta teilifíse (chomh maith le hábhar BVoD). 
 

10 Children and parents: media use and attitudes report, 2020/21. Ofcom. 

11 An Phríomh-Oifig Staidrimh 2017 arna bhunú ar shonraí ó Dhaonáireamh 2016. 
12 Red C Taighde ar na Bunscoileanna do TG4 (R4, 2020). 

13 Arna bhunú ar 37,839 oide bunscoile le 15 dalta ar an meán in aghaidh an mhúinteora (An Roinn Oideachais). 
14 BARB, 2020. 

Léaráid 3.1: Achoimre maidir le hÚsáid Leanaí as na Meán Cumarsáide (Lucht Féachana Leanaí na 

Ríochta Aontaithe)15
 

 

 
 
 
 

Is léir ó na sonraí maidir le daoine 12-17 mbliana d'aois, mar a leagtar amach go hachomair in Léaráid  3.2, 

go gcaitheann siad 78 nóiméad sa lá ar an meán ag faire cláracha beo ar an teilifís agus 27 nóiméad ag 

féachaint ar chláracha teilifíse réamhthaifeadta16. Is léir ó shonraí neamhfhoilsithe maidir leis an mbliain 

2020, go bhfuil na figiúirí sin ag teacht a bheag nó a mhór leis na pátrúin faoi láthair. 

 
Tá saothar nua taighde coimisiúnaithe ag TG4 maidir le nósanna leanaí agus dhaoine óga i leith na meán 

cumarsáide (dírítear ar leanaí 0-12 bhliain d'aois) a mbeidh a thoradh ar fáil i rith R3 2022. Scrúdófar leis an 

saothar taighde seo: nósmhaireacht an lucht úsáide faoi láthair; riachtanais maidir leis na meáin 

chumarsáide; eolas ar Cúla4; an úsáid as gléasanna éagsúla agus cineálacha teicneolaíochta; na meáin 

chumarsáide agus réimsí eile spéise; agus, na modhanna cumarsáide atá acu le cairde et al. Cuirfidh tuiscint 

ar na réimsí sin leis an gcaidreamh idir an cainéal agus na leanaí – is é is mian le TG4 go gcuideodh na 

leanaí leis an gcainéal a fhorbairt tríd an gcineál ábhair is rogha leo, agus an modh inar mian leo féachaint 

air agus taitneamh a bhaint as, a chur in iúl. 

Léaráid 3.2: Achoimre maidir le hÚsáid Dhaoine 12-17 mBliana d'Aois as na Meáin Chumarsáide (Lucht 
Féachana Leanaí na hÉireann)17

 

 
 

 
 
Léirítear leis na sonraí thuas an tábhacht atá go fóill  ag leanaí le cláracha teilifíse á gcraoladh nó arna 
dtaifeadadh. Cé go bhfuil níos mó den ábhar ar a éileamh agus d'ábhar ar líne á bhreathnú ag leanaí agus 
daoine óga, bheadh faillí á dhéanamh mura ndéanfaí infheistíocht in ábhar craolacháin teilifíse don dream seo 
sa lucht féachana. 
 

Is sampla maith an cainéal BBC Three atá dírithe ar dhreamanna níos óige sa lucht féachana.  

Athbhunaíodh BBC Three ina chainéal craolacháin teilifíse i mí Eanáir 2022, sé bliana tar éis athrú go raibh 

ina chainéal ar líne.  Tháinig an BBC ar an gcomhairle tar éis a gcuid taighde a dhéanamh go raibh 

cúiseanna maithe lena chur ar bun in athuair ina chainéal teilifíse den ghnáthchineál, ag díriú ar lucht 

féachana na ndaoine óga.  An tráth a ndearnadh cainéal digiteach as BBC Three, bhíothas den tuairim 

go raibh na meáin chumarsáide á dtapú ar líne ag daoine óga sa lucht féachana seachas a bheith ag 

faire ar chainéil teilifíse líneacha.  Idir an dá linn, choimisiúnaigh an BBC saothar taighde arb é a 

léiríodh dá bharr go bhfuil margadh daoine óga ar na hardáin líneacha i gcónaí.  Admhaíonn an BBC 

gurb é an cur chuige is fearr maidir le BBC Three craoladh líneach ar an seanbhealach a dhéanamh 

chomh maith le meáin chumarsáide digiteacha / ar líne a úsáid d'fhonn aird oiread daoine óga agus 

is féidir a tharraingt gan bheann ar a n-áit chónaithe sa Ríocht Aontaithe.  Díríonn BBC Three ar 

dhreamanna idir 16-34 bliana d'aois sa lucht féachana agus craoltar idir an 19:00 tráthnóna agus an 

4:00 ar maidin gach lá den tseachtain.  Tagann BBC Three  ar  an aer nuair a thagann deireadh craolta 

CBBC, an tseirbhís do leanaí, ar athraíodh na huaireanta craolta ina leith ar ais go dtarlaíonn deireadh 

craolta ag 19:00 (seachas 21:00) gach tráthnóna. 

3.3 Cainéal TG4+1 ar Saorview 
 

Tá TG4 ag féachaint freisin le seirbhís TG4 +1 a chur ar bun ar Saorview, ag díriú ar sceideal / ionad 

na bpríomhthráthanna craolacháin. 

 
D'fhonn leas eacnamaíochta breise a bhaint as an ilphléacs DTT do chainéal faoi leith Cúla4 do leanaí 

i nGaeilge, tá de chuspóir ag TG4 cainéal TG4+1 a chur ar bun ar an ilphléacs 24 uair a chloig amháin 

sin ar Saorview (ní bheidh aon chostas breise i gceist mar gheall ar an gcainéal a chur ar an aon ilphléacs 

le Cúla4).  Craolfar TG4+1 ón 20.00 gach tráthnóna nuair a thagann deireadh le craoladh Cúla4 agus 

tiocfaidh deireadh le craoladh TG4+1 ar maidin ag 06.00 nuair a thagann Cúla4 ar ais ar an aer - 

seacht lá na seachtaine. Leibhéal caighdeánach gléine (SD) amháin a bheidh ag baint leis an gcainéal.  

 

Beidh TG4+1 ar aon dul go díreach le sceideal TG4 i rith na bpríomhthráthanna (ón 19.00 tráthnóna 

ar chainéal TG4) ach aon uair a chloig amháin ar atráth.  Cainéal atrátha a thugtar ar a leithéid sin 

agus is é atá i gceist athchraoladh uair a chloig níos deireanaí (+1) a dhéanamh ar chláracha 

phríomhchainéal TG4. 

 
Beidh an cainéal TG4+1 á rith comhthreomhar leis an bpríomhchainéal TG4 agus beidh cúrsaí brandála 

agus fógraíochta mar a chéile leis an bpríomhchainéal. Ní bheidh d'éagsúlacht idir an cainéal TG4+1 

agus príomhchainéal TG4 ach uimhir an chainéil agus na hamanna craolta. 

 
Tá de rún ag TG4 an cainéal TG4+1 a sheoladh ar Saorview ar an 1 Feabhra 2023 an tráth céanna a 

seoltar cainéal nua faoi leith Cúla4 do leanaí, ó tharla go mbeidís á seoladh ar an aon ilphléacs DTT 

amháin. 

 
Tá de chuspóir againn na gnéithe  teicniúla agus oibriúcháin lena aghaidh a chur i gcrích i rith na 

bliana 2022. Ní thagann aon riachtanas breise maidir le hábhar i gceist mar gheall gurb é leathcheann 

díreach sceideal TG4 a bheidh ar TG4+1. 

 

3.3.1 An Bhunchúis le Cainéal TG4+1 

 
Tá tábhacht i gcónaí ag an lucht féachana in Éirinn leis an gcraoladh beo teilifíse, faoi mar a leagtar 
amach i gCuid 3.3.2 thíos. 

 
Tá 91 cainéal líneach teilifíse “+1” in Éirinn (gan trácht ar líon beag cainéal +2 agus +3). Trí cinn acu sin atá á 

gcur ar fáil ag príomhchainéil na tíre seo féin, cainéil as na Stáit Aontaithe, as an Ríocht Aontaithe agus as an 

Eoraip a bhfuílleach. Tugtar liosta in Tábla 3.2 thall de na cainéil +1 in Éirinn. 

Tábla 3.2: Cainéil Líneacha do Leanaí % den Lucht Féachana ar tarraingíodh a n-aird ar an meán gach seachtain, 
Éire 2021 (% comhdhlúite) Leagan Folachais 

 
Cainéal % Aird in 

aghaidh na 

Seachtaine -  

Dreamanna 

uile an Lucht 

Féachana 

(+4 Bliana) 

Cainéal % Aird in 

aghaidh na 

Seachtaine -  

Dreamanna 

uile an Lucht 

Féachana 

(+4 Bliana) 

Cainéal % Aird in 

aghaidh na 

Seachtaine -  

Dreamanna 

uile an Lucht 

Féachana 

(+4 Bliana) 

      

      

      

      

      

      

      

      

      

      

      

      

      

      

      

      

      

      

      

      

      

      

      

      

      

      

      

      

      

      

      

 
Éiríonn go maith leis an gcóras atrátha +1 i margadh na Ríochta Aontaithe agus i margadh na hÉireann.  

Tugtar deis áirithe breathnú nó taifeadadh atrátha a dhéanamh.  Cloítear cuid mhór le múnla 

'claonadh chun deiridh' ar aon dul leis an gcraoltóireacht líneach seachas le múnla 'claonadh chun 

cinn' mar a bhaineann le seinnteoirí neamhlíneacha.  Is mar gheall ar ábhar tréan a bheith i gcoinne 

a chéile, go háirithe i rith na bpríomhthráthanna craolta idir 19.00 agus 22.00 tráthnóna, a éiríonn 

chomh maith sin leis.  Bíonn buntáiste ag cainéil de leithéid Channel 4 agus Five sa Ríocht Aontaithe 

as seirbhísí +1 a thugann seirbhís líneach atrátha nuair atáthar in iomaíocht leis na 

hollchomhlachtaí craolacháin is mó ar an margadh, leithéid BBC1 agus ITV1, i rith na 

bpríomhthráthanna craolacháin. Mar a luaitear redacted 
 

is léir ó na sonraí i dTábla 3.2 thuas go gcuireann cainéal +1 leis an gcéatadán den lucht féachana a 

dtarraingítear a n-aird gach seachtain i gcás na gcainéal is mó lucht féachana in Éirinn.  Is tábhachtach 

an ní sin maidir le spéis an lucht féachana a chothú go ginearálta. redacted Leagtar amach i dTábla 

3.3 thíos an céatadán cumaisc den lucht féachana a dtarraingítear a n-aird ar na 10 gcainéal líneach 

ba mhó lucht féachana in Éirinn sa bhliain 2021. 

Tábla 3.3: Na 10 gCainéal ba mhó Lucht Féachana in Éirinn 202118  Leagan Folachais 

 
Cainéal % ar an Meán den 

Lucht Féachana ar 

tarraingíodh a n-

aird gach seachtain  

Cainéal +1  % ar an Meán den 

Lucht Féachana ar 

tarraingíodh a n-

aird gach seachtain 

Iomlán maidir leis 

an 

bPríomhchainéal 

& +1 

     

     

     

     

     

     

     

     

     

 
Maidir leis an lucht féachana ar Saorview, cuireann cainéil +1 (de réir mar atá siad ar fáil) leis an 

gcéatadán iomlán den lucht féachana ar an ardán a dtarraingítear a n-aird, mar a léirítear in Tábla 

3.4 thíos. 

 
Tábla 3.4: Teilifís Dhigiteach Trastíre (Saorview) % den Lucht Féachana ar tarraingíodh a n-aird ar an 

gCainéal 202119 Leagan Folachais 

 
Cainéal % ar an Meán den 

Lucht Féachana ar 

tarraingíodh a n-

aird gach seachtain 

Cainéal +1 % ar an Meán den 

Lucht Féachana ar 

tarraingíodh a n-

aird gach seachtain 

Iomlán maidir leis 

an 

bPríomhchainéal 

& +1 

     

     

     

     

     

     

     

     

(*Teaghlaigh Freeview amháin) 

 
Ó tharla cainéal +1 ag na príomhchainéil in Éirinn (RTÉ One +1, RTÉ2+1 agus Virgin Media One+1), 

agus de réir mar is mó de na cainéil +1 atá ar fáil, bíonn súil ag an lucht féachana leis an tseirbhís. 

Feictear gur rogha eile atá iontu in éineacht le seirbhísí atrátha eile agus seirbhísí Ar a Éileamh. 

 

Is é a mheasann TG4 go gcuideoidh cainéal TG4+1 leis na cuspóirí seirbhíse poiblí a thabhairt i gcrích, 

ní hamháin do phobal na Gaeilge agus do mhuintir na Gaeltachta, ach don phobal ar fud oileán na 

hÉireann.  Cuirfidh seirbhís TG4+1 go háirithe leis an tseirbhís a chuirtear ar fáil ar ardán Saorview 

redacted Déanfar fónamh le cainéal TG4+1 freisin do dhaoine sa lucht féachana nach dtapaíonn 

seirbhísí ar líne ná seirbhísí atrátha nó nach féidir leo iad sin a úsáid (bhí 8% de theaghlaigh na 

hÉireann sa bhliain 2020 gan aon cheangal leis an Idirlíon20). 

 

Tá ciall freisin le cainéal TG4+1 ó thaobh leas iomlán a bhaint as an ilphléacs DTT 24 uair a chloig 

DTT.  Beidh TG4+1 á chur ar an aon ilphléacs DTT le Cúla4.  Mar a luaitear thuas, craolfar TG4+1 ón 

20.00 gach tráthnóna nuair a thagann deireadh le craoladh Cúla4 agus leanfar go dtína 06.00 nuair a 

thagann Cúla4 ar ais ar an aer ar maidin - seacht lá na seachtaine.  Ní bheidh aon chostas breise maidir 

le tarchuradóireacht ar Saorview i gceist mar gheall go mbeidh an cainéal seo á oibriú in éineacht le 

Cúla4. 

 

18 Sonraí maidir leis an lucht féachana comhdhlúite. 
19 Sonraí maidir leis an lucht féachana comhdhlúite. 
20 An Phríomh-Oifig Staidrimh. 

Is den tábhacht, i ndáil leis na haidhmeanna seirbhíse poiblí a thabhairt i gcrích, go leanann TG4 den 

fhorbairt ar an tseirbhís líneach, chomh maith leis an ábhar agus na seirbhísí digiteacha agus ar líne.  

Chuirfeadh an cainéal nua TG4+1 beartaithe bonn treise faoi phointí éagsúla caidrimh le dreamanna 

sa lucht féachana.  Cuirfear leis na deiseanna ag dreamanna éagsúla sa lucht féachana seirbhís de 

chuid TG4 a thapú trína leathnú níos deireanaí ná sceideal na bpríomhthráthanna go háirithe. 

 
Tá TG4 den tuairim go ndéanfadh an tseirbhís TG4+1 bheartaithe fónamh maidir le riachtanais phobal 

na hÉireann i ndáil le cúrsaí cultúir, teanga, oideachais agus sóisialta, a shásamh faoi mar a leagtar 

amach níos mine i gCuid 4 maidir leis an bhFiúntas Poiblí. 

 

 

3.3.2 An Sprioclucht Féachana & Tapú na Meán Cumarsáide 

 
Ar an gcaoi chéanna ar leis an uile dhuine in Éirinn an Ghaeilge, díríonn TG4 ar gach dream i lucht 

féachana na teilifíse in Éirinn ag tráthanna éagsúla den lá i rith na seachtaine.  Tá éagsúlacht mhór 

idir an bealach ina dtapaíonn daoine arb í an Ghaeilge an gnáthurlabhra acu TG4 i gcomparáid leis an 

gcaidreamh a bhíonn leis an tseirbhís ag daoine nach gnáth leo nó nach féidir leo Gaeilge a labhairt.  

Is mór agus is minic a bhíonn an croílucht féachana arb í an Ghaeilge an gnáthurlabhra acu ag breathnú 

ar ábhar TG4 agus bíonn an-mheas acu ar an ábhar nuachta agus ar na cláracha drámaíochta. 

Braitheann an dream seo sa lucht féachana gur gné den tsainiúlacht cultúir ina leith féin an Ghaeilge 

agus bíonn tnúth le hardleibhéal ó thaobh chaighdeán an chláir agus chaighdeán na Gaeilge acu maidir 

le hábhar Gaeilge TG4. 

 
Tarraingítear líon suntasach den lucht féachana náisiúnta níos ginearálta chuig TG4, mar gheall cuid 

mhór ar an ábhar ceoil, spóirt agus na cláracha faisnéise. 

 

Cé gur sine qua non ag TG4 freastal ar an bpríomhlucht féachana, leagtar de chúram ar an eagraíocht 

freisin faoin reachtaíocht an Ghaeilge a chur os comhair an uile dhuine de shaoránaigh na hÉireann  

ar bhealach atá úr, spéisiúil, siamsúil. Díríonn TG4 dá réir sin ar phríomhlucht féachana na Gaeilge a 

choinneáil agus cur lena gcuid sástachta le TG4, an tráth céanna a ndéantar fairsingiú maidir leis an 

sciar den lucht féachana a dtarraingítear a n-aird agus leis an gcéatadán den lucht féachana náisiúnta 

teilifíse go forghinearálta. 
 

Bunaithe air sin, tá an dá dhream i gceist leis an sprioclucht féachana maidir leis an gcainéal TG4+1, 

an príomhlucht féachana Gaeilge agus an lucht féachana náisiúnta teilifíse go forghinearálta in 

Éirinn, daoine fásta 15+. 

 
Ainneoin forás maidir le hardáin, cainéil agus gléasanna éagsúla féachana, tá tábhacht i gcónaí ag an 

lucht féachana le craoladh beo teilifíse. Caitheann daoine fásta (15+ bliana d'aois) in Éirinn beagnach 

cúig huaire a chloig sa lá ar an meán ag breathnú ar ábhar físeáin. As an méid sin, is ábhar beo ar an 

teilifís beagnach dhá uair a chloig de agus cláracha réamhthaifeadta teilifíse 48 nóiméad eile sa bhreis 

air sin. Craoladh beo teilifíse is mó a tharraingíonn aird seachas aon chineál eile ábhair.  Breathnaíonn 

58% den lucht féachana fásta in Éirinn (15+ bliana d'aois) cláracha beo ar an teilifís agus breathnaíonn 

30% ábhar réamhthaifeadta teilifíse21. 

 
Tá tábhacht faoi leith ag dreamanna níos sine sa lucht féachana le craoladh beo teilifíse. Breathnaíonn 

41% de na daoine 25-34 bliana d'aois cláracha beo ar an teilifís. Tagann ardú go dtí 55% ar an gcéatadán 

maidir le daoine 35-44 bliana d'aois, go dtí 60% maidir le daoine 45-54 bliana d'aois, 71% maidir le 

daoine 55-64 bliana d'aois agus go dtí 85% maidir le daoine 65+ bliana d'aois. 

 
Is é an teilifíseán an gléas is rogha i gcónaí le mórchuid na ndaoine fásta, go háirithe acu sin sna 

haoisghrúpaí is sine, agus breathnaíonn daoine níos mó ná trí huaire a chloig ar an meán d'ábhar (beo 

agus neamhbheo) ar theilifíseán22. 

Tá á thuar ag Mediatique go mbeidh craoladh beo teilifíse ina ghné thábhachtach den nósmhaireacht maidir le 
faire na teilifíse i gcónaí sa bhliain 202223. 

 

Léaráid 3.3: Achoimre maidir le Nósanna Faire an Sprioclucht Féachana maidir le Cláracha Beo ar an Teilifís – 

Lucht Féachana na hÉireann24
 

 
 
 

24 
21 Daoine Fásta Uile na hÉireann, 15+. Nósanna Faire & Seirbhísí VOD. Red C & TAM Ireland, Iúil 2021. 

25 
22 Daoine Fásta Uile na hÉireann, 15+. Nósanna Faire & Seirbhísí VOD. Red C & TAM Ireland, Iúil 2021. 

26 
23 Mediatique, tuarascáil arna choimisiúnú ag an Údarás Craolacháin faoi struchtúr an mhargaidh, tosca dinimiciúla agus cora nua 
maidir leis na Meáin Chumarsáide in Éirinn, 2018. 

27 Daoine Fásta Uile na hÉireann, 15+. Nósanna Faire & Seirbhísí VOD. Red C & TAM Ireland, Iúil 2021. 

3.4 Comhréir le Straitéis TG4 & Cuspóirí Seirbhíse Poiblí TG4 
 

Tá an togra maidir le cainéal Gaeilge faoi leith Cúla4 do leanaí agus cainéal TG4+1 a chur ar bun ar  

Saorview ag teacht go hiomlán le fís agus le straitéis TG4 chomh maith le cuspóirí seirbhíse poiblí 

TG4. 

 
Fís & Straitéis 

Bíonn de thionchar mór ag an teilifís maidir le teangacha mionlaigh ar fud an domhain go mbronntar 

stádas ar na teangacha sin agus go gcothaítear an tuiscint i measc lucht labhartha na mórtheanga gur 

gnáthrud an dátheangachas. Tá de chuspóir go fadtéarmach ag TG4 stádas a bhaint amach is gaire 

don stádas a bhíonn ag craoltóir i dtír ina bhfuil seasamh buan faoin dátheangachas agus gan baol i 

gcónaí go dtarlódh bás teanga mar gheall ar iompú go dtí an dara ceann. Áirítear ar na 

craoltóirí poiblí a bheadh ina n-eiseamláirí, craoltóirí i gCeanada, san Eilvéis, sa Bheilg agus sa 

Spáinn. 

Beidh sé deacair sin a bhaint amach.  Is maith a thuigeann lucht a labhartha san áit arb í an Ghaeilge 

teanga an phobail, go gcuireann córais na sochaí agus na meán cumarsáide an Béarla ar stádas i bhfad 

níos airde ná an Ghaeilge. Bíonn stádas íseal seo na Gaeilge ina thoisc go seasta leanúnach leis an 

gcinneadh a dhéanann daoine faoi leith maidir leis an teanga a chur ar aghaidh ó ghlúin go glúin ina 

bpobal féin. 

D'fhonn fónamh d’fhís ardaidhmeach TG4 a bhaint amach, ní mór leathnú ar an lucht féachana a 

thabhairt i gcrích agus ceangal a chothú le dreamanna den lucht féachana ar léir bearnaí maidir le 

hábhar a chur ar fáil ina leith mar gheall ar easpa cistíochta. Is tábhachtaí ná aon tráth go dtí seo go 

gcruthaíonn TG4 tábhacht agus tráthúlacht leis an ábhar Gaeilge, go gcuirtear leis an lucht féachana 

agus go ndéantar gnáthchuid den ghnáthshaol de TG4. Mura gcuirtear cistíocht ar leibhéal sách ard 

de bhonn treise faoi na meáin chumarsáide Gaeilge agus dóthain aire a dhíriú orthu, is mór an baol 

nach mbeidh oiread tábhachta ag an lucht féachana agus éisteachta leo, go háirithe ag daoine óga in 

Éirinn atá ag éirí aníos i dtimpeallacht meán cumarsáide domhanda. Ní mór do TG4 freastal mar is 

cóir ar dhreamanna níos óige sa lucht féachana arb iad a shocróidh a bhfuil i ndán don Ghaeilge mar 

theanga pobail, an tráth céanna a ndéantar freastal níos fearr arís eile ar lucht féachana na Gaeilge 

chomh maith le pobal labhartha na teanga agus ar mhuintir na Gaeltachta.   

 
Sa bhliain 2021, leagadh amach Fís fhadtéarmach nua tar éis Covid-19 do TG4 i rith na mblianta 2022 

– 202525. Tá de chuspóir leis an bhFís sin a chinntiú gur féidir le TG4 tabhairt faoi na réimsí dúshláin 

atá le sárú ag meáin chumarsáide na Gaeilge i rith ré na digiteachta agus toradh fónta den suntas ó 

thaobh cúrsaí sóisialta agus cúrsaí eacnamaíochta a chruthú. Tá na réimsí dúshláin seo á gcur roimh 

na Meáin Chumarsáide Seirbhíse Poiblí, ina measc iomaíocht dhomhanda, tobathrú teicneolaíochta, 

scála cistíochta, so-fheiceáil agus so-aimsitheacht etc.  Is géire gach cás i ndáil le TG4 mar gheall gur 

ábhar Gaeilge a chuirtear ar fáil i margadh domhanda meán cumarsáide Béarla den chuid is mó. 

 
Fís TG4 tar éis Covid-19 2022 – 2025: 

 

 

 

 

 

“Le cistíocht ar scála den ghrád is fear agus le béim faoi leith ar chruthaitheacht 

léiritheoirí neamhspleácha na hÉireann, leanfaidh TG4 de ghliondar a chur ar an lucht 

féachana. 

Leagfar bonnchlocha maidir le dream labhartha na Gaeilge a chothú, an tionscal sna 

réigiúin a chur ar leibhéal idirnáisiúnta agus a chinntiú go mbíonn tábhacht i gcónaí le 

hábhar seirbhíse poiblí i nGaeilge ag Éireannaigh na linne seo”. 

Luaitear ocht gcinn de spriocanna maidir leis an bhFís a thabhairt i gcrích: 

 
1. Seirbhísí TG4 do leanaí an shaibhriú ionas go dtreisítear an caidreamh atá acu le TG4 agus leis an nGaeilge. 

2. Ábhar Gaeilge níos spleodraí dána a chur ar fáil do dhaoine 15-34 bliana d'aois agus dreamanna 

níos óige sa lucht féachana a chur i lár an aonaigh ar ardáin meán sóisialta agus ardáin 

dhigiteacha TG4. 

3. Punann ardaidhmeach d'acmhainní oideachais a chur le chéile a fhónann d'fhoghlaim na Gaeilge 

agus d'oidhreacht teangeolaíochta mhuintir na hÉireann. 

 
 

4. Athshamhlú a dhéanamh maidir le nuacht agus cúrsaí reatha faoi bhranda TG4, go bhfeictear 

TG4 ag teacht chun cinn mar sholáthraí ilardáin le seirbhís shainiúil nuachta agus cúrsaí reatha 

fiosrúcháin. 

5. Leathnú le hardán TG4 mar chrann seasta ag ealaín, cultúr agus spórt in Éirinn. 

6. Cur ó thaobh scála le léiriú scannánaíochta agus cláracha teilifíse drámaíochta i nGaeilge sna réigiúin in 
Éirinn. 

7. Cuidiú le léiritheoireacht neamhspleách in Éirinn a chur ar bhonn idirnáisiúnta agus a 

threisiú trí ardú mór a thabhairt i gcrích ar chaiteachas TG4 agus ar bheartaíocht taca. 

8. TG4 den inmharthanacht agus den uilechuimsitheacht a thabhairt chun cinn bunaithe ar na 

cuspóirí, ar fheiceálacht, ar ardáin, ar inniúlacht agus ar pháirtnéireacht. 

Tá an aighneacht seo ag teacht go hiomlán lena bhfuil de straitéis agus d'fhís ag TG4 i rith an tréimhse 

iar-Covid-19, go háirithe le spriocanna 1, 3, 4, 7 agus 8: 

• Sprioc 1 lena n-áirítear cainéal Cúla4 faoi leith do leanaí a sheoladh d'fhonn díriú ar dhreamanna 

i lucht féachana na leanaí le hábhar cruthaitheachta spéisiúil i nGaeilge (leanaí réamhscoile agus 

leanaí i dtús na bunscolaíochta go mbíonn 6 bliana d'aois agus leanaí níos sine ná sin, 7-14 bliana 

d'aois). 

• Sprioc 3 lena n-áirítear cur lena bhfuil déanta cheana féin le Cúla4 agus TG4 Foghlaim chun 

acmhainní oideachais a fhorbairt le húsáid sna bunscoileanna agus sna scoileanna 

iarbhunscolaíochta ionas go gcuirtear sárábhar oideachais de chuid TG4 ar fáil don lucht foghlama 

sa seomra ranga agus sa bhaile. 

• Sprioc 4 lena n-áirítear seirbhís nuachta do leanaí a fhorbairt agus a chur ar fáil. 

• Sprioc 7 lena n-áirítear maoin intleachta ar scoth an domhain a fhorbairt in Éirinn maidir le réimsí 

na hanamúlachta agus na cluichíochta trí choimisiúnú a dhéanamh ar ábhar úr anamúlachta do 

na dreamanna is óige i lucht féachana na leanaí agus slánchóiriú a dhéanamh ar chluichí agus ar 

fheidhmchláir cluichíochta le hacmhainní oideachais Gaeilge TG4. Tugtar san áireamh freisin 

infheistíocht in earnáil na léiritheoirí neamhspleácha in Éirinn agus san fhostaíocht agus i gcumas 

na ndaoine san earnáil sin ar na bealaí seo a leanas: ábhar nua do leanaí a choimisiúnú ón earnáil 

(go háirithe ábhar drámaíochta nach anamúlacht, ábhar oideachais, cláracha siamsaíochta, 

cláracha anamúlachta agus seirbhís nuachta do leanaí); athcheadúnas a cheannach maidir le 

hábhar de chuid na hearnála (ábhar a léiríodh tamall sách fada ó shin go bhfuil téarma an 

cheadúnas craolta imithe i léig); agus athghuthú go Gaeilge ar ábhar ón iasacht do lucht féachana 

na leanaí. 

• Sprioc 8 lena n-áirítear TG4 a chur i láthair go tréan láidir ar na hardáin thábhachtacha 

craolacháin, meán sóisialta agus ar líne ar fad. De réir mar a bhaineann le hardáin líneacha 

teilifíse, tugtar san áireamh leis sin seirbhís TG4+1 agus cainéal Cúla4 faoi leith do leanaí i 

nGaeilge a chur ar bun ar Saorview. 

 

 
 

 

 

 

 

25 Cuireadh faoi bhráid na Roinne Turasóireachta, Cultúir, Ealaíon, Gaeltachta, Spóirt & Meán i mí Meitheamh 2021. 

Aidhmeanna Seirbhíse Poiblí 

Tá cainéil Cúla4 agus TG4+1, mar a bheartaítear iad, ag teacht leis an gcuspóir maidir le  haidhmeanna 

seirbhíse poiblí TG4 mar a leagtar amach san Acht Craolacháin 2009 agus tábhachtach ionas gur féidir 

iad sin a thabhairt i gcrích. Áirítear ar an gcuid de na haidhmeanna a leagtar ar TG4 is mó a bhaineann 

le hábhar na haighneachta seo: 

• seirbhís craolacháin teilifíse náisiúnta, ar de ghné seirbhíse poiblí í, ar seirbhís saorchraolta í a 

bhunú, a chothabháil agus a oibriú (118 (1) (a)); 

• beidh cás ar leith aici do na hairíonna a shainíonn an cultúr sin agus go háirithe do na 

Gaeltachtaí (118 (2) (a)); 

• réimse cuimsitheach clár a sholáthar, as Gaeilge go príomha, a léireoidh éagsúlacht cultúir 

oileán na hÉireann uile agus a mbeidh ar áireamh ann cláir a sholáthróidh siamsa, eolas agus 

oideachas (118 (3) (a)); 

• freastal ar ionchais daoine ó gach aoisghrúpa sa phobal arb í an Ghaeilge a rogha teanga 

labhartha nó ar suim leo an Ghaeilge ar shlí eile (118 (3) (a)); agus 

• cláir nuachta agus cúrsaí reatha, as Gaeilge go príomha, a sholáthar (118 (3) (b)). 
 

Tiocfaidh cainéal Gaeilge faoi leith do leanaí agus cainéal TG4+1 go caoimh le punann seirbhísí TG4 agus 
fónfaidh siad do na haidhmeanna thuas a thabhairt i gcrích. 

4. An Fiúntas Poiblí le Tograí TG4 

4.1 Réamhrá 
 

Cuirtear sa chuid seo den aighneacht le hábhar a luaitear thuas (go háirithe an buneolas 

réamhráiteach agus an bhunchúis leis na tograí) ionas go leagtar amach anseo síos an tairbhe don 

phobal a thabharfaí i gcrích le cainéal faoi leith Cúla4 i nGaeilge do leanaí agus le cainéal TG4+1 ar 

ardán Saorview. 

Cuirtear i láthair an fiúntas /tairbhe a bheadh as na seirbhísí sin ag dreamanna éagsúla sa lucht 

féachana, ag an bpobal i gcoitinne agus ag TG4 mar eagraíocht.  Taispeáintear i measc nithe eile an 

fónamh a dhéanamh na seirbhísí maidir le riachtanais cultúir, teanga, oideachais agus sóisialta an 

phobail in Éirinn.  Leagtar amach freisin an dóigh a dtagann na seirbhísí beartaithe le creatchórais 

reachtaíochta agus rialacháin an AE. 

Cuirtear achoimre maidir le fiúntas poiblí Cúla4 i láthair i Léaráid 4.1 thíos agus an fiúntas poiblí a  

ghabhann le TG4+1 i Léaráid 4.9. 

Léaráid 4.1: Achoimre maidir leis an bhFiúntas Poiblí le Togra TG4 i ndáil le Cúla4 

4.2 Cúla4 - Fiúntas don Lucht Féachana 
 
Tabharfar tairbhe do dhreamanna éagsúla an lucht féachana i gcrích le 
Cúla4 faoi mar a léirítear go hachomair i Léaráid 4.2 thíos. 

 

 
Léaráid 4.2: Achoimre  maidir le Fiúntas Cúla4 do Dhreamanna Éagsúla an Lucht Féachana 

 

1. Díriú ar Dhream sa Lucht Féachana ar Bocht an Freastal atá á Dhéanamh orthu   

 

Le cainéal Gaeilge faoi leith Cúla4 do leanaí, tabharfaidh TG4 faoi sholáthar do dhream den lucht 

féachana nach ndéantar freastal mar is cóir orthu. Faoi láthair, fágtar bearnaí san ábhar cláracha a 

chuirtear ar fáil do leanaí, go háirithe san ábhar a chuirtear ar fáil do leanaí i nGaeilge - déantar faillí 

go háirithe maidir leis an aoisghrúpa 7-14 bliana d'aois maidir le hábhar tréitheach siamsúil i nGaeilge. 

Cuirfidh TG4 breis ábhair seirbhíse poiblí ar fáil atá uilechuimsitheach iléagsúil agus lena dtugtar san 

áireamh leanaí i bpobail mionlaigh nach furasta caidreamh a chothú leo.  Beidh sé ar an aon chainéal 

Gaeilge amháin do leanaí in Éirinn agus cuirfear réimse leathan iléagsúil seánra ar fáil do leanaí a 

labhraíonn Gaeilge. 

 
Beidh rogha níos fairsinge á chur ar fáil do leanaí trí chainéal faoi leith do leanaí a chur ar fáil, 

tráthanna craolta do leanaí a chur ar fáil ar phríomhchainéal TG4 chomh maith le hábhar atá dírithe 

ar an teaghlach ar fad, cláracha spóirt agus siamsaíochta san áireamh, ar phríomhchainéal TG4. 

 
2. Spás Sábháilte ag Leanaí 

 
Cuirfear cláracha ardchaighdeáin do leanaí ar fáil le cainéal Cúla4 mar ábhar siamsaíochta, oideachais 

agus eolais.  Beidh béim ar chláracha drámaíochta, grinn, siamsaíochta agus spóirt d'fhonn an ceangal 

le TG4 a chruthú agus a threisiú.  Cuirfear nuacht seirbhíse poiblí do leanaí ar fáil i nGaeilge ar Cúla4.  

Cuirfear bonn treise faoin gcainéal le hacmhainní digiteacha agus idirghníomhaíochta de scoth an 

domhain maidir le láithreáin gréasáin, Seinnteoirí agus ardáin eile ar líne TG4, cainéal YouTube TG4 

san áireamh. Cuirfear réimse leathan ábhair meán cumarsáide de chineálacha éagsúla ar fáil do leanaí 

chomh maith le spás sábháilte, iontaofa, eagraithe meán cumarsáide. 

Is cuid den bhunbheartaíocht faoin Treoir maidir le Seirbhísí Meán Cumarsáide Closamhairc agus faoi 

na cóid rialacháin maidir le cúrsaí craolacháin (faoi mar a leagtar amach i gCuid 4.6) spás sábháilte 

a chruthú do leanaí. Le cainéal faoi leith Cúla4 do leanaí, cuirfear spás faoi leith ar fáil d'ábhar do 

leanaí, gan ábhar nach ar leanaí atá sé á dhíriú a bheith ag leanúint go díreach ón ábhar do leanaí. 

Beidh sé saor freisin ó urraíocht agus ó fhógraíocht tráchtála ionas nach dtarlaíonn bearta cumarsáide 

tráchtála ag dul i gcion ar leanaí. 

 
3. Feiceann Leanaí an Saol sin acu féin á Léiriú in Ábhar Iléagsúil  

 
Mar a leagtar amach i gCuid 3.2.2, taobh amuigh de RTÉJr, is cainéil de chuid na Ríochta Aontaithe 

nó na Stát Aontaithe mórchuid mhór na gcainéal do leanaí atá á gcraoladh in Éirinn agus níl dóthain 

iléagsúlachta agus ionadaíochta i gceist leis an ábhar a chuireann siad sin ar fáil.  Tá de nós 

seanbhunaithe ag TG4, ina chraoltóir seirbhíse poiblí, dearcadh áitiúil a chur ar fáil i gcomhthéacs 

domhanda, go háirithe do theaghlaigh agus dá gcuid leanaí i bpobal na Gaeilge. Cinnteoidh TG4, mar 

chuid den chainéal Cúla4, go bhfeiceann leanaí na hÉireann an saol sin acu féin á léiriú ar an scáileán.  

Déanfaidh TG4 gné an chainéil a fhorbairt le láithreoirí rialta agus seónna bóthair ionas go dtugtar 

branda agus ábhar an chainéil chuig pobal áitiúil na Gaeilge agus chuig muintir na Gaeltachta ina 

gceantar féin. 

 
4. Fónamh do Theaghlaigh a labhraíonn Gaeilge 

 
Tá TG4 den tuairim go gcuirfidh infheistíocht a dhéanamh i gcainéal faoi leith Cúla4 do leanaí ar 

Saorview leis na seirbhísí meán cumarsáide do leanaí atá ar fáil in Éirinn agus gur beart chun sochair 

a bheidh ann d'fhonn a chinntiú go mbíonn ábhar seirbhíse poiblí i nGaeilge ar fáil go furasta agus go 

háisiúil ag na dreamanna is óige sa lucht féachana.  Cuirfear seirbhís fhorfheabhsaithe ar fáil leis an 

gcainéal do lucht labhartha na Gaeilge agus deis ag leanaí sa lucht féachana réimse níos fairsinge 

d'ábhar Gaeilge a thapú.  Féach uimhir 6 thíos maidir le breis eolais faoi thábhacht na seirbhíse seo 

do na teaghlaigh inarb í an Ghaeilge is gnách a labhraítear. 

 
5. Áisiúlacht Bhreise 

 
Déanfar maith, le cainéal faoi leith Cúla4 do leanaí a chur ar bun ar ardán Saorview, ó thaobh a 

fhurasta agus a áisiúla a bhíonn teacht ag leanaí agus ag teaghlaigh ar ábhar ardchaighdeáin i nGaeilge 

do leanaí, don sciar suntasach den lucht féachana a bhaineann úsáid as ardán Saorview. Is 

tábhachtach an t-ardán teilifíse Saorview in Éirinn agus redacted teaghlach sa tír atá taobh le 

Saorview amháin ó thaobh ardáin. 
 

Chomh maith le Saorview, bheadh an cainéal redacted  ar fáil i mbeagnach 100% de na teaghlaigh teilifíse  

mar chainéal faoi leith i nGaeilge do leanaí. 

 
Beidh Cúla4 á chraoladh ar feadh 14 uair a chloig sa lá ar an gcainéal nua faoi leith i gcomparáid le 

6.5 uair a chloig ar phríomhchainéal TG4 faoi láthair. Ciallaíonn sin go mbeidh 7.5 uair a chloig sa 

bhreis d'ábhar ardchaighdeáin Gaeilge á chur ar fáil gach lá do leanaí agus do theaghlaigh a labhraíonn 

an Ghaeilge. Tá tábhacht ar leith leis sin i gcomhthéacs na dtráthanna a mbíonn leanaí ag faire 

teilifíse.  Mar is léir ó Léaráid 4.3, bíonn níos mó leanaí ar fáil chun ábhar teilifíse a bhreathnú idir 

18.00 agus 20.00 sa tráthnóna ná ag aon am eile den lá, ach sin am nach féidir le TG4 ábhar do leanaí 

a thaispeáint faoi láthair mar gheall gur gá freastal ar lucht féachana níos ginearálta.  Cuirfidh cainéal 

Cúla4 ar chumas TG4 feabhas a chur ó thaobh áisiúlachta ar an teacht a bhíonn ag leanaí ar ábhar 

Gaeilge. 

Ligfear freisin do TG4 cainéal beo do leanaí a chur ar bun ar sheinnteoir TG4 ionas go mbíonn rogha 

eile ag leanaí maidir leis an ábhar a thapú. Leanfar freisin d'ábhar Cúla4 a chur ar fáil ar 

phríomhchainéal TG4, rud a chuireann arís eile ó thaobh áisiúlachta agus caoithiúlachta leis an teacht 

a bhíonn ag leanaí ar an ábhar. 

Nuair a bhíonn oiread sin roghanna maidir leis an ábhar a thapú, beidh teacht i bhfad níos fearr ar chainéal 
Gaeilge TG4 do leanaí. 

Léaráid 4.3: Céatadán na Leanaí atá ag faire Teilifíse i rith an Lae (2021, Foinse: TG4) 

 
 
 
 
 
 
 
 
 
 
 
 
 
 
 
 
 
 
 
 

 
6. Éileamh an Lucht Féachana a Shásamh 

Éileamh – An Lucht Féachana Náisiúnta 

Is léir ó thaighde neamhspleách go bhfuil fabhar le seirbhís teilifíse faoi leith i nGaeilge agus éileamh air a 
leithéid ag an lucht féachana náisiúnta – ní amháin ag dreamanna na Gaeilge sa lucht féachana. 

Rinne IPSOS MRBI suirbhé náisiúnta neamhspleách i mí Márta 2022 (i ndáil le 1,000 duine fásta in 

Éirinn). Rinneadh ualú ar na sonraí i gcomhréir le próifíl aitheanta an daonra de réir na meastachán 

is deireanaí ón bPríomh-Oifig Staidrimh agus tá an sampla iontaofa, le lámháil chúng earráide (+/-

3%) ar an leibhéal forghinearálta. Is léir ó thorthaí na suirbhéireachta náisiúnta seo go bhfuiltear i 

bhfabhar chainéal beartaithe Cúla4 agus go bhfuil éileamh air. 
 

 
 

Éileamh – Lucht Labhartha na Gaeilge 

 
Chomh maith leis an suirbhé ar an lucht féachana náisiúnta thuas, choimisiúnaigh TG4 suirbhé 

neamhspleách maidir le dearcadh lucht labhartha na Gaeilge ar chainéal faoi leith Cúla4.  Rinneadh 

an suirbhé seo i gcomhar le hOllscoil na hÉireann, Gaillimh (OÉG) i rith R1/R2 2022 agus léirítear arís 

eile go bhfuiltear i bhfabhar an chainéil bheartaithe agus go bhfuil éileamh air. Tugadh beagnach 500 

89% de na freagróirí ón lucht féachana náisiúnta a aontaíonn nó a aontaíonn go láidir gur 
tábhachtach an rud do phobal na hÉireann cainéal do leanaí i nGaeilge a bheith ar fáil saor ó 
tháille ar an aer. 

 
• 83% de na freagróirí a aontaíonn nó a aontaíonn go láidir go gcuideodh cainéal nua Cúla4 

lena chinntiú go mbeadh ábhar i nGaeilge do leanaí le tabhairt chun aire go furasta. 

 
• 80% de na freagróirí a aontaíonn nó a aontaíonn go láidir gurbh fhiúntach an caiteachas ar 

chistíocht do TG4 cainéal nua Cúla4 a chur ar bun. 

 
• 23% den lucht féachana náisiúnta a aontaíonn nó a aontaíonn go láidir go mbreathnódh na 

leanaí ina dteaghlach féin ar chainéal nua Cúla4 go rialta. 

freagra ar an suirbhé oscailte, le réimse sásúil ó thaobh na tíreolaíochta, le Cúige Laighean (Baile Átha 

Cliath san áireamh) ar an gcúige ba mhinice le 37%26. Is cainteoirí Gaeilge gach lá (87%) nó gach 

seachtain (8%) mórchuid na ndaoine a d'fhreagair an suirbhé le 32% as an nGaeltacht agus 68% as an 

nGalltacht. Bhí 73% de na freagróirí faoi bhun 45 bliana d'aois agus, dá réir sin, ag teacht leis an 

bpróifíl aoise maidir le tuismitheoirí leanaí óga.  Thug mórchuid na bhfreagróirí le fios go raibh leanaí 

acu ag dul chuig naíonra agus/nó ar an mbunscoil. 

 
Go hachomair, is léir go bhfuil freagróirí den tuairim go bhfuil gá le cainéal Cúla4 faoi leith agus go 

dtiocfadh tairbhe dáiríre dá bharr. Tá na figiúirí ard ar fud na gceantar ar fad ó thaobh na 

tíreolaíochta agus na ndreamanna éagsúla ó thaobh na déimeagrafaíochta.  Tugtar achoimre ar na 

príomhthorthaí (freagróirí a aontaíonn agus a aontaíonn go láidir) thíos agus déantar trácht níos mine 

ina dhiaidh sin. 

 

 

Mar a léirítear i Léaráid 4.4, tá 98% de na freagróirí ar fad a aontaíonn nó a aontaíonn go láidir gur 

tábhachtach an rud cainéal faoi leith a bheith ar fáil maidir le hábhar i nGaeilge do leanaí. Tá 

beagnach 99% de na freagróirí arb é Saorview an príomhbhealach féachana acu, a aontaíonn nó a 

aontaíonn go láidir gur tábhachtach sin. 

Tá 99% de na freagróirí a aontaíonn nó a aontaíonn go láidir gur tábhachtach an rud do phobal na 

hÉireann cainéal do leanaí i nGaeilge a bheith ar fáil saor ó tháille ar an aer (92% díobh de láidir den 

tuairim sin). 100% de na freagróirí arb é Saorview an príomhbhealach féachana acu, chomh maith le 

100% de na daoine a labhraíonn Gaeilge gach seachtain, a aontaíonn nó a aontaíonn go láidir leis sin. 

Maidir le hábhar breise i nGaeilge do leanaí, 99% de na freagróirí a aontaíonn nó a aontaíonn go láidir 

gur cheart ábhar breise closamhairc a bheith ar fáil i nGaeilge do leanaí agus 95% de na freagróirí a 

aontaíonn nó a aontaíonn go láidir go gcuideodh cainéal nua Cúla4 lena chinntiú go mbeadh ábhar 

Gaeilge do leanaí feiceálach i measc na gcainéal eile do leanaí (96% de na freagróirí arb é Saorview 

an príomhbhealach féachana acu a aontaíonn nó a aontaíonn go láidir leis sin). 

 
 

• 98% de na freagróirí a aontaíonn nó a aontaíonn go láidir gur tábhachtach an rud cainéal faoi 
leith a bheith ar fáil maidir le hábhar i nGaeilge do leanaí. 

 
• 99% a aontaíonn nó a aontaíonn go láidir gur tábhachtach an rud do phobal na hÉireann 

cainéal do leanaí i nGaeilge a bheith ar fáil saor ó tháille ar an aer. 

 
• 97% a aontaíonn nó a aontaíonn go láidir go mbeadh cainéal nua Cúla4 ina acmhainn mhaith 

oideachais agus foghlama ag leanaí. 

 
• 94% a aontaíonn nó a aontaíonn go láidir go mbeadh cainéal nua Cúla4 ina Spás Sábháilte ag 

leanaí. 

 
• 88% a aontaíonn nó a aontaíonn go láidir go mbeadh tóir ag na leanaí ina dteaghlach féin ar 

chainéal Cúla4 agus 94% a aontaíonn nó a aontaíonn go láidir go ngríosfaidís a gcuid leanaí 

chun féachaint air. 

 
• 96% de na freagróirí a aontaíonn nó a aontaíonn go láidir gurbh fhiúntach an caiteachas ar 

chistíocht do TG4 cainéal nua Cúla4 a chur ar bun. 

Léaráid 4.4: An Tábhacht le Cainéal Gaeilge faoi leith do Leanaí  

(% na bhfreagróirí a Aontaíonn nó a Aontaíonn go Láidir) 

 
 

Mar a léirítear i Léaráid 4.5, tá 97% de na freagróirí a aontaíonn nó a aontaíonn go láidir go 
mbeadh cainéal nua Cúla4 ina acmhainn mhaith oideachais agus foghlama ag leanaí  

(85% a aontaíonn go láidir). 

Tá 95% de na freagróirí a aontaíonn nó a aontaíonn go láidir go mbeadh cainéal nua Cúla4 ina fhoinse 

iontaofa maidir le hábhar ardchaighdeáin i nGaeilge. Bhí 97% de na freagróirí arb é Saorview an 

príomhbhealach féachana acu a aontaíonn nó a aontaíonn go láidir leis seo. 

Tá 94% de na freagróirí a aontaíonn nó a aontaíonn go láidir go mbeadh cainéal nua Cúla4 ina “Spás 

Sábháilte” ag leanaí (84% díobh a aontaíonn go láidir). Bhí 95% de na freagróirí arb é Saorview an 

príomhbhealach féachana acu a aontaíonn nó a aontaíonn go láidir leis seo. 

Tá 94% de na freagróirí a aontaíonn nó a aontaíonn go láidir go gcuirfí réimse níos iléagsúla ábhair do 

leanaí ar fáil le cainéal nua Cúla4 (78% díobh a aontaíonn go láidir). Níos mó ná 95% de na freagróirí 

arb é Saorview an príomhbhealach féachana acu a bhí den tuairim seo. 

 

 

Léaráid 4.5: Tuairimí Phobal na hÉireann maidir le Cainéal Cúla4 faoi leith 

(% na bhfreagróirí a Aontaíonn nó a Aontaíonn go Láidir) 

Ó thaobh úsáid ionchais as cainéal nua Cúla4: 
 

Mar a léirítear i Léaráid 4.6, tá 88% de na freagróirí a aontaíonn nó a aontaíonn go láidir go mbeadh 

tóir ag na leanaí ina dteaghlach féin ar an gcainéal. Tagann ardú ar an ráta seo go dtí 90% de na 

freagróirí arb é Saorview an príomhbhealach féachana acu agus 96% de na freagróirí a bhfuil leanaí in 

aois réamhscoile acu. 

 
Tá 84% de na freagróirí a aontaíonn nó a aontaíonn go láidir go mbreathnódh na leanaí ina dteaghlach 

féin ar chainéal nua Cúla4 go rialta. Tagann ardú ar an ráta seo go dtí níos mó ná 90% de na freagróirí 

arb é Saorview an príomhbhealach féachana acu agus 92% de na freagróirí a bhfuil leanaí in aois 

réamhscoile acu. 

 
Tá 94% de na freagróirí a aontaíonn nó a aontaíonn go láidir go ngríosfaidís a gcuid leanaí chun 

féachaint ar an gcainéal. Tagann ardú ar an ráta seo go dtí 97% de na freagróirí arb é Saorview an 

príomhbhealach féachana acu agus 97% de na freagróirí a bhfuil leanaí in aois réamhscoile acu. 

 

 

Tá 96% de na freagróirí a aontaíonn nó a aontaíonn go láidir gurbh fhiúntach an caiteachas ar chistíocht do 

TG4 cainéal nua Gaeilge do leanaí a chur ar bun (80% díobh a aontaíonn go láidir). Tagann ardú ar an ráta seo go 

dtí 98% de na freagróirí a bhfuil leanaí in aois réamhscoile acu agus 98% de na freagróirí arb é Saorview an 

príomhbhealach féachana acu. 

 

 
 

Léaráid 4.6: An Dóigh go mbainfí Úsáid as Cainéal Nua Cúla4  

(% na bhfreagróirí a Aontaíonn nó a Aontaíonn go Láidir) 



Príobháideach & Faoi Rún 
 

Lch 34 / 56 

 

 

 

4.3 Cúla4 - Fiúntas don Phobal i gCoitinne 
 

Chomh maith leis an bhfiúntas do dhreamanna éagsúla sa lucht féachana, tabharfar fiúntas do phobal 

na hÉireann i gcoitinne i gcrích le Cúla4 mar léirítear go hachomair i Léaráid 4.7. 

 

                                        
Léaráid 4.7: Achoimre maidir le Fiúntas Cúla4 don Phobal 

 

 
1. Acmhainn Oideachais 

 
Tabharfaidh cainéal faoi leith Cúla4 deis cur le hábhar oideachais TG4. Mar a luaitear thuas, tá ráta 

rí-ard 44% de na múinteoirí bunscoile ar fad, 80% de na múinteoirí i mbunscoileanna lán-Ghaelacha 

agus 250,000 dalta bunscoile ar fud na hÉireann a bhaineann úsáid go rialta as seinnteoir TG4 nó 

seinnteoir Cúla4 sa seomra ranga27. Anuas air sin, tá ábhar closamhairc do na bunscoileanna agus do 

na scoileanna iarbhunscolaíochta á chur ar fáil ar TG4 Foghlaim, tairseach ar líne TG4. 

 
Le cainéal faoi leith Cúla4, beifear in ann níos mó d'ábhar oideachais TG4 a chur ar fáil, ní amháin 

don fhoghlaimeoir sa bhaile, ach sa seomra ranga chomh maith agus beifear ag díriú go sonrach ar 

mhúinteoirí agus ar na scoileanna leis an acmhainn fhiúntach oideachais seo. Ar an gcuma sin, agus 

le hacmhainní eile oideachais de leithéid TG4 Foghlaim, leanfaidh TG4 de bhonn treise a chur faoi 

fhoghlaim na Gaeilge agus faoi oidhreacht teanga na hÉireann.  Tagann an cainéal beartaithe le 

cuspóir TG4 oideachas trí Ghaeilge agus foghlaim na teanga a chur chun cinn d'fhonn fónamh don 

Ghaeilge a bheith faoi bhláth go fadtéarmach. 

 
Mar a luaitear i gCuid 4.2 (féach Léaráid 4.5), tá 97% de na freagróirí (agus 97% de na freagróirí a bhfuil 

leanaí in aois réamhscoile acu san áireamh) a aontaíonn nó a aontaíonn go láidir go mbeadh cainéal nua faoi 

leith Cúla4 ina acmhainn mhaith oideachais agus foghlama ag leanaí (85% díobh a aontaíonn go láidir). 

 
 
 

 
27 Taighde de chuid Red C, R4 2020. 

2. Cuidiú le Múnlú na nDaoine Óga 

 
Mar a leagtar amach i gCuid 2, i rith na mblianta sin is mó a dtarlaíonn an leanbh a mhúnlú, tráth a 

mbíonn an meon agus an tuairimíocht ag leanaí ina leith féin, i leith dhaoine eile agus i leith an tsaoil 

ina dtimpeall á dtabhairt chun cinn, tá tionchar á imirt orthu ag a dtaithíonn siad ar líne. Le cainéal 

Cúla4 cuirfear ábhar ardchaighdeáin ar fáil ar chainéil den ghnáthchineál, chomh maith le spásanna 

sábháilte breise agus ardáin ar líne, ionas go n-imrítear tionchar sochrach ar fhorbairt an linbh.  Beidh 

san áireamh le lón ábhair an chainéil, ábhar ardchaighdeáin oideachais agus siamsaíochta, scéalta 

agus lón ábhair ina dtugtar léargas fabhrach ar shaol leanaí na hÉireann féin, agus nuacht seirbhíse 

poiblí i nGaeilge do dhaoine óga. Tá tábhacht faoi leith le seirbhísí nuachta atá neamhspleách 

neamhchlaon, agus a chuirtear i láthair do leanaí ar bhealach oiriúnach, maidir le cuidiú le 

leanaí agus daoine óga teacht chun cinn ina saoránaigh eolasacha.  Is léir ó thaighde de chuid Ofcom 

go measann 86% de lucht féachana óg (12-15 bhliana d'aois) a bhaineann leas as an BBC mar fhoinse 

nuachta, gur tábhachtach an fhoinse atá ann; measann 85% go gcuidíonn sé leo a bhfuil ar siúl ar an 

domhan seo a thuiscint; agus, measann 83% go gcuirtear nuacht ar fáil dóibh atá iontaofa28. Is léir ó 

thorthaí taighde freisin go léirítear comhthéacs chultúr na ndaoine óga sa lucht féachana ar na meáin 

chumarsáide seirbhíse poiblí agus go gcothaítear sainiúlacht, féiniúlacht agus saoránacht29. 

 
Is díol suime gur tharla ceiliúradh 50 bliain ar an aer Newsround (clár nuachta an BBC do leanaí) i mí 

Márta 2022.  Tugtar chun aire go n-eascraíonn oidhreacht leithchéad bliain ón smaoineamh simplí an 

nuacht a mhíniú do leanaí.  Dúirt Edward Barnes, an té a chuir Newsround ar bun gurbh é a bhí uaidh go 

mbraithfeadh na leanaí gurbh é a gcuid nuachta féin a bhí sa nuacht. Chruthaigh sé an clár mar go raibh 

imní air nach raibh oideachas á chur ar na leanaí faoina raibh ar siúl sa saol ina dtimpeall agus ba 

mhian leisean clár nuachta a chur ar siúl ar a mbreathnódh na daoine óga.  Thug sé chun aire chomh 

maith go raibh “massive amount of stories that go unreported which affect children……are of 

particular interest to children and should be given a huge priority”. Tá aisling den chineál céanna ag 

TG4 – is mian linn go mbeadh clár nuachta Gaeilge do leanaí ar fáil atá ina dhíol spéise acu agus a 

chothaíonn caidreamh acu leis an bpobal ina dtimpeall agus leis an saol mór. 

 
3. Sofheictheacht Ábhar Gaeilge do Leanaí 

 
Cuirfidh cainéal Cúla4 leis an réimse ábhair a bhíonn ar fáil do leanaí i nGaeilge agus lena áisiúla a 

bhíonn teacht air. Is tábhachtach an rud ag sciar suntasach den lucht féachana a úsáideann Saorview 

go gcuirfí cainéal faoi leith Cúla4 do leanaí i nGaeilge ar bun ar an ardán sin. Saorview an t-ardán 

teilifíse is mó in Éirinn agus an t-ardán seirbhísí poiblí. Tá Saorview ag 37% de na teaghlaigh teilifíse 

in Éirinn agus tá 12% de na teaghlaigh teilifíse in Éirinn atá taobh le Saorview amháin mar chóras 

teilifíse. Fágfaidh cainéal Cúla4 do leanaí ar Saorview, chomh maith le hardán Virgin Media (agus, go 

meántéarmach, ar ardán Sky Ireland), gur feiceálaí ábhar Gaeilge do leanaí i measc a bhfuil de 

chainéil Béarla do leanaí ar ardáin dhigiteacha teilifíse. Déanfar fónamh fiúntach maidir le 

hiléagsúlacht na meán cumarsáide in Éirinn trí réimse níos forleithne d'ábhar Gaeilge a chur ar fáil 

do leanaí. 

 
4. Ceangal leis an nGaeilge 

 

Tá TG4 den tuairim, le Cúla4 mar acmhainn oideachais agus siamsaíochta, agus le hábhar breise 

ardchaighdeáin siamsúil i nGaeilge ar fáil ag leanaí, nach é amháin go gcuirfear dlús le ceangal 

chainteoirí óga Gaeilge leis an teanga, cothófar freisin cainteoirí óga nua Gaeilge. 

 
Fágfaidh cainéal Cúla4 cúnamh taca níos mó ag teaghlaigh atá ag tógáil na clainne le Gaeilge agus ar 

mian leo an Ghaeilge a chur chun cinn mar phríomhtheanga an teaghlaigh.  Cuideoidh Cúla4 le 

sóisialú na Gaeilge a chothú agus tumadh sa Ghaeilge a chruthú do leanaí óga. Trí chláracha teilifíse 

Gaeilge a chraoladh, feicfear do na leanaí gur beo an teanga an Ghaeilge agus go bhfuil feidhm léi i 

ngach líonra sóisialta, sa bhaile agus in ionaid eile taobh amuigh den scoil. 

Spreagtar leanaí agus daoine óga le Gaeilge a úsáid, chomh maith le deiseanna a thabhairt maidir le 

foghlaim na teanga agus forbairt na teanga. Fónann cainéal Cúla4 freisin maidir le haidhmeanna le 

Straitéis 20 Bliain an Rialtais don Ghaeilge 2010-2030 – cuidítear le normálú na Gaeilge i measc an 

phobail, le líon na gcainteoirí óga Gaeilge a ardú agus leis an nGaeilge a chur chun cinn ina teanga beo i 

gcomhthéacs nua-aimseartha na linne seo. 

 
5. Earnáil na Léiritheoirí & Cumas na nDaoine sa Tionscal 

 
Déanfaidh cainéal Gaeilge beartaithe Cúla4 do leanaí maith freisin maidir le tionscal na 

cruthaitheachta sna réigiúin in Éirinn.  Cé go raibh dúthracht atreisithe TG4 maidir le léiriúchán do 

leanaí agus do dhaoine óga le cúig bhliana anuas tairbheach ag earnáil na léiritheoirí neamhspleácha 

in Éirinn, is é an bac is mó roimh fhorás an scála beag agus an neamhfhorbairt a bhain le fada le léiriú 

teilifíse do leanaí agus do dhaoine óga in Éirinn.  Tarlóidh níos mó ná dúbailt ar na huaireanta a chloig 

d'ábhar a chuireann TG4 ar fáil do leanaí nuair a chuirtear cainéal Gaeilge faoi leith Cúla4 ar bun 

agus beidh gá le hinfheistíocht bhreise ó TG4 in ábhar coimisiúnaithe agus i seirbhísí athghuthaithe ó 

earnáil na léiritheoirí neamhspleácha. 
 

Tabharfaidh an infheistíocht sin deis cumas na ndaoine a fhorbairt ar fud na hearnála ar fad, go 

háirithe maidir le hábhar do leanaí agus do dhaoine óga a léiriú, réimse ina dtarlaíonn easnamh 

scileanna mar gheall ar nósanna an ré atá caite.  Beidh toradh fónta aige sin ar thionscail na 

cruthaitheachta agus ar dhaoine atá cumasach i mbun cruthaitheachta in Éirinn. Ní amháin go 

gcuirfidh infheistíocht TG4 le líon na bpost, cuirfear leis na scileanna, le gnéithe bonneagair agus le 

hacmhainn léiriúcháin i ndáil le cláracha drámaíochta, siamsaíochta agus oideachais a léiriú i réigiúin 

na hÉireann. 
 

Leagtar amach an tionchar a eascróidh ó chainéal beartaithe Cúla4 ar earnáil na 

léiritheoirí neamhspleácha i gCuid 5.4. 

 
Luann SPI, eagraíocht ionadaíochta earnáil na léiritheoirí neamhspleácha, go neamhbhalbh go n-

aontaítear le cainéal Gaeilge nua faoi leith do leanaí a bheidh dírithe ar sheirbhís nuachta i nGaeilge 

do leanaí, ar ábhar siamsa agus eolais, ar scannáin agus ar chláracha drámaíochta Cúla4 etc. Tá níos 

mó ná 150 ball i gcomhlacht ionadaíochta seo na léiritheoirí neamhspleácha a bhaineann le réimse 

na scannánaíochta, na teilifíse agus na hanamúlachta in Éirinn. Mar a luaitear sa litir in Aguisín 1, 

aontaíonn agus seasann SPI le togra TG4 maidir le cainéal faoi leith Cúla4 agus bheadh fáilte roimh 

thacaíocht oifigiúil leis an ní ar a dtugann an eagraíocht forscálú agus forbairt den nuáil ar earnáil na 

Gaeilge in Éirinn.  Áitítear i litir SPI go mbeadh fiúntas le cainéal Cúla4 ar na cúiseanna seo a leanas: 

 
• TG4 an t-aon Fhoilsitheoir Craolacháin in Éirinn a choimisiúnaíonn iomlán an ábhair ó earnáil na 

léiritheoirí neamhspleácha agus, dá réir sin, tarraingeoidh cistíocht agus infheistíocht bhreise i 

gcainéal faoi leith do dhaoine óga go gcuirfear bonn treise agus foráis faoin earnáil.  Áirítear ar 

an earnáil léiritheoirí a mbronntar gradaim orthu, lucht fiontraíochta agus cruthaitheachta atá 

lonnaithe sna réigiúin den chuid is mó agus a chruthaíonn saothar den uile chineál seánra, le 

teann ceiliúradh a dhéanamh i nGaeilge ar chultúr, ealaín, spórt agus eile na hÉireann. 

 
• TG4 an phríomhfhoinse caiteachais in earnáil na léitheoirí neamhspleácha Gaeilge agus an t-aon 

fhoinse seasmhach leanúnach ag lucht féachana na Gaeilge maidir le lón ábhair sa teanga sin. Ba 

dheacair áibhéil a dhéanamh maidir le príomhthábhacht TG4 maidir le hinfheistíocht in ábhar úr 

Gaeilge do dhreamanna faoi leith sa lucht féachana. 

 
• Is dóigh le SPI go mbeadh buntáistí suntasacha ag togra TG4 maidir le Cúla4 don earnáil agus don 

fhorbairt ar an earnáil, go háirithe ó thaobh dul i ngleic leis an easnamh maidir le hábhar do 

leanaí a choimisiúnú in Éirinn agus go fadtéarmach le saineolas a chothú in earnáil na 

léiritheoirí neamhspleácha i mbun ábhar do leanaí a chruthú. 

• Tharraingeodh níos mó ábhair a chur ar fáil do leanaí i nGaeilge buntáistí suntasacha maidir le 

tuiscint agus cur in iúl cultúrtha i measc leanaí i dteaghlaigh Gaeilge, chomh maith le buntáistí 

iontacha oideachais do leanaí i dteaghlaigh Béarla. 

 
• Is géire an gá ná aon tráth go dtí seo ardán sábháilte a chur ar fáil do leanaí agus do thuismitheoirí 

maidir le hábhar oiriúnach a aimsiú.  Leis an mborradh faoi sheirbhísí meán cumarsáide ar líne 

agus seirbhísí de leithéid You Tube, tarlaíonn gur deacra teacht ar ábhar iontaofa a thagann faoi 

chóras rialúcháin.  Bheadh cainéal faoi leith atá dírithe ar leanaí, agus a thagann faoi bhranda 

chraoltóir seirbhíse poiblí, ina mhaolú imní ag tuismitheoirí agus ag feighlithe ó tharla ábhar á 

fhéachaint ag na leanaí a cheadaítear de réir rúibricí arna leagan síos ag craoltóir státurraithe. 

Is ríthábhachtach an ní sin i gcomhthéacs thimpeallacht na meán cumarsáide sa lá atá inniu ann. 
 

6. Bonn Treise faoi Chultúr & Scéalaíocht na hÉireann 

 
Mar ghné den chainéal nua Cúla4, cuirfidh TG4 ábhar drámaíochta ar fáil do leanaí réamhscoile agus 

do leanaí bunscoile níos sine ná sin, chomh maith le cláracha ardréime drámaíochta do dhaoine fásta 

óga sa lucht féachana.  Déanfaidh TG4 infheistíocht freisin maidir le tograí úra anamúlachta a 

choimisiúnú lena ritheann dearcadh sainiúil agus tréithe eile de chuid na hÉireann. Cuideoidh an 

infheistíocht seo i ndrámaíocht úr ardchaighdeáin agus in ábhar úr anamúlachta do chainéal Cúla4 le 

scéalaíocht na hÉireann do leanaí agus gnéithe de chultúr na hÉireann a chaomhnú. 

 

Beidh cainteoirí óga Gaeilge agus daoine cumasacha de chuid na hÉireann le feiceáil ar an scáileán 

le cláracha nua a léirítear ar coimisiún do Cúla4. Déanfar gné an chainéil a fhorbairt le láithreoirí 

rialta agus tabharfar an cainéal freisin chuig pobal na Gaeilge agus na Gaeltacht ina gceantar féin.  

Le sraitheanna de leithéid Is Mise agus Mo Shaol do Shaol ar Cúla4 cruthófar ceap aithrise ardaidhme 

ar an scáileán do leanaí a labhraíonn Gaeilge agus léireofar an Ghaeilge in úsáid mar ghnáth-theanga 

i mbun ghnáthchúrsaí an lae. 

 

4.3.1 Aontú Pháirtithe Leasmhara Gaeilge agus Oideachais leis an Togra  

 
Tá TG4 den tuairim gur beart chun sochair infheistíocht a dhéanamh i gcainéal faoi leith Cúla4 do 

leanaí mar bheart a chuideoidh lena chinntiú go gcothaítear ceangal ag leanaí leis an nGaeilge ó 

bhlianta na luathóige. Luann na príomhghrúpaí páirtithe leasmhara maidir leis an nGaeilge agus le 

cúrsaí oideachais go neamhbhalbh go bhfuil siad i bhfabhar chainéal teilifíse faoi leith i nGaeilge do 

leanaí. Leagtar sin amach i sraith litreacha urraíochta a cheanglaítear leis an aighneacht seo in Aguisín 

1. 

 
Is iad na páirtithe leasmhara sin maidir leis an nGaeilge agus cúrsaí oideachais: Conradh na Gaeilge; 

Tuismitheoirí na Gaeltachta; agus, Gaeloideachas. Is léir óna gcuid litreacha go mbeadh fiúntas le 

cainéal Cúla4 ar leith mar gheall ar na cúiseanna seo a leanas: 

 
1. Ba cheart cúnamh níos fearr a bheith ar fáil don teaghlach ina bhfuil an chlann á dtógáil le Gaeilge  

- chuideodh cainéal faoi leith Cúla4 i nGaeilge do leanaí ina leith sin. Léirigh Tuismitheoirí na 

Gaeltachta go háirithe, go rabhthas go tréan i bhfabhar Cúla4 a chur ar bun ina chainéal Gaeilge 

faoi leith do leanaí agus do dhaoine óga. Is í sin an eagraíocht náisiúnta Gaeltachta a chuireann 

cúnamh taca ar fáil do theaghlaigh atá ag tógáil na clainne le Gaeilge sa Ghaeltacht nó ar mian 

leo sin a dhéanamh; déanann an eagraíocht freastal ar isteach is amach le 12,000 teaghlach. 

Iarrann an eagraíocht moltaí ó na baill go rialta faoi thionscnaimh a chuideodh le teaghlaigh an 

chlann a thógáil le Gaeilge.  Ar cheann de na moltaí a chuirtear chun cinn go minic agus go rialta 

bíonn cainéal Gaeilge faoi leith do leanaí. 

 
2. Ba cheart cainéal Cúla4 ar leith a bheith ar fáil chun cláracha Gaeilge, an chéad teanga oifigiúil 

in Éirinn de réir Bhunreacht na hÉireann, a chur ar fáil an tráth a n-oireann sin do leanaí na tíre 

agus a bhfuil a gcuid tuismitheoirí toilteanach iad a bheith ag faire na teilifíse. 

3. Is mór ag teaghlaigh na Gaeltachta ábhar ardchaighdeáin TG4.  Ina ainneoin sin, ní bhíonn an 

tseirbhís do leanaí ar fáil ar an teilifís ach amháin ag tráthanna áirithe den lá agus ba cheart go 

mbeadh teacht air ar aon toirt, go háirithe ag leanaí óga, nach móide úsáid á bhaint acu as 

seirbhísí ar líne. 

 
4. I rith thréimhse eisceachtúil ón mbliain 2020 ar aghaidh, tráth a raibh na scoileanna dúnta ar 

feadh tréimhsí fada, bhí ardfhiúntas le Cúla4 ar Scoil mar acmhainn ag leanaí a thug deis dóibh 

leanúint i mbun a foghlama trí Ghaeilge agus iad sa bhaile.  Is é a léiríonn figiúirí an lucht 

féachana maidir le Cúla 4 ar Scoil go bhfuil éileamh ar bhreis ábhair do leanaí agus do dhaoine 

óga. 

 
5. Is é a chuirtear roimh Ghaeloideachas sealbhú agus sóisialú na Gaeilge a chothú trí scolaíocht lán-

Ghaeilge, ón oideachas réamhscolaíochta go dtí an t-oideachas iarbhunscolaíochta, ar fud na tíre. 

Meastar aidhmeanna Cúla4 a bheith ag teacht go  dlúth le haidhmeanna na heagraíochta, maidir le 

háis oideachais agus le “sóisialú” na Gaeilge araon. Trí chláracha teilifíse a thaispeáint ina léirítear 

an Ghaeilge ina teanga shóisialta taobh amuigh den seomra ranga (mar shampla, léirítear an 

Ghaeilge á húsáid ag carachtair mar ghnáth-theanga cumarsáide idir cairde), léirítear do leanaí gur 

teanga bheo an Ghaeilge agus go mbíonn sí in úsáid i líonraí sóisialta taobh amuigh de thimpeallacht 

na scoile.  Cuirtear gnáis teanga chun cinn agus spreagtar daoine óga chun an Ghaeilge a úsáid, 

chomh maith le deiseanna a chur ar fáil an teanga a fhoghlaim agus an cumas inti a fhorbairt. 

 
6. Bíonn leas do-áirithe as cláracha Cúla4 ag múinteoirí sa seomra ranga agus cuirtear áiseanna 

foghlama ar fáil leo a bhaineann le réimse leathan de na hábhair scoile agus modhanna foghlama 

atá spleodrach taitneamhach ag daoine óga. 

 
7. Cuidíonn cláracha teilifíse i nGaeilge do leanaí le tuismitheoirí níos mó Gaeilge  a úsáid sa bhaile 

agus spreagtar suim an phobail sa Ghaeilge, sna scoileanna lán-Ghaeilge agus sna scoileanna 

Gaeltachta a bhaineann leis an eagraíocht seo. 

 
8. Tá muinín ag tuismitheoirí as an tseirbhís agus as an réimse ábhair a chuirtear ar fáil ar Cúla4, 

agus meastar gur spás sábháilte ag leanaí é. Táthar den tuairim gur mhór an tairbhe don phobal 

Cúla4 a bheith ar bun ina chainéal faoi leith ar Saorview. 

 
9. Tugadh chun suntais chomh maith go bhfuil  RTÉJr ar bun mar chainéal Béarla faoi leith do leanaí 

ar Saorview agus, ar mhaithe leis an gcothroime idir an dá chraoltóir seirbhíse poiblí náisiúnta agus 

tábhacht na Gaeilge mar phríomhtheanga oifigiúil na tíre a léiriú, gur chóir cainéal faoi leith Cúla4 i 

nGaeilge a bheith ar fáil freisin ar Saorview – ardán seirbhíse poiblí na hÉireann. 

 

 

 

 

 

 

 

 

 

 

 

 

 

 

28 News Consumption in the UK, Ofcom, 2020. 
29 Transforming Markets for Children’s Television Industries, Steemers & Potter, 2019. 

4.4 Cúla4 - Fiúntas do TG4 

 
Chomh maith le fiúntas don lucht féachana agus don phobal i gcoitinne, beidh fiúntas do TG4 freisin as 
cainéal faoi leith Cúla4 do leanaí i nGaeilge a chur ar bun, faoi mar a leagtar amach go hachomair i Léaráid 
4.8. 

Léaráid 4.8: Achoimre maidir le Fiúntas do TG4 

 

                                

1. An Dualgas Seirbhíse Poiblí a Chomhlíonadh 

 
Cuirfidh cainéal faoi leith do leanaí i nGaeilge le punann seirbhísí TG4 agus déanfar fónamh breise do 

chuspóirí seirbhíse poiblí TG4 a thabhairt i gcrích.  Leis an tseirbhís bheartaithe, cuirfear forfheabhas 

ar an tseirbhís a chuirtear ar fáil do leanaí a labhraíonn Gaeilge, cuideofar le cainteoirí óga Gaeilge 

agus beidh teacht níos forleithne ar ábhar ardchaighdeáin iontaofa TG4 do leanaí.  Mar a luaitear i 

gCuid 4.2, is léir ó shuirbhé neamhspleách ar líon gar do 500 freagróir de chuid phobal na Gaeilge go 

bhfuil: 94% de na freagróirí a aontaíonn nó a aontaíonn go láidir go gcuirfí réimse níos iléagsúla ábhair 

do leanaí ar fáil le cainéal nua Cúla4; agus, 95% de na freagróirí a aontaíonn nó a aontaíonn go láidir 

go gcuideodh cainéal nua Cúla4 lena chinntiú go mbíonn ábhar Gaeilge do leanaí feiceálach i measc 

na gcainéal eile do leanaí. Is léir ó shuirbhé ar an lucht féachana náisiúnta go bhfuil 83% de na 

freagróirí a aontaíonn nó a aontaíonn go láidir go gcuideodh cainéal nua Cúla4 lena chinntiú go 

mbeadh ábhar Gaeilge do leanaí le tabhairt chun aire go furasta. 

 
2. Ardú maidir leis an Sciar / Aird an Lucht Féachana 

 
Cuirfidh cainéal faoi leith Cúla4 ar chumas TG4 cur leis an réimse de lucht féachana na leanaí a 

dtarraingítear a n-aird agus leis an sciar den lucht féachana sin ag tráthanna faoi leith. Rinneadh 

scrúdú maidir le feidhmiú RTÉjr ar ardán Saorview agus le feidhmiú ábhar cláir Cúla4 ar na hardáin 

ar fad, líneach agus neamhlíneach, d'fhonn bonn a chur faoin réamh-mheastachán seo. 
 

redacted Is maith a chruthaítear leis seo agus is léiriú é ar a bhféadfaí a bhaint amach ó thaobh 

iomlán airde agus an sciar den lucht féachana le Cúla4 arna chur in éineach le lucht féachana na 

leanaí ar phríomhchainéal TG4. redacted redacted 
 

Bunaithe ar na figiúirí seo, ar an infheistíocht bhreise in ábhar ardchaighdeáin a thabhairt san áireamh 

(maille le breis margaíochta), meastar go dtarraingeoidh cainéal faoi leith Cúla4 aird redacted 

leanaí ar an meán ar ardán Saorview agus redacted. Mar is léir ó na figiúirí faoin dul i gcion agus faoin 

sciar de lucht féachana na leanaí i ndáil le RTÉ2 agus RTÉJr a chuirtear i láthair in Aguisín 2 leis an 

aighneacht seo, bheifí ag súil go dtarlódh toradh cumaisc chun sochair maidir le líon na ndaoine a 

dtarraingítear a n-aird ar TG4 agus leis an sciar den lucht féachana ag tráthanna faoi leith arna n-

áireamh in éineacht ar na hardáin teilifíse líneacha mar gheall ar chainéal faoi leith Cúla4 do leanaí 

a chur ar bun ar  Saorview (agus a leathnú ar Virgin Media agus Sky Ireland ina dhiaidh sin). Ardófar 

an céatadán den lucht féachana a dtarraingítear a n-aird gach seachtain ar an meán go dtí redacted 

mar gheall ar chainéal Cúla4, agus mar gheall ar chainéal TG4+1 freisin, taobh istigh de thréimhse trí 

bliana (agus go dtí  redacted ar an meán maidir le haird a tharraingt gach seachtain sna teaghlaigh 

inarb é ardán Saorview an príomhbhealach teilifíse, redacted 
 

Cuirfear freisin leis gceangal neamhlíneach ag an lucht féachana le TG4.  Ní mheastar go dtarlóidh 

aon chuid den lucht féachana a athróidh ó na hardáin neamhlíneacha agus ó na Seinnteoirí de thoradh 

ar chainéal faoi leith Cúla4 a chur ar bun. Go deimhin, bheifí á thuar go dtarlóidh ardú ar an lucht 

féachana ar na hardáin neamhlíneacha agus ar na Seinnteoirí (Seinnteoir Cúla4 agus Seinnteoir TG4). 

Mar shampla, is léir ó shaothar taighde neamhspleách go mbaineann isteach is amach le 17,000 oide 

agus 250,000 dalta bunscoile úsáid go rialta cheana féin as seinnteoir TG4 nó seinnteoir Cúla4 sa 

seomra ranga30. Tá de sprioc, faoin tríú bliain de Cúla4 a bheith ar bun ina chainéal faoi leith, a 

thabhairt go n-ardaítear líon na múinteoirí bunscoile go 20,000 agus líon na ndaltaí bunscoile go dtí 

beagnach 300,000 (beagnach 53% de na múinteoirí bunscoile agus de na daltaí bunscoile ar fad).  

Déanfar fónamh ina leith sin le Comhardaitheoir TG4 Foghlaim (Oideachas) a cheapadh d'fhonn forás 

maidir le hábhar oideachais TG4 agus lucht féachana TG4 a chur chun cinn le Cúla4. 
 

Tá á thuar go dtiocfaidh forás 10% in aghaidh na bliana ar líon an lucht féachana neamhlíneach i 

réimsí eile, agus ábhar breise nua tarraingteach ina shiocair leis sin chomh maith le Cúla4 a bheith 

níos feiceálaí mar sheirbhís líneach.   Tharlódh dá réir sin seirbhísí neamhlíneacha Cúla4 ag tarraingt 

aird an lucht féachana ar leibhéal físeáin a bhreathnú suas le 700k uair sula mbíonn trí bliana caite. 

 
Déanfaidh TG4 freisin lucht féachana na leanaí a leathnú.  Faoi láthair, tarraingíonn Cúla4 aird níos 

mó den lucht féachana i measc leanaí réamhscoile agus na leanaí is óige ar an mbunscoil.  Mar 

shampla, sa bhliain 2021, redacted De thoradh ar an togra géarchúiseach maidir le hábhar 

ardchaighdeáin siamsa agus eolais, drámaíochta, siamsaíochta agus anamúlachta chomh maith le 

seirbhís nuachta do leanaí ar chainéal faoi leith Cúla4, tá TG4 ag féachaint le sciar níos mó den aoisghrúpa 

7-12 bhliain d'aois, nach ndéantar freastal dóthanach faoi láthair orthu, a mhealladh.  Tá de chuspóir 

ag TG4 cur leis an gcéatadán de leanaí 7-12 bhliain d'aois a dtarraingítear a n-aird gach seachtain ar 

an meán ar Saorview, a ardú go dtí redacted in imeacht trí bliana redacted 
 

3. Bunús le Caidreamh Feadh Saoil ag an Lucht Féachana le TG4  

 
Trí chur le seirbhísí TG4 do leanaí, beidh caidreamh níos dlúithe le lucht féachana óg á chothú agus 

lucht féachana feadh saoil do TG4.  Cuideoidh sin le ceangal leanaí leis an nGaeilge a chothú i rith 

bhlianta na luathóige.  Beidh bunús freisin le ceangal feadh saoil a chothú le TG4.  Ní foláir 

inbhuanaitheacht TG4 a chinntiú go fadtéarmach agus a chinntiú go mbíonn dáimh le TG4 ag muintir 

na hÉireann agus ag na glúnta óga atá ag éirí aníos i dtimpeallacht na meán cumarsáide domhanda. 

 
4. Luach an Airgid & Éifeachtúlacht 

 
Tabharfar luach an airgid agus éifeachtúlacht i gcrích le cainéal faoi leith Cúla4 do leanaí a chur ar 

bun.  Beidh an costas a ghabhann leis an gcainéal a chur ar bun i bhfad níos ísle ná mar a bheadh ar 

sheirbhís dá leithéid á chur ar bun ag craoltóir nua ar an margadh (féach Cuid 6). 

 
Ní thugtar san áireamh le costas sheirbhís Cúla4 ach na costais sin a thagann sa bhreis ar an gcostas 

oibriúcháin agus ar an gcostas caipitil faoi láthair.  Ní thugtar san áireamh an costas a bhaineann leis 

an ábhar do leanaí atá á chur ar fáil cheana féin (féach Cuid 6) ag TG4 ar an bpríomhchainéal ná na 

hacmhainní breise léiriúcháin / sceidil do leanaí (láithreoirí nua Cúla4, Bainisteoir nua Cúla4 agus 

Comhordaitheoir [Oideachais} nua TG4 Foghlaim)  ná margaíocht Cúla4 (athnuachan ar bhranda Cúla4 

agus cló nua ar an mbranda ar an aer). Ní thugtar san áireamh leis an gcostas ach oiread an costas 

caipitil a ghabhann le gnéithe den infreastruchtúr craolacháin ná fearas de chuid na gcóras a úsáidtear 

maidir le seirbhísí neamhlíneacha Cúla4 agus seinnteoir Cúla4 faoi láthair. 

 
Cuirfidh TG4 le líon an lucht féachana agus leathnófar an réimse den lucht féachana a dtarraingítear 

a n-aird ar an gcainéal agus ar ábhar seirbhíse poiblí i nGaeilge.  Cuirfidh sin dá réir le héifeachtúlacht 

na seirbhíse.  Ainneoin infheistíocht bhreise i seirbhísí Gaeilge do leanaí, tiocfaidh ísliú idir redacted 

ar chostas uair a chloig craolacháin TG4 (ach uaireanta craolta Cúla4 ar phríomhchainéal TG4 a chur 

as an áireamh), faoi mar a léirítear in Tábla 4.1 thíos. Tiocfaidh ísliú ar an gcostas in aghaidh dhuine 

den lucht féachana ó redacted ar an lucht féachana atá á thuar maidir le Cúla4 a thabhairt san 

áireamh. 
 

Tábla 4.1: Réamh-mheastachán maidir le Costas Uair a Chloig Craolacháin agus Costas Uair a Chloig 
Daoine sa Lucht Féachana (Leagan Folachais) 

 
 2020 2021 Réamh-

mheastachán (ar 

Cúla4 

a bheith bliain 
iomlán ar bun) 

Costas in aghaidh Uair Craolacháin – na 
hUaireanta Craolacháin ar fad  

 

   

Costas in aghaidh Uair Lucht Féachana (gan 
uaireanta RTÉ a áireamh) 

   

 
 
 

   

30 Arna bhunú ar thaighde de chuid Red C (2020) agus 37,839 múinteoir bunscoile le 15 dalta ar an meán in aghaidh an mhúinteora  
(An Roinn Oideachais). 

4.5 An Fiúntas Poiblí le Cainéal TG4+1 ar Saorview 

 
Tabharfar fiúntas poiblí i gcrích le cainéal TG4+1 faoi mar a leagtar amach go hachomair i Léaráid 4.9 agus a 
phléitear thíos ina dhiaidh sin. 

Léaráid 4.9: Achoimre maidir le Fiúntas Poiblí TG4+1 

                                 
1. Cuireann leis an gCúram Seirbhíse Poiblí a Shásamh 

 
Tá an cainéal beartaithe TG4+1 ag teacht leis an gcuspóir maidir le haidhmeanna seirbhíse poiblí TG4 

mar a leagtar amach san Acht Craolacháin 2009 a thabhairt i gcrích agus tábhachtach ina leith sin.  

Déanfar, go háirithe, freastal don méid a mbíonn siad siúd i ngach aoisghrúpa sa phobal ag tnúth leis 

arb í an Ghaeilge an teanga is rogha leo a labhairt nó ar spéis leo an Ghaeilge ar bhealach eile. 

 
Ní mór do TG4, craoltóir meán cumarsáide seirbhíse poiblí na Gaeilge, freastal go maith ar lucht 

labhartha na Gaeilge sa lucht féachana agus fónamh don phobal san áit arb í an Ghaeilge a 

labhraítear.  Cuirfidh cainéal TG4+1 le punann seirbhísí TG4 sa chaoi is go ndéantar fónamh do 

chuspóirí na heagraíochta a thabhairt i gcrích.  

 
Cuirfidh cainéal TG4+1 leis an teacht a bhíonn ar sceideal phríomhthráthanna craolta TG4 ina 

gcuirtear cláracha ar fáil, i nGaeilge den chuid is mó, de chineálacha éagsúla:  nuacht & cúrsaí reatha; 

drámaíocht; cláracha faisnéise lena bhfuil tábhacht ó thaobh na staire agus an chultúir; cláracha 

ceoil, cultúir agus ealaíne; imeachtaí náisiúnta a bhfuil tábhacht cultúir leo; imeachtaí náisiúnta 

spóirt arna gcraoladh beo; agus cuid mhór eile. 

 

Tráth ar mó an scaipeadh agus ar géire an iomaíocht atá ar mhargadh an lón ábhair, cuideoidh cainéal 

TG4+1 le sciar TG4 den lucht féachana a ardú chomh maith le treisiú leis an gcainéal go ginearálta 

trí dheiseanna breise a thabhairt cláracha ardsuntais Gaeilge a bhreathnú agus féachaint ar chláracha 

nuachta agus cúrsaí reatha i nGaeilge, rud a chuidíonn le tábhacht agus feiceálacht chláracha 

seirbhíse poiblí den sórt sin a chothú.  Mar shampla, déanann TG4 infheistíocht shuntasach i léiriú 

Ros na Rún, sobaldráma so-aitheanta an chainéil.  Thabharfadh cainéal TG4+1 deis breise aird lucht 

féachana na sraithe a tharraingt agus  go deimhin deis lucht féachana nua a chruthú. 

 
2. Dírítear ar Éileamh an Lucht Féachana agus ar chúrsaí Áisiúlachta & Caoithiúlachta 

 
Treiseoidh cainéal TG4+1 le cur i gcrích aidhmeanna seirbhíse poiblí TG4 trí dhíriú ar éileamh an lucht 

féachana agus ar cheisteanna áisiúlachta agus caoithiúlachta. Beidh cláracha ardchaighdeáin TG4 ar fáil 

ag daoine sa lucht féachana a bhféadfaidís dul amú orthu murach an cainéal TG4+1 tríd an dara deis 

a thabhairt ar iad a bhreathnú, agus d'fhéadfadh go seachnófaí freisin daoine den lucht féachana ag 

athrú go dtí malairt cainéil. 

 
Is caoithiúla a bheidh ag an lucht féachana ar mian leo breathnú ar sheirbhís nuachta TG4 i nGaeilge.  

Bíonn Nuacht TG4 ar siúl ag an 19.00 tráthnóna ar TG4. Tabharfaidh cainéal TG4+1 deis do dhaoine 

nach móide a bheith sa bhaile ón obair nó ó bhearta a bhíonn ar siúl leis na leanaí tar éis na scoile, 

mar shampla, féachaint ar an bpríomhsheirbhís nuachta Gaeilge ag a 20.00 tráthnóna. 

 
Cuideoidh an cainéal beartaithe le tús áite a thabhairt don lucht féachana agus rogha acu faoin tráth 

a bhféachann siad ar an ábhar.  Bíonn tábhacht le cainéil +1 maidir leis an teilifís líneach faoi láthair.  

Tugtar deis áirithe maidir le féachaint atrátha sa chaoi is gur féidir le daoine, in ionad féachaint ar 

chláracha an tráth a gcraoltar ar dtús iad, féachaint ar chainéil líneacha uair a chloig dár gcionn.  

Tugann sin deis eile féachaint ar chlár ag am is oiriúnaí do sceideal an duine féin.  Is forfheabhsú ar 

an tseirbhís a bheadh ansin do lucht labhartha na Gaeilge agus do phobal na Gaeltachta go háirithe. 

 
Éileamh – An Lucht Féachana Náisiúnta  

 
Rinne IPSOS MRBI suirbhé náisiúnta neamhspleách i mí Márta 2022 (i ndáil le 1,000 duine fásta in 

Éirinn). Rinneadh ualú ar na sonraí i gcomhréir le próifíl aitheanta an daonra de réir na meastachán 

is deireanaí ón bPríomh-Oifig Staidrimh agus tá an sampla iontaofa, le lámháil chúng earráide (+/-

3%) ar an leibhéal forghinearálta. 

Is léir ó thorthaí na suirbhéireachta náisiúnta seo go bhfuiltear i bhfabhar chainéal beartaithe TG4+1 

agus go bhfuil éileamh air ag an lucht féachana náisiúnta teilifíse – ní ag lucht labhartha na Gaeilge 

amháin. 
 

 
  

• 51% de na freagróirí a aontaíonn nó a aontaíonn go láidir go gcuirfeadh cainéal nua TG4+1 leis 

an méid den ábhar ardchaighdeáin siamsúil i nGaeilge a d'fheicfidís. 

 
• 34% de na freagróirí ón lucht féachana náisiúnta a aontaíonn nó a aontaíonn go láidir go 

mbreathnódh siad féin nó duine eile sa teaghlach ar chainéal nua TG4+1 go rialta. 



Príobháideach & Faoi Rún 
 

Lch 44 / 56 

 

 

Éileamh – Lucht Labhartha na Gaeilge 
 

Chomh maith leis an suirbhé ar an lucht féachana náisiúnta thuas, choimisiúnaigh TG4 suirbhé 

neamhspleách maidir le dearcadh lucht labhartha na Gaeilge ar chainéal TG4+1.  Rinneadh an suirbhé 

seo i gcomhar le hOllscoil na hÉireann, Gaillimh (OÉG) i rith R1/R2 2022 mar a thuairiscítear go mion 

i gCuid 4.2. Baineann 50% de na freagróirí úsáid go rialta as cainéil +1 ar Saorview faoi láthair.  Is suntasach 

an spéis atá ag freagróirí an tsuirbhé i gcainéal TG4+1.  Faoi mar a léirítear i Léaráid 4.10: 

 
 

 

 

Léaráid 4.10: Spéis i gCainéal Nua TG4+1 agus Úsáid Ionchais as 

(% na bhfreagróirí a Aontaíonn nó a Aontaíonn go Láidir) 

            
 
 

Úsáid Ionchais 

 
Cuirfidh cainéal TG4+1 ar chumas TG4 cur leis an réimse den lucht féachana ar fad a dtarraingítear 

a n-aird agus leis an sciar den lucht féachana ag tráthanna faoi leith.  Tá scrúdú déanta maidir le 

feidhmiú RTÉ One+1 agus RTÉ2+1 ar ardán Saorview d'fhonn an leas ionchais a mheas. 

 
Tá aird ag réimse níos fairsinge ar RTÉ One+1 ó cuireadh an cainéal ar fáil go forleathan, go háirithe 

ó seoladh ar ardán Sky é i ndeireadh na bliana 2015. De réir sonraí de chuid RTÉ maidir le feidhmiú an 

chainéal RTÉ One+1 sula raibh cúig bhliana caite ó thráth a sheolta, redacted 
 

Sa bhliain 2021 redacted (tá trasnaíl áirithe idir na cainéil le sonrú ar an méid sin). Tá lucht féachana 

suntasach á aimsiú go leanúnach leis na cainéil +1 ar ardán Saorview go háirithe maidir le RTÉ One 

agus RTÉ2. 
 

• 78% de na freagróirí ar fad a aontaíonn nó a aontaíonn go láidir go gcuirfeadh cainéal nua 

TG4+1 leis an méid den ábhar ardchaighdeáin siamsúil i nGaeilge a d'fheicfidís. 

 
• 80% de na freagróirí ar fad a aontaíonn nó a aontaíonn go láidir go mbeadh tóir ar 

chainéal TG4+1 acu féin nó ag duine eile sa teaghlach. 

 
• 73% de na freagróirí ar fad a aontaíonn nó a aontaíonn go láidir go mbreathnódh siad féin 

nó duine eile sa teaghlach ar chainéal nua TG4+1 go rialta. 

 
• 77% de na freagróirí ar fad a aontaíonn nó a aontaíonn go láidir gurbh fhiúntach an leas 

as caiteachas TG4 cainéal TG4+1 a chur ar bun. 

I rith R1 2022 redacted 
 

Bunaithe ar na figiúirí sin, agus ar an teacht ar ábhar phríomhthráthanna craolta TG4 uair a chloig 

dár gcionn a thabhairt san áireamh, is é a thuartar go gcuirfidh cainéal TG4+1 1% sa bhreis leis an 

gcéatadán den lucht féachana a dtarraingítear a n-aird gach seachtain ar an meán ar fud iomlán na 

n-ardán leis an meánfhigiúr maidir le TG4 faoi láthair.  Figiúr cumaisc seo seachas figiúr maidir le 

haird a tharraingt gach seachtain ar an meán ar chainéal TG4+1 amháin, tá trasnaíl i gceist idir na 

cainéil TG4 agus TG4+1. Tá sin ag teacht lena bhfuil á thabhairt i gcrích ag RTÉ One+1 agys RTÉ2+1. 

Bíonn an t-ábhar is tréine de chuid TG4 don lucht féachana i rith na bpríomhthráthanna craolta in 

iomaíocht le sceidil phríomhthráthanna na mórchainéal Béarla.  Tabharfaidh cainéal TG4+1 deis 

breise uair a chloig ar atráth don lucht féachana an t-ábhar sin a fheiceáil.  Dá réir sin, tá á thuar ag 

TG4 go dtarlóidh toradh chun sochair maidir leis an gcéatadán cumaisc den lucht féachana a 

dtarraingítear a n-aird ar ardáin líneacha teilifíse TG4.  Tá de chuspóir ag TG4 an céatadán den lucht 

féachana cumaisc a dtarraingítear a n-aird gach seachtain ar an meán a ardú go dtí redacted taobh 

istigh de thrí bliana mar gheall ar chainéil Cúla4 agus TG4+1 a chur ar bun agus redacted maidir le 

teaghlaigh inarb é ardán Saorview an príomhbhealach teilifíse, redacted 
 

Tá de chuspóir ag TG4 freisin leathnú leis an réimse de dhaoine níos óige sa lucht féachana a 

dtarraingítear a n-aird.  Táthar ag cur leis an gcaiteachas bliantúil ar ábhar do dhreamanna éagsúla 

san aoisghrúpa 15-34 bliana d'aois ionas go gcuirtear i bhfad níos mó ábhair ar scáileáin TG4 atá 

dírithe go sonrach ar an gcuid seo den lucht féachana.  Tá ionaid nua á gcur ar fáil i sceideal craolta 

na bpríomhthráthanna ag TG4 agus infheistíocht á dhéanamh i gcláracha ardchaighdeáin drámaíochta 

agus siamsaíochta a mbíonn tóir orthu ag dreamanna níos óige sa lucht féachana, cláracha réalachais 

agus ábhar dána teilifíse san áireamh chomh maith le cláracha faisnéise a bhfuil géarchúis agus 

faobhar de chineál neamhghnách ag baint leo.  Tá príomhthábhacht á leagan ag TG4 ar an dream 15-

34 bliana d'aois ionas go gcinntítear dáimh go leanúnach le TG4 ag dreamanna níos óige i lucht féachana 

na hÉireann atá ag éirí aníos i dtimpeallacht meán cumarsáide domhanda. Mar gheall ar leathnú leis 

an sceideal príomhthráthanna craolta trí chraoladh atrátha, tabharfaidh cainéal TG4+1 deiseanna 

breise ceangal a chothú leis an dream óg seo sa lucht féachana.  Táthar den tuairim go dtarraingeoidh 

cainéal TG4+1 ar an gcaoi sin lucht féachana nua agus cainteoirí nua Gaeilge sa chaoi is go ndéantar 

leas don Ghaeilge go fadtéarmach. 

 
3. Fónamh do Phobal na Gaeilge & don Teanga 

 
Cuireann TG4 chun cinn féiniúlacht agus sainiúlacht an phobail in Éirinn agus bíonn ról faoi leith ag 

TG4 maidir le hiléagsúlacht teanga agus le cur chun cinn na Gaeilge ó ghlúin go glúin. In Éirinn, tá ar 

chumas 1.76m duine Gaeilge a labhairt – beagnach 40% den daonra31. Cé nach mar gheall ar TG4 

amháin é, is deas a thabhairt chun aire go bhfuil ardú 26% ar an bhfigiúr sin ó cuireadh TG4 ar fáil ar 

dtús sa bhliain 1996, ainneoin gur ilnáisiúnta agus gur iléagsúla daonra na tíre ó shin. 

 
Cuideoidh seirbhís bheartaithe TG4+1 le dlús a chur le ceangal an lucht féachana leis an nGaeilge 

agus tá i ndán go dtarraingeofar cainteoirí nua i mbun Gaeilge a labhairt.  Beidh cláracha TG4 ar fáil 

ag daoine sa lucht féachana nach mbeidís le feiceáil acu murach an dara deis féachana.  Is áisiúla 

cóiriúla a bheidh chomh maith ag daoine ar mian leo seirbhís nuachta Gaeilge TG4 a bhreathnú  ó 

tharla go mbeidh sin á chraoladh ar TG4 ag 19.00 agus ar TG4+1 ag 20.00 gach tráthnóna.  Is bunchuid 

den chúram craolacháin seirbhíse poiblí an t-ábhar nuachta agus cúrsaí reatha agus is ríthábhachtach 

do dhreamanna cainteoirí teanga mionlaigh go mbítear in acmhainn réimse poiblí dá gcuid féin a 

thabhairt chun cinn mar ghné den réimse poiblí náisiúnta.  
 

4. Leathnú ar an Ardán maidir le hÁbhar i nGaeilge 
 

Fágfaidh cainéal beartaithe TG4+1 go mbeidh teacht níos forleithne ag lucht féachana na hÉireann 

ar an ábhar a chraolann TG4 i rith na bpríomhthráthanna craolta.  Bíonn éagsúlacht cláracha sa 

sceideal sin, ar a n-áirítear príomhsheirbhís nuachta na Gaeilge, cláracha cúrsaí reatha, faisnéise, 

ceoil agus siamsaíochta, ealaíne agus drámaíochta chomh maith le hábhar spóirt.  

Bíonn ardán ar fáil ar TG4 d'ábhar ealaíne agus cultúir na hÉireann agus tá clú bainte amach maidir 

le himeachtaí beo a chraoladh agus léas a thabhairt don lucht féachana ar imeachtaí ceoil agus cultúir 

sa tír seo.  Ciallaíonn cainéal TG4+1 gur fairsinge an teacht a bheidh ar ábhar úr Gaeilge agus gur 

feiceálaí a bheidh ábhar a bhaineann le cultúr na hÉireann.  
 

5. Luach an Airgid & Éifeachtúlacht 

 
Is beag costas breise a bhainfidh le cainéal TG4+1 a chur ar bun agus a oibriú. Le cainéal TG4+1, 

tarlóidh leas iomlán a bhaint as an ilphléacs DTT 24 uair a chloig.  Beidh TG4+1 ar an ilphléacs amháin 

DTT le Cúla4. Craolfar TG4+1 ón 20.00 gach tráthnóna nuair a thagann deireadh le craoladh Cúla4 

agus tiocfaidh deireadh le craoladh TG4+1 ar maidin ag 06.00 nuair a thagann Cúla4 ar ais ar an aer 

(seacht lá na seachtaine). Leibhéal caighdeánach gléine (SD) amháin a bheidh ag baint leis an 

gcainéal.  Ní bheidh aon chostas breise tarchuradóireachta ar Saorview i gceist le TG4+1 ó tharla go 

mbeidh sé á rith in éineacht le Cúla4. Ní bheidh aon chostas breise i gceist maidir le hábhar / le 

cláracha.  Beidh TG4+1 ar aon dul go díreach le sceideal TG4 i rith na bpríomhthráthanna (ón 19.00 

tráthnóna ar chainéal TG4) ach aon uair a chloig amháin ar atráth. Is beag costas breise margaíochta 

a thiocfaidh i gceist – beidh an cainéal TG4+1 á rith in éineacht le príomhchainéal TG4 agus beidh an 

bhrandáil agus an fhógraíocht don chainéal mar a chéile le príomhchainéal TG4. Beidh beagán de 

chaiteachas breise margaíochta á infheistiú maidir lena chur in iúl go bhfuil cainéal TG4+1 ar fáil, 

ach tiocfaidh sin as buiséad margaíochta reatha TG4 agus ní bheidh infheistíocht bhreise de dhíth. 

 

Cuirfidh an lucht féachana breise a aimsítear, gan ach beagán caiteachais, le cainéal TG4+1 le 

héifeachtúlacht na seirbhíse.  Tiocfaidh ísliú ar chostas uair a chloig craolacháin i gcás TG4 go dtí  

idir redacted (sa chás nach dtugtar uaireanta a chloig craolacháin Cúla4 ar an bpríomhchainéal san 

áireamh),  mar a léirítear in Tábla 4.2 thíos. Ní thugtar san áireamh na huaireanta breise ar TG4+1 ó 

tharla gur cainéal atrátha uair a chloig dár gcionn atá i gceist leis sin agus nach dtarlóidh dá réir 

ísliú níos mó ar an gcostas uair a chloig craolacháin mar gheall ar Cúla4. Tarlóidh, ina ainneoin sin, 

ísliú 13% ar an gcostas in aghaidh duine den lucht féachana ó redacted nuair a chuirtear san áireamh 

lucht féachana réamh-mheasta TG4+1 (agus lucht féachana Cúla4) ar lucht féachana breise a bheidh 

ann maidir le TG4 trí chéile. 

 
 

Tábla 4.2: Réamh-mheastachán maidir le Costas Uair a Chloig Craolacháin agus Costas Uair a Chloig 
Daoine sa Lucht Féachana (Leagan Folachais) 

 
 2020 2021 Réamh-

mheastachán (ar 

Cúla4 

a bheith bliain iomlán 
ar bun) 

Costas in aghaidh Uair Craolacháin – na 
hUaireanta Craolacháin ar fad 

   

Costas in aghaidh Uair Lucht Féachana (gan 
uaireanta RTÉ a áireamh) 

   

 

 

 

 

 

 

 

 
31 Poblacht na hÉireann, Daonáireamh 2016 (An Phríomh-Oifig Staidrimh). 

Comhréir le Creata Reachtaíochta agus Rialacháin an AE  

Tá na seirbhísí beartaithe (Cúla4 agus TG4+1) i gcomhréir leis an Treoir leasaithe maidir le Seirbhísí Meán 
Cumarsáide Closamhairc (AVMS) agus le moltaí Chomhairle na hEorpa i ndáil le Craolachán Seirbhíse Poiblí.   

 
Beidh cainéal Cúla4 do leanaí ag teacht leis an Treoir AVMS leasaithe agus le cóid rialúcháin agus 

rialacha an Údaráis Craolacháin arna n-eisiúint faoin Treoir AVMS leasaithe.  Áirítear ar na cóid / 

rialacha a thagann san áireamh: 

• Cód na bPáistí maidir le Cumarsáid Tráchtála; 

• An Cód um Chaighdeáin Chláir; agus, 

• Rialacha Rochtana. 

 
Beidh an cainéal Cúla4 i gcomhréir le gach cód agus riail a eisíonn an tÚdarás Craolacháin/Coimisiún 

na Meán Cumarsáide san am atá romhainn lena ndéantar an Treoir AVMS leasaithe a chur i bhfeidhm.   

Beidh an cainéal Cúla4 freisin i gcomhréir leis an reachtaíocht ar fad agus leis na hionstraimí reachtula 

ar fad, faoi láthair agus san am atá le theacht, lena ndéantar an Treoir AVMS leasaithe a chur i 

bhfeidhm. 

 
Beidh cainéal TG4+1 ag teacht leis an Treoir AVMS leasaithe agus le cóid rialúcháin agus rialacha an 

Údaráis Craolacháin arna n-eisiúint faoin Treoir AVMS leasaithe.  Beifear i gcomhréir leis na cóid 

rialúcháin ar fad agus leis na rialacha ar fad a liostaítear thuas agus le gach cód agus riail eile a bhfuil 

feidhm leo, mar seo a leanas: 

• An Cód Ginearálta maidir le Cumarsáid Tráchtála; 

• An Cód Cothroime, Oibiachtúlachta agus Neamhchlaontachta maidir le hÁbhar Nuachta agus 
Cúrsaí Reatha; 

• Na Treoirlíne maidir le féinmharú, sláinte meabhrach agus folláine; agus, 

• Cód Cleachtais maidir le Tuairiscí Gairide Nuachta. 

 
Beidh cainéal TG4+1 i gcomhréir le gach cód agus riail a eisíonn an tÚdarás Craolacháin/Coimisiún na 

Meán Cumarsáide san am atá romhainn lena ndéantar an Treoir AVMS leasaithe a chur i bhfeidhm. 

Beidh an cainéal freisin i gcomhréir leis an reachtaíocht ar fad agus leis na hionstraimí reachtúla ar 

fad, faoi láthair agus san am atá le theacht, lena ndéantar an Treoir AVMS leasaithe a chur i bhfeidhm. 

 
Mar a luaitear i gCuid 4.2, is gné bhuntábhachtach faoin Treoir AVMS agus faoi na cóid rialúcháin go 

mbeadh spás sábháilte do leanaí agus do dhaoine óga á chur ar fáil.  Le cainéal faoi leith Cúla4 do 

leanaí, cuirfear spás faoi leith ar fáil don ábhar do leanaí gan ábhar nach bhfuil dírithe ar leanaí ag 

leanúint go líneach ó ábhar do leanaí (mar a tharlaíonn faoi láthair ar phríomhchainéal TG4). Beidh 

an cainéal saor ó urraíocht / fhógraíocht tráchtála chomh maith, ionas nach dtarlaíonn cumarsáid 

tráchtála le leanaí. 

 
Tá cainéal Cúla4 do leanaí ag teacht freisin le moltaí Chomhairle na hEorpa maidir le treoirlínte faoi 

aird ar chearta an linbh i dtimpeallacht dhigiteach, faoi na cearta sin a chaomhnú agus faoi dhéanamh 

dá réir32.  Craoladh digiteach ar fad a dhéantar in  Éirinn agus tá de dhualgas ar an Stát a chinntiú go 

mbíonn teacht dóthanach, inacmhainne, slán ag gach leanbh ar ghléasra, ar cheangal, ar 

sheirbhísí agus ar ábhar arna leagan amach do leanaí go sonrach.  Tá tábhacht ar leith leis sin sa chás 

nach mbíonn deis ag an uile leanbh ábhar a thapú ar líne.  Mar a deir Fiona Campbell, Ceannasaí BBC 

Three níos luaithe i mbliana, “there is still a significant proportion of younger people that still have 

a “linear habit” when it comes to TV, whom BBC Three was struggling to reach in the digital 

space….there is definitely about 3m people who watch linear TV, who don’t watch on demand and 

who are in that youth space we could hopefully attract……33”. Tá TG4 den tuairim go bhfuil an cás 

amhlaidh maidir le leanaí in Éirinn. 

 

32 CM/Rec(2018)7, 4 Iúil 2018, Comhairle na hEorpa. 
33 Creative Review, Márta 2022. 

5. Tionchar Thograí TG4 ar an Earnáil 

5.1 Réamhrá 

 
Chomh maith leis an bhfiúntas poiblí le tograí TG4, rinneadh scrúdú maidir leis an tionchar ionchais ar 

an earnáil, mar seo a leanas: 

• Tionchar Cúla4 ar chainéil eile do leanaí ar mhargadh na hÉireann. 

• Tionchar TG4+1 ar chainéil eile ar mhargadh na hÉireann. 

• An Tionchar ar Earnáil na Léiritheoirí Neamhspleácha in Éirinn. 

• An Tionchar ar Ardán Saorview. 

 
 

5.2 An Tionchar ar Chainéil eile do Leanaí ar Mhargadh na hÉireann 

 
Mar a luaitear thuas, tá isteach is amach le 30 cainéal líneach teilifíse in Éirinn dírithe ar leanaí go 

sonrach in Éirinn faoi láthair  (21 cainéal má fhágtar naoi leagan +1 agus HD de na cainéil sin do leanaí 

as an gcomhaireamh). Aird níos lú ná 1% de na leanaí ar an meán gach seachtain a tharraingíonn 

mórchuid na gcainéal sin (Féach 3.1). 

 
Taobh amuigh de RTÉJr, is cainéil de chuid na Ríochta Aontaithe nó na Stát Aontaithe mórchuid mhór 

na gcainéal sin nach luí ná dáimh á léiriú acu leis an gcineál a chuirtear roimh Cúla4 ó thaobh ábhar 

cultúir atá uilechuimsitheach agus iléagsúil.  Beidh Cúla4 ar an aon chaineál teilifíse Gaeilge amháin 

do leanaí in Éirinn. Beidh iomlán an ábhair i nGaeilge agus ní bheidh iomaíocht á dhéanamh go díreach 

le haon chainéal eile do leanaí. 

 
Dá ainneoin sin, ó tá TG4 ag féachaint le cur le lucht féachana na leanaí, táthar den tuairim go n-eascródh 

an forás sin ó lucht féachana á chailliúint ag na cainéil idirnáisiúnta do leanaí.  De bhíthin Cúla4 a 

bheith ar fáil ina chainéal faoi leith ar ardán Saorview, is é is dócha gur toradh chun sochair a tharlódh 

maidir le RTÉJr. Le rogha níos fearr ag leanaí ar ardán Saorview, is é an chaoi a gcaithfidh leanaí níos 

mó ama ar Saorview ag athrú idir na cainéil atá ar fáil dóibh, seachas ardán Saorview a fhágáil agus 

ábhar meán cumarsáide de shaghasanna eile a thapú (mar shampla seirbhísí ar líne nó seirbhísí  SVOD 

de leithéid Netflix). 

 

5.3 Tionchar TG4+1 ar na Cainéil Teilifíse ar Mhargadh na hÉireann 

 
Tá isteach is amach le 82 cainéal teilifíse ar Saorview (agus Freeview san áireamh), agus meascán an 

chuid is mó acu sin de chainéal de chuid na Stát Aontaithe, na Ríochta Aontaithe agus na hEorpa. A 

Thabharfadh cainéal TG4+1 rogha breise do lucht féachana na Gaeilge ar Saorview agus ag lucht 

féachana na hÉireann i gcoitinne. 

 
Is beag tionchar a bheadh ag cainéal TG4+1 ar na cainéil Éireannacha atá ar bun faoi láthair agus is 

ríbheag an seans go gcuirfí aon chonstaic roimh chainéil eile a theacht chun cinn.  Is dócha gurb iad 

na cainéil idirnáisiúnta a chaillfeadh aon aird breise a tharraingeofaí ar TG4 go ginearálta. 

 

5.4 An Tionchar ar Earnáil na Léiritheoirí Neamhspleácha in Éirinn  

 
Tarlóidh tionchar chun sochair ar earnáil na léiritheoirí neamhspleácha in Éirinn mar gheall ar chainéal 
beartaithe Cúla4 do leanaí. 

 

Faoi láthair, tá trí cinn de phríomhsholáthraithe ag TG4 maidir le hábhar coimisiúnaithe i nGaeilge do 

leanaí redacted Is iad na comhlachtaí léiriúcháin neamhspleácha sin de chuid na hÉireann a léiríonn 

an chuid is mó d'ábhar oideachais TG4 agus d'ábhar TG4 do leanaí. Tá dea-cháil orthu maidir le hábhar 

do leanaí agus do dhaoine óga agus iad tugtha d'ábhar sna réimsí sin a fhorbairt. 

Chomh maith leis na socruithe ollsoláthair leis na comhlachtaí sin, déanann TG4 tograí léiriúcháin 

faoi leith a choimisiúnú ó léiritheoirí na hearnála chomh maith.  Oibríonn comhlachtaí léiriúcháin 

neamhspleácha éagsúla le TG4 ar thograí sonracha den chineál sin do leanaí, ina measc  redacted 

Leagtar amach go hachomair i Léaráid 5.1 thall achoimre maidir leis na comhlachtaí léiriúcháin 

neamhspleácha de chuid na hÉireann a oibríonn le TG4 i mbun ábhar do leanaí a léiriú. 

 
Go dtí le gairid, gan ach aon socrú ollsoláthair amháin ar fáil maidir le hábhar do leanaí (cuireadh an 

dara socrú ollsoláthair ar bun i dtús na bliana 2022), níor fhéad na comhlachtaí seo an scála agus an 

acmhainn ba ghá a thabhairt i gcrích chun gnó daingean a bhunú ar ábhar do leanaí amháin.  Cé gur 

maith an rud d'earnáil na léiritheoirí neamhspleácha in Éirinn athbheochan ar dhúthracht TG4 maidir 

le hábhar do leanaí agus do dhaoine óga a léiriú le cúig bhliana anuas, is é an deacracht is mó atá le 

sárú an t-easnamh ó thaobh scála le blianta fada agus an t-easpa forbartha dá réir ar léiriúchán 

teilifíse do leanaí agus do dhaoine óga in Éirinn. 

 
Ainneoin teorainn le hacmhainní go dtí seo, tá cruthaithe gur féidir le cabhair forbartha ó TG4 bonn 

a chur faoi fhorás agus faoi fhorbairt ar chomhlachtaí léiriúcháin. Mar shampla: redacted 
 

 

 

Is é is mian le TG4 go dtabharfadh ábhar breise do leanaí agus ábhar oideachais a chruthú an deis do 

chomhlachtaí léiriúcháin atá dírithe ar ábhar do leanaí leathnú agus dul i dtreis.  D'fhágfadh sin 

fostaíocht leanúnach ar fáil ag meithle léiriúcháin atá tugtha d'ábhar do leanaí agus do dhaoine óga 

agus a bhfuil saineolas faoi leith acu ag plé leis. Le hardú ar an infheistíocht san ábhar do leanaí le 

cúig bhliana anuas, is léir do TG4 go bhfuil breis suime á chur ar fud na tíre anois in ábhar den chineál 

sin a léiriú.  Mar shampla, redacted Tá comhlachtaí léiriúcháin i gCúige Chonnacht, i gCúige Uladh 

agus i gCúige Laighean ag obair ar ábhar do leanaí agus tá d'aidhm ag TG4 anois comhlacht as Cúige 

Mumhan a spreagadh i mbun an chúraim.  Is é is mian le TG4 go mbeadh an infheistíocht bhreise a 

dhéanfaí i dtograí drámaíochta agus anamúlachta do leanaí ina spreagadh ionas go ndéanfadh 

comhlachtaí léiriúcháin neamhspleácha de chuid na hÉireann bunábhar nua de chuid na tíre seo a 

fhorbairt i gcomhar páirtnéireachta le comhlachtaí comhléiriúcháin idirnáisiúnta agus dul i dtír ar 

mhargaí idirnáisiúnta. 

 
Chomh maith le hábhar nua-choimisiúnaithe, baineann deiseanna freisin le tograí ceannacháin agus 

athghuthaithe.  Déanann TG4 sraitheanna siamsaíochta agus sraitheanna siamsa agus eolais ar 

ardchaighdeán a bhfuil clú agus cáil go hidirnáisiúnta orthu a cheannach gach bliain le leagan 

athghuthaithe Gaeilge a chur ar fáil.  Déanann an obair sin fónamh d'earnáil an léiriúcháin agus 

cruthaítear deiseanna fostaíochta d'aisteoirí agus do mheithle léiriúcháin ar fud na hÉireann.  Faoi 

láthair, tá cúig cinn de chomhlachtaí a chuireann seirbhísí athghuthaithe ar fáil do TG4, ceithre cinn 

i nGaeltacht na Gaillimhe agus ceann amháin i mBaile Átha Cliath.  D'fhreastail TG4 freisin chun na 

comhlachtaí léiriúcháin sin a chur i mbun oibre le stiúideonna móra idirnáisiúnta.  Mar shampla, rinne 

TG4 redacted 
 

D'fhágadh cainéal faoi leith Cúla4 a chur ar bun go mbeadh méadú níos mó ná faoi dhó ar líon na n-

uaireanta a chloig d'ábhar do leanaí a chuireann TG4 ar fáil, agus gá dá réir le hinfheistíocht bhreise 

ó TG4 maidir le hábhar ar coimisiún ó earnáil na léiritheoirí neamhspleácha, chomh maith le 

hathghuthú agus seirbhísí eile.   Déanfar gach infheistíocht maidir le hábhar breise do chainéal Cúla4, 

Nuacht Cúla4 a léiriú san áireamh, a choimisiúnú ó earnáil na léiritheoirí neamhspleácha agus beidh 

tairbhe as maidir le forás ar an earnáil agus le forbairt scileanna. 

Táthar á thuar, de réir meastacháin, do ndéanfadh TG4, taobh istigh de na trí bliana tosaigh ó 

chuirtear cainéal Cúla4 faoi leith ar bun, redacted breise a infheistiú in ábhar agus i seirbhísí ó earnáil 

na léiritheoirí neamhspleácha in Éirinn (féach Cuid 6 maidir le sonraí níos mine). Thabharfadh sin deis 

cumas dhaoine a thabhairt chun cinn ar fud na hearnála ar fad ach go háirithe san earnáil maidir le 

hábhar do leanaí agus do dhaoine óga a léiriú, réimse a mbaineadh easnamh scile leis san am a 

caitheadh. Beidh tionchar chun sochair aige sin ar thionscail na cruthaitheachta agus ar dhaoine 

cumasacha i mbun cruthaitheachta in Éirinn de réir mar a chuidítear le lucht déanta cláracha a 

threisiú agus a thabhairt chun cinn. 
 

Sa chás go ndéanann TG4 redacted breise a infheistiú in ábhar agus i seirbhísí ó earnáil na 

léiritheoirí neamhspleácha gach bliain, tiocfaidh dá thoradh sin 150-200 (measta) post nua in earnáil 

na léiritheoirí neamhspleácha faoin tríú bliain, a  mórchuid sin ina bpostanna do dhaoine oilte i mbun 

obair theicniúil agus cruthaitheachta maidir le hábhar a léiriú do leanaí agus do dhaoine óga.   

 
 

 

Ní amháin go gcuirfidh an infheistíocht le líon na bpostanna agus leis na scileanna, cuirfear chomh 

maith leis an infreastruchtúr agus leis an acmhainn cláracha drámaíochta agus ábhar siamsa agus 

eolais a léiriú do leanaí sna réigiúin in Éirinn. 

 
Trí infheistíocht a dhéanamh i seirbhís nuachta nua Gaeilge do leanaí (ar an teilifís agus ar líne), 

beidh infheistíocht á dhéanamh ag TG4 freisin i gcumas iriseoireachta agus eagarthóireachta sna 

réigiúin, go háirithe in iriseoirí óga nua Gaeilge agus i dtuairisceoirí pobail, ionas go dtugtar chun 

cinn an acmhainn nuacht na Gaeltachta agus nuacht na réigiún a chur i láthair i nGaeilge ar fud na 

tíre. 

 
Léaráid 5.1: Comhlachtaí Léiriúcháin Neamhspleácha a Léiríonn Ábhar do Leanaí do TG4 

 
Leagan Folachais 

 
 

5.5 An Tionchar ar Ardán Saorview 

 
Déanfaidh cainéal Gaeilge faoi leith Cúla4 do leanaí agus cainéal TG4+1 maith freisin d'ardán  

Saorview, agus is fearr an rogha a bheidh ar fáil ar ardán DTT saor ó tháille na hÉireann. Fágfaidh siad 

teacht níos áisiúla ar réimse ábhair atá tábhachtach ó thaobh an chultúir agus rogha níos fairsinge 

redacted Cuideofar lena chinntiú go mbíonn tábhacht i gcónaí ag an lucht féachana le hardán 

Saorview agus é tarraingteach acu i bhfianaise a mbíonn in iomaíocht leis.  

6. Costas agus Ioncam Réamh-mheasta 

6.1 Costas Thograí TG4 
 

Leagtar amach sa chuid seo an costas incriminteach a ghabhfadh leis an dá sheirbhís bheartaithe 

Cúla4 agus TG4+1. Luaitear an costas tionscanta, an costas caipitil bliantúil, an costas breise maidir 

le hábhar (sa bhreis ar an infheistíocht a dhéanann TG4 in ábhar do leanaí faoi láthair) agus costas 

oibriúcháin de chineálacha eile).  Tagann san áireamh táillí tarchuradóireachta a bheidh le híoc le 

2RN, an infheistíocht atá beartaithe a dhéanamh in ábhar, an costas a ghabhann le líon beag 

acmhainní nua, infheistíocht i seirbhísí oideachais agus costas margaíochta etc., mar a leagtar amach 

in Tábla 6.1. 
 

Tá an costas maidir leis an ábhar do leanaí faoi láthair agus an sceideal do leanaí ar phríomhchainéal TG4 
cothrom le beagnach redacted. 

Anuas ar an gcaiteachas sin ar ábhar do leanaí, luaitear líon beag acmhainní maidir leis an obair léiriúcháin 
/ sceideal do leanaí i mbuiséad TG4 don bhliain 2022, lena n-áirítear láithreoirí nua ar Cúla4, Bainisteoir 
nua Cúla4 agus Comhordaitheoir [Oideachas] nua TG4 Foghlaim. Tá sin redacted 

 

Leanfaidh TG4 den redacted sin a leithdháileadh as an mbuiséad reatha d'ábhar agus d'acmhainní do 

leanaí. Dá ainneoin sin, chun cainéal faoi leith Cúla4 a chur ar bun, beidh breis cistíochta de dhíth 

(fágfaidh an infheistíocht sin gur féidir freisin an cainéal TG4+1 a chur ar bun gan aon chostas breise 

ó tharla go mbeidh leas breise á bhaint as an ilphléacs DTT céanna le cainéal Cúla4). 

 
Leagtar amach an infheistíocht bhreise agus an chistíocht atá de dhíth in Tábla 6.1. Is ionann an 

costas sa bhreis agus redacted Is é tuairim TG4 go bhfanfaidh an costas a bheag nó a mhór ar an 

leibhéal céanna as sin amach (ach amháin ardú mar gheall ar bhoilsciú nach dtugtar san áireamh leis 

seo). Beagnach redacted 
 

Tagann na gnéithe seo a leanas i gceist leis an ardú maidir le costas ábhair do Cúla4: 

 
1. Maidir le Bliain 1, tá breis cistíochta de dhíth chun soláthar do sceideal iomlán 14 uair a chloig an 

chainéil do leanaí.  Faoi láthair, 6.5 uair a chloig d'ábhar do leanaí a chuireann TG4 ar fáil ar chainéal 

teilifíse TG4. 

 
2. Cúig bhliana ó shin, ní bhíodh bunchláracha úra ar bith á gcoimisiúnú ag TG4 do leanaí agus 

bhíothas ag brath go hiomlán ar athghuthú isealchostais a dhéanamh ar chláracha idirnáisiúnta 

agus ar ábhar anamúlachta. Níorbh cás sin a bhí sásúil ag craoltóir seirbhíse poiblí.  Cé go bhfuil 

dul chun cinn áirithe déanta ag TG4 le blianta beaga anuas, is suntasach na bearnaí atá sa sceideal 

do leanaí go fóill.  Tá de chuspóir ag TG4 treisiú le réimse na gcláracha do leanaí agus infheistíocht 

a dhíriú ar choimisiúin ardsuntais le béim faoi leith ar chláracha drámaíocht, grinn, siamsaíochta, 

oideachais agus spóirt, chomh maith le seirbhís nuachta do dhaoine óga agus bunábhar nuacheaptha 

anamúlachta.  Tá caighdeán níos airde i gceist le hábhar den sórt seo ach tá costas níos airde ag 

gabháil leis freisin. 

 
3. Is é a bhaineann leis na harduithe is mó ó Bhliain 1 go Bliain 2 ábhar drámaíochta Gaeilge a 

choimisiúnú agus bliain iomlán den tseirbhís nuachta do leanaí a chur ar fáil: 

a. Bíonn drámaíocht costasach agus bíonn cuid mhór ama i gceist leis an bhforbairt 

réamhléiriúcháin.  Cé go mbíonn cláracha drámaíochta i mBéarla le ceannach go 

fairsing ar mhargaí idirnáisiúnta, níl de rogha maidir le drámaíocht i nGaeilge ach an 

t-ábhar a choimisiúnú. Os a choinne sin, eascraíonn ardfhiúntas agus tairbhe mhór 

ó thaobh deiseanna athchraolta ón infheistíocht i ndrámaíocht ardchaighdeáin. Is mian 

le TG4 sraith sé chlár drámaíochta do leanaí is óige ná déagóirí a sheoladh, an fhorbairt 

ar shraith drámaíochta do leanaí réamhscoile a thionscnamh agus infheistíocht i 

bhfad níos suntasaí a dhéanamh i bhforbairt drámaíochta ionas go gcuirtear sraith 

drámaíochta níos cianleanúnaí ar fáil i  gcomhar le páirtnéirí comhchistíochta. 

b. I rith Bhliain 1, seolfaidh TG4 seirbhís nuachta do leanaí a bheidh ar siúl cuid den 

bhliain sin.  Tá seirbhís nuachta phíolótach á choimisiúnú sa bhliain 2022 agus meastar 

go mbeifear i riocht sin a chur i láthair an bhliain dár gcionn má dhéantar an tseirbhís 

a sheoladh.  Is é atá i gceist leis an ardú ar an gcostas maidir le Bliain 2 go mbeidh 

seirbhís ar feadh 12 mí i gceist ón mbliain sin amach. 

   

 

4. Cuirfidh TG4 ábhar nua oideachais agus ábhar nua "siamsa agus eolais" ar fáil i rith Bhliain 2, tráth na gceist do 

scoileanna san áireamh. 

 
5. Beidh iomlán an ábhair ar chainéal Cúla4 le rangú faoi na catagóirí seo a leanas: ábhar 

nuachoimisiúnaithe ó earnáil Léiritheoirí Neamhspleácha na hÉireann; ábhar ar athcheadúnas 

ó earnáil Léiritheoirí Neamhspleácha na hÉireann (ábhar a léiríodh tamall ó shin a bhfuil na cearta 

craolta ina leith imithe i léig faoin tráth seo); agus, ábhar ó dháilitheoirí idirnáisiúnta, ar 

athcheadúnas nó arna cheannach den chéad uair, a ndéantar athghuthú go Gaeilge air. Déanfaidh 

obair nua athghuthaithe maith freisin maidir le forás ar earnáil na Léiritheoirí Neamhspleácha in 

Éirinn. 

a. Mar chuid den infheistíocht in ábhar don chainéal faoi leith, tá d'aidhm ag TG4 an 

dara socrú ollsoláthair maidir le hábhar do leanaí a aontú le hearnáil na 

léiritheoirí neamhspleácha in Éirinn, ag cur leis an socrú ollsoláthair atá ar bun 

cheana féin.  Cuirfidh comhaontú ollsoláthair ar chumas an chomhlacht léiriúcháin 

forbairt a dhéanamh agus fostaíocht leanúnach a chruthú do mheithle léiriúcháin atá 

tugtha d'ábhar do leanaí agus do dhaoine óga a léiriú agus a bhfuil saineolas faoi leith 

acu sa réimse sin. 

 
Go hachomair, seo a leanas na príomhréimsí costais agus na hathruithe is tábhachtaí idir Bliain 1 agus Bliain 
2: 

 

• Táillí tarchuradóireachta 2RN redacted 

• Ábhar nuachoimisiúnaithe, lena n-áirítear comhaontú nua ollsoláthair maidir le hábhar do leanaí, 
redacted 

• Seirbhís nuachta nua do leanaí redacted 

• Ábhar nua drámaíochta do leanaí i rith Bliain 2: redacted 

• Seirbhísí Oideachais: redacted in aghaidh na bliana. 

• Ábhar agus seirbhísí eile, lena n-áirítear míreanna láithreoireachta, fotheidil agus ábhar 

ceannaithe / ar athcheadúnas: redacted in aghaidh na bliana. 

• Acmhainní oibriúcháin (eagarthóir coimisiúnaithe, léiritheoir, foireann sceidil / oibriúcháin): 

redacted agus margaíocht redacted 



Lch 53 / 56 

 

 

 

Príobháideach agus Faoi Rún 
 
 

Tábla 6.1: An Costas Incriminteach maidir le Cainéil Bheartaithe Cúla4 agus TG4+1 (sa bhreis ar bhuiséad 2022 TG4 maidir 
le hábhar do leanaí) LEAGAN FOLACHAIS 

 

€ Euro Cainéal Cúla4 

Bliain 1 

Cainéal TG4+1 

Bliain 1 

Costas i bPáirt 

Bliain 1 

Cainéal Cúla4 

Bliain 2 

Cainéal TG4+1 

Bliain 2 

Costas i bPáirt 

Bliain 2 

Cainéal Cúla4 

Bliain 3 

Cainéal TG4+1 

Bliain 3 

Costas i bPáirt 

Bliain 3 

Costas Tionscanta Caipitil:          

Idirghabhálaí / Crua-earraí / 

Ionchódóirí 

         

Costas Feistithe          

          

Costas Bliantúil Caipitil:          

Costas Cainéil 2RN (SD)          

Ionchódóirí & Crua-earraí          

Ábhar & Costas 

Oibriúcháin: 

         

Ábhar ar Coimisiún          

Seirbhís Nuachta          

Forbairt Drámaíochta          

Forbairt Anamúlachta          

Míreanna Láithreoireachta          

Ábhar Ceannaithe/ar 
Athcheadúnas 

         

Fotheidil          

Eagarthóir Coimisiúnaithe (1)          

Meitheal Sceidil/Oibriúcháin (3)          

Léiritheoir / Cruthaitheoir 
Ábhair  (1) 

         

Feachtas Margaíochta          

Seirbhísí Oideachais          

Ollchostas          

Ollchostas in aghaidh na Bliana          

Achoimre:          

Costas Tionscanta Caipitil          

Costas Bliantúil (Costas Caipitil 

& Costas Oibriúcháin) 

6.2 Éifeachtúlacht 

Is ceart a thabhairt chun aire maidir leis an gcostas agus leis an éifeachtúlacht: 

 
• Mar a luaitear thuas, costas incriminteach gach costas a chuirtear i láthair in Tábla 6.1, agus is 

sa chás go dtugtar na cainéil bheartaithe i gcrích amháin a rachfar sa chostas sin. 

 
• Ní hionann an costas mar a chuirtear i láthair agus an costas "dáiríre" a bheadh le seirbhísí den 

sórt sin a chur ar bun, cuirtear i gcás go raibh craoltóir nua ar an margadh lena dhéanamh, ó 

tharla nach luaitear aon chostas ach amháin an costas a thiocfadh sa bhreis ar costas caipitil agus 

ar chostas oibriúcháin TG4 mar atá faoi láthair. Tá, dá bhrí sin, éifeachtúlacht ó thaobh scála á 

léiriú leis an gcostas a luaitear, go háirithe maidir le cainéal Cúla4, ó tharla nach bhfuil an costas 

dáiríre a bhainfeadh le seirbhís teilifíse do leanaí a chur ar bun as an nua ar fad le sonrú.  Mar 

shampla, níl san áireamh leis an gcostas maidir le cainéal Cúla4: 

o An costas, mar a luaitear i gCuid 6.1 thuas, a ghabhann le sceideal agus le hábhar do 

leanaí ar phríomhchainéal TG4 faoi láthair – infheistíocht iomlán dar luach redacted 

o Ní thugtar san áireamh leis na figiúirí seo ach oiread ábhar a ndearnadh a 

choimisiúnú roimh an mbliain 2022, ar íocadh air roimh an mbliain 2022, agus a chraolfar 

i rith na bliana 2022. 

o Tá deis freisin cur leis an bhfiúntas a chruthaítear leis an ábhar seo ar fad.  Mar shampla, 

is féidir ábhar ceannaithe TG4 a úsáid chomh mór ar fad agus a cheadaítear (ó thaobh 

craoladh atrátha agus athchraoladh) ar chainéal faoi leith Cúla4. 

o Ní thugtar san áireamh leis an gcostas ach oiread an costas a ghabhann le hábhar atá ar 

fáil cheana féin trí sheirbhísí digiteacha agus ar líne TG4 (taobh amuigh den chostas 

maidir le cearta breise más gá sin maidir lena chur ar fáil ar chainéal faoi leith Cúla4). 

o An costas a ghabhann le hacmhainní léiriúcháin / sceidil maidir le hábhar do leanaí faoi 
láthair (lena n-áirítear láithreoirí nua ar Cúla4, Bainisteoir nua Cúla4 agus Comhordaitheoir 

[Oideachas] nua TG4 Foghlaim – redacted 

o Acmhainní eile de chuid TG4 a mbeidh leas as a n-úsáid i bpáirt leis an gcainéal nua 

Cúla4, mar shampla monatóireacht ar chainéal seinnte, sceidealú agus seiceáil téipeanna 

etc. 

o Ní thugtar san áireamh an mhargaíocht ar Cúla4 faoi láthair ná an obair dearthóireachta 
maidir leis an mbrandáil ar an aer.  Is féidir leas breise a bhaint as 

acmhainní eagarthóireachta agus margaíochta TG4 ar mhaithe le cainéal nua Cúla4. 

o Ní thugtar san áireamh ach oiread an costas caipitil a ghabhann le gnéithe den 

infreastruchtúr craolacháin ná fearas de chuid na gcóras a úsáidtear maidir le seirbhísí 

neamhlíneacha Cúla4 agus seinnteoir Cúla4 faoi láthair. 

o Ní thugtar san áireamh leis an gcostas an costas caipitil maidir le hinfreastruchtúr 

craolacháin (fearas crua-earraí craolacháin agus bogearraí craolacháin mar shampla, 

maille le foirgnimh etc.) ó tá siad sin in úsáid cheana féin ag TG4. 

o Ní thugtar san áireamh leis an gcostas taighde margaidh maidir le Cúla4 faoi láthair, 

mar shampla córais chun an sciar den lucht féachana a thomhas (a mbainfear leas astú 

freisin i ndáil leis an gcainéal nua). 

 
Is beag costas breise a ghabhann leis an gcainéal TG4+1 mar gheall go mbeidh leas breise á bhaint as 

ilphléacs Saorview lena aghaidh (an t-ilphléacs a bhfuil gá leis do sheirbhís Cúla4) agus ní thagann 

aon chostas breise i gceist ó tharla gurb é leathcheann díreach sceideal TG4  bheidh á chraoladh. 

6.3 Ioncam Ionchais 

 
Níl aon ioncam tráchtála a ghnóthófaí as cainéal Cúla4 á thuar ag TG4.  Beidh an cainéal saor ó fhógraíocht 

agus dá réir sin, ní ghnóthófar aon ioncam ó fhógraíocht ná ó urraíocht. 

Níl forás suntasach ar an ioncam tráchtála á thuar maidir le cainéal TG4+1 ach oiread. D'fhéadfadh deis a 

bheith ann ioncam breise tráchtála a ghnóthú ar phríomhchainéal TG4 sa chás go leathnaítear sceideal an lae 

nó ábhar spóirt i rith thráthanna Cúla4 faoi láthair.  Chomh maith leis sin, leis an leathnú ar phunann 

seirbhísí TG4, tá deis cur leis an luach a luaitear le deiseanna fógraíochta TG4.  Meastar gur ardú redacted a 

d'fhéadfaí a thabhairt i gcrích maidir le hioncam fógraíochta TG4. Arna bhunú ar ioncam fógraíochta na bliana 

2021, ioncam breise redacted a bheadh i gceist leis sin. 

 

D'fhéadfadh freisin go dtiocfadh deis chun cinn comhchistíocht do chlár a aimsiú ó pháirtnéirí urraíochta, de 

réir mar is cuí, maidir le cláracha áirithe.  Mar shampla, redacted 

 

 

 

7 Conclúid 

Is é atá de chuspóir ag TG4 Cúla4 a chur ar bun mar chainéal faoi leith i nGaeilge do leanaí ar Saorview (ag 

craoladh ón 06.00 gach maidin go dtí an 20.00 tráthnóna) agus leas breise a bhaint as an ilphléacs  DTT chun 

cainéal TG4+1 a chur ar bun ar an aon ilphléacs amháin ar Saorview, ag craoladh ón 20.00 tráthnóna, seacht 

lá na seachtaine, nuair a thagann deireadh le craoladh Cúla4. 

 
Tabharfar tairbhe phoiblí i gcrích don lucht féachana agus don phobal i gcoitinne le Cúla4.    Díreofar ar 

dhream leanaí sa lucht féachana nach ndéantar freastal mar is cóir orthu, cuirfear spás sábháilte ar fáil do 

leanaí, cuideofar le teaghlaigh Gaeilge, agus beidh teacht níos furasta ar ábhar do leanaí. Sásófar chomh 

maith éileamh an lucht féachana – ón lucht féachana náisiúnta agus ó phobal na Gaeilge araon.  Tabharfaidh 

Cúla4 tairbhe i gcrích do phobal na hÉireann: trí acmhainn iontaofa oideachais ar ardchaighdeán a chur ar fáil; trí 

chuidiú leis na daoine óga a mhúnlú le seirbhís nuachta do leanaí; agus, trí ábhar i nGaeilge do leanaí a bheith níos 

feiceálaí agus ceangal a chothú leis an nGaeilge. 
 

Tarlóidh freisin tionchar chun sochair ó thograí TG4 maidir leis an earnáil. Is den tábhacht go mbeidh cainéal 

faoi leith i nGaeilge do leanaí ina bhonn treise faoi earnáil an léiriúcháin agus faoi dhaoine cumasacha a 

oibríonn sa tionscal, chomh maith le láithreoirí agus daoine cumasacha eile ar an scáileán.     

 

Is é is mian le TG4 go dtabharfadh ábhar breise do leanaí agus ábhar oideachais a chruthú an deis do 

chomhlachtaí léiriúcháin atá dírithe ar ábhar do leanaí leathnú agus dul i dtreis.  D'fhágfadh infheistíocht i 

gcainéal do leanaí fostaíocht leanúnach ar fáil ag meithle léiriúcháin atá tugtha d'ábhar do leanaí agus do 

dhaoine óga agus a bhfuil saineolas faoi leith acu sa réimse sin.  

 

Meastar, sa chás go ndéanann TG4 redacted breise a infheistiú in ábhar agus i seirbhísí ó earnáil na 

léiritheoirí neamhspleácha gach bliain, go dtiocfaidh dá thoradh sin 150-200 (measta) post nua in earnáil na 

léiritheoirí neamhspleácha, a mórchuid sin ina bpostanna do dhaoine oilte i mbun obair theicniúil agus 

cruthaitheachta maidir le hábhar a léiriú do leanaí agus do dhaoine óga. Ní amháin go gcuirfidh an infheistíocht 

le líon na bpostanna agus leis na scileanna, cuirfear chomh maith leis an infreastruchtúr agus leis an acmhainn 

cláracha drámaíochta agus ábhar siamsa agus eolais a léiriú do leanaí sna réigiúin in Éirinn.  Trí infheistíocht 

a dhéanamh i seirbhís nuachta nua Gaeilge do leanaí, beidh infheistíocht á dhéanamh ag TG4 freisin i gcumas 

iriseoireachta agus eagarthóireachta sna réigiúin ionas go dtugtar chun cinn an acmhainn nuacht na Gaeltachta 

agus nuacht na réigiún a chur i láthair i nGaeilge ar fud na tíre. 

Chomh maith le fiúntas don lucht féachana agus don phobal i gcoitinne agus tionchar chun sochair ar an 

earnáil, tabharfaidh cainéil bheartaithe Cúla4 agus TG4+1 fiúntas i gcrích do TG4 freisin. Cuirfidh siad le 

punann seirbhísí TG4 agus le haidhmeanna seirbhíse poiblí TG4 a bhaint amach.  Cuirfear leis an líon den lucht 

féachana a dtarraingítear a n-aird ar TG4 agus cuirfear bonn faoi chaidreamh buan ar feadh a saoil ag an lucht 

féachana le TG4, chomh maith le héifeachtúlacht agus luach an airgid a thabhairt i gcrích. 

 
Is fiú aird a dhíriú ar an lón eolais atá le foghlaim ó ghnóthaí teilifíse seirbhíse poiblí do leanaí sa Ríocht 

Aontaithe.  Admhaítear ansin gur fhág easpa acmhainní maidir le cláracha teilifíse seirbhíse poiblí do leanaí 

gur tharla cliseadh an mhargaidh agus dochar ionchais ar shaol cultúir na leanaí.  Tá lucht teilifíse seirbhíse 

poiblí sa Ríocht Aontaithe ag lorg bealaí chun dul i ngleic leis an gceist thábhachtach seo agus roinnt den dul 

amú ar leibhéal an pholasaí san am a caitheadh a chur ina cheart arís.  Ní foláir do lucht na meán cumarsáide 

seirbhíse poiblí in Éirinn ar an gcuma chéanna dul i ngleic leis na ceisteanna seo. 

 
Seasann na páirtithe leasmhara go neamhbhalbh le cainéal teilifíse seirbhíse poiblí faoi leith i nGaeilge do 

leanaí (tá luaite go sainráite ag earnáil na léiritheoirí neamhspleácha agus ag na príomhghrúpaí páirtithe 

leasmhara maidir leis an nGaeilge agus cúrsaí oideachais go bhfuil siad i bhfabhar thogra TG4) agus tá éileamh 

ar an tseirbhís mar is léir ó na torthaí ar thaighde neamhspleách faoi thuairimí an lucht féachana. 

 
Déanann tograí beartaithe TG4 fónamh chomh maith maidir lena leagtar de chúram seirbhíse poiblí ar an 
eagraíocht a thabhairt i gcrích agus maith a dhéanamh den fhís agus den straitéis atá ag TG4. 

 
 


